
Мүгәддимә

НАМАЗЫН ИЛКИН ВАХТЫНА ӘҺӘМИЈЈӘТ
Тез ҝет намазыны гыл

Бир ҝүн имам һәјәтдә ҝедирди ки, мән ҝәлиб онун јанындан кечмәк истәјирдим. Имам мәнә деди: Бура ҝәл! Мән онун јанына ҝетдим. Мәнә деди: Зөһр вә әср намазыны гылмысан? Дедим хејир.
Бујурду: Тез ҝет намазны гыл ки, савабы азалмасын. Намазы вахтын әввәлиндә гылмағын чохлу савабы вар.
Мүһәммәд Тәги Ишраги.

Ушаглар једди јашындан намаз гылсынлар

Имам өвладларынын дини тәрбијәсинә 7 јашларындан диггәт едәрди вә дејәрди: Ушаглар једди јашындан намаз гылсынлар, та доггуз јашында адәт етмиш олсунлар. Имам өзү өвладларынын намаз гылмасына чох әһәмијјәт верәрди вә онлардан намаз гылыб-гылмаларыны сорушарды. Амма ушаглар: «намаз гылмышам» десәјдиләр, гәбул едәрди.
Имам Хомејнинин һәјат јолдашы.
Вәссәламу әләјкум вә рәһмәтуллаһ
Шаһ гачан ҝүн дүнја информасија нүмајәндәләриндән бир дәстәсинин Нофәл Лоштуда һәзрәти имамла мүсаһибә програмлары вар иди. Тәгрибән 150 телевизија каналы дүнјанын һәр тәрәфиндә бу програмы ҹанлы һалда јајымлајырдылар. Чүнки, тарихдә бөјүк дәјишиклик јарадан бир ингилаб олмушду. Һамы имамын нәзәр вә фикрин билмәк истәјирди. О һәзрәт нечә дәгигә сөһбәт етди. Сонра мәндән ҝүнортанын олмасыны сорушду. Елә индиҹә ҝүнортанын олдуғуну дедим. Имам бујурду: Вәссәламу әләјкум вә рәһмәтуллаһ. О һәмән ан белә бир әһәмијјәтли мөвзуну, намазы вахтын әввәлиндә гылмаға хатир бурахды. Бир шәраитдә ки, хариҹи журналистләр өз милјонларла тамашачылары үчүн бу хәбәр вә мүсаһибәни јајымлајырдылар. Имам вахтын әввәлиндә намаз гылмағы мүсаһибәни давам етдирмәкдән үстүн тутду.
Имамын јадиҝары әсәрләринин күллијатындан сечмәләр:2-ҹи ҹилд;686-ҹы с

Әввәл намаз гылын

Имам һәмишә бујурурду: Намаз барәсиндә сәһләнкарлыг етмәјин. Сизин дедијиниз елә бу сөз: әввәл бу иши ҝөрүм, сонра намаз гыларам; хилафдыр. Бу сөзү демәјин. Намазынызы вахтын әввәлиндә гылмаға әһәмијјәт верин. Аға намазы чох сифариш едәрди.
Имам Хомејнинин давранышындан сечмәләр. 3-ҹү ҹ.70-ҹи с

Намазы бу мәсҹидин имам ҹамааты илә гылаг
Нәҹәфдән Күвејт сәрһәдләринә тәрәф һәрәкәт етдик. Бәсрәдә сүннү гардашларына бағлы олан бир мәсҹидә дахил олдуг. Имам дәстәмаз алдыгдан сонра бујурду: Әҝәр бурада галмалы олсаг, ҝәрәк намазы буранын имам ҹамааты илә гылаг вә һамылыгла буранын имам ҹамаатына игтида едәк. Амма намаз вахты олмадығы үчүн Күвејт сәрһәдләринә тәрәф ҝетдик.
Һөҹҹәтүл ислам вәл мүслимин Мүһәммәд Сәҹҹади
Имамын мәнәви һаллары
Имамын вәфатындан габагкы илин Рамазан ајы јахшы јадымдадыр. Бә’зи вахтлар һәр нә үчүн јанына ҝетсәјдим вә онунла намаз гылмаға сәадәт тапсајдым: отағына дахил оларкән онун һалыны тамамилә дәјишмиш ҝөрүрдүм. О,елә ҝөз јашы төкүрдү ки,ҹиб дәсмалы ону гурутмаға бәс етмәдији үчүн, әл-үз дәсмалындан истифадә едирди. Имамын ҝеҹәләр бу һаллары вар иди вә бу һәгигәтән онун Аллаһа бағладығы ешгдән иди.
Фатимә Тәбәтәбаи
Ҝеҹә намазы һеч вахт тәрк олмурду
Елә бир ҝеҹә олмады ки,онунла олам вә гысаҹа бир јуху аландан сонра онун ојанмасыны вә Аллаһ дәрҝаһына истиғасә вә дуасыны ешитмәјәм. Аллаһ шаһиддир ки, бир ҝеҹә дә олмады ки онун ҝеҹә намазы тәрк ола.

Зәһра Мустәфәви
Әли Әкбәрин(ә) ады
Мәрһум һаҹы аға Мустафанын (имамын оғлу) шәһадәтиндән сонра Нәҹәфә ҝетдим. Достларым дедиләр ки, јахшы вахтында ҝәлмисән. Тез имамы ҝөр. Биз һәр нә гәдәр етдиксә, һаҹы аға Мустафанын мүсибәтиндә ағласын, өһдәсиндән ҝәлә билмәдик. Бәлкә сән бир иш ҝөрәсән. Мән, имамын хидмәтинә ҝетдим вә әрз етдим ки, мүсибәт зикр етмәјә иҹазә верирсинизми? Имам иҹазә верди. Имамын һалыны дәјишдириб, оғлунун әзасында ағламағы үчүн, нә гәдәр һаҹы аға Мустафанын адыны һәзин сәслә чәкдимсә дә онун һалы дәјишмәди. Һәмән ҹүр арам вә сакит иди. Амма елә ки, Әли Әкбәрин (ә) адыны чәкдим, һәнҝамә гопду. Имам елә ағлајырды ки, вәсф етмәли дејил.

Мәрһум һөҹҹәтүл ислам Көсәри
Мәфатеһин бүтүн дуаларыны охујубдур
Имамын әхлаг дәрсләриндә диггәт етдији вә тәкид етдији мәсәләләрдән бири тәләбәләрин дуа вә зијарәтләри охумалары иди. Имам өзү дә Аллаһла мүнаҹат етмәји чох севирди вә демәк олар ки, буна ашиг иди. Бәлкә демәк олар ки, Мәфатеһин бүтүн дуаларыны охумушду.

Имам Хомејнинин давранышларындан сечмәләр: 3-ҹү ҹ.106-ҹы с.

ИМАМЫН КӘРАМӘТЛӘРИ

Арам ол

Јашым чох дејилди. Ағыр хәстәлијә тутулмушдум. Һәзрәти имам сүрҝүндән сонра мүгәддәс Гум шәһәринә гајытмышды. Анам вә бәзи гоһумларымызла имамын хидмәтиндә идик. Мән ушаг олдуғум үчүн әзијјәт едирдим. Имамын јанына ҝетдим. О, әлини мәним үзүмә чәкиб, бујурду: - Арам ол! Әрз етдим: Аға һалым јахшы дејил, дуа един. Һәзрәти имам тәзәдән әлини башыма чәкди. Сәһәрки ҝүн сүбһ јухудан ајылдым, сағламлыг һисс етдим вә о хәстәликдән мәндә һеч бир әсәр-әламәт галмамышды.

Сејјид Мөһсүн Зәһраји

ИМАМ ВӘ ҸАМААТ
Халга ешг

Имам, Аллаһа вә өвлијалара ешг вә мәһәббәтдән сонра ән чох халга ешг вә мәһәббәти вар иди вә һәмишә бујурурду: Бизим дүшмәнләримиз ики шеји танымајыблар: бири ислам вә о бириси бизим ҹамаатымыз.

Ајәтуллаһ Һашими Рәфсәнҹани

Бу ҹамаатын хидмәтиндә олун

Имамла ҝөрүшүмдә гошунларын дөјүшдә, дахили ҹәбһәдә вә өлкәнин һәр тәрәфиндә әксингилабчылара гаршы фәалијјәтиндән имамын хидмәтинә әрз етдим. Имам бујурду: - Орду халг арасында бир мәһбубијјәт тапыб. Бу севҝини һәр ҝүн артырмаг лазымдыр. Сиз һәмишә халгын хидмәтиндә олун вә чалышын ки, халг һәмишә сизинлә олсун.

Гошун башчысы: мөһсүн Ризаји

Аллаһдан истәјин ки, халга көмәк етсин
Имам, вахтын әввәлиндә намаз гылмағы бизә чох сифариш едәрди вә бизә дејәрди:

(Намаз гуртарандан сонра) һәмишә фәгирләр вә касыблар үчүн дуа един вә Мүтәал Аллаһдан истәјин ки, халга көмәк етсин.

Мүһәммәд Тәги Ишраги

 Иҹазә верин ҝәлсин...

Бир ҝеҹә бир фәгир һаҹәтини әрз етмәк үчүн имамын хидмәтинә ҝетмәк истәјирди. О, дәфәләрлә ҝәлдији үчүн, мане олмаг истәдиләр. Имам узагдан буну ҝөрүб,бизим јанымыза ҝәлиб, деди: Бу неҹә рәфтар етмәкдир? Ҹаваб вердиләр ки, о һәр ҝүн ҝәлир. Имам бујурду: Гојун ҝәлсин, мөһтаҹдыр, истәји вар. Ону истәји мәҹбур едиб ки,бура ҝәлсин. Ҝәрәк онун һаҹәтини өдәјәк вә ја башга бәјанла разы едәк. Ҹамааты инҹитмәјин.

Ајәтуллаһ Кәрими

Имам вә руһанијјәт

Аиләли тәләбәләрә сифариш

Бир дәфә һаҹы аға шәһид Мәһәллати бизә нәгл едирди ки, бир ҝүн һәзрәти имам дәрс әснасында бизә бујурду:
Аиләли тәләбәләр ҝеҹә мүталиә етмәсинләр. Бәлкә ҝеҹәни ев ишләринә јетишмәклә, һәјат јолдашына вә өвладларынын ишләринә көмәк етмәклә кечириб, сәһәрләр исә мүталиә етсинләр.

Шәһид Мәһәллатинин һәјат јолдашы

Биз һамымыз тәләбәјик

Имам Фејзијјә мәдрәсәсиндә дәрс вердији заман, тәләбәләр онун дәрсинә ҝәлирдиләр. Бир ҝүн имамын дәрс заманы ҝөрдүк ки,о дәрс отағына дахил олду вә дәрһал ҝери гајытды. Биз тәәҹҹүб етдик ки, имам нә үчүн дәрс демәди? Сонрадан мәлум олду ки, о дәрс отағына дахил оларкән нечә тәләбәнин орада дәрс вә бәһсә мәшғул олдуғуну ҝөрүр. Биз о һәзрәтдән сорушанда ки, нә үчүн дәрс демәдиниз вә гајытдыныз? Бујурду: Бизим онларла нә фәргимиз вар? Биз һамымыз тәләбәјик. Биз истәјирдик дәрс дејәк, онлар биздән габаг ҝәлибләр. Бу ҝүн онларын һаггыдыр ки, орада дәрс вә бәһсә мәшғул олсунлар. Биз сабаһ ҝәлә рик. Әҝәр онлар јенә дә орада олсалар дәрс демәјәҹәјик.

Ајәтуллаһ Фазил Ләнкәрани

ИМАМЫН ТӘВАӨКАРЛЫҒЫ

Мән неҹә сығынаҹагдан истифадә едим бир һалда ки...

Теһран бомба јағышына тутулан заман, һәкимләр вә имамын достлары һәр нә гәдәр исрар етсәләр дә имам бир ләһзә дә олсун белә еви тәрк едиб, сығынаҹаға ҝетмәди. Иш о јерә чатды ки, мәрһум һаҹы Әһмәд аға имамын отағына варид олду вә имамы отагда әсәбләшмиш вә ҝәзишән һалда ҝөрдү. Имам оғлуну ҝөрән кими бујурду: Мән бурадан һеч јерә ҝедән дејиләм. Мән неҹә сығынаҹагдан истифадә едим бир һалда ки, гоншумун еви мәнә хатир виран ола, пост кешикчиси мәнә хатир тикә-тикә ола? Һеч вахт бу ја о, јорулдум. Ахы мән неҹә сығынаҹаға ҝедим?

Ондан сонра имам бир аз сакитләшди вә деди: Мән һамыја демишәм ки, бураны тәрк един. Мәним вәзифәм башгаларынкындан фәрглидир.

Доктор сејјид Әбдүл Һүсејин Тәбатәбаи

Имамын тәрифдән хошу ҝәлмирди
Имам Хомејни «15 хордад» гијамындан вә Нәҹәфи-Әшрәфә сүрҝүн едилмәздән габаг, әһли бејтин (ә) шәһадәтләри кими мүхтәлиф мүнасибәтләрлә әлагәдар олараг, өз евиндә рөвзә мәҹлисләри тәшкил едирди вә Гумун танынмыш ваизләри бу мәҹлисләрдә моизә едирдиләр, рөвзә охујурдулар.

Танынмыш ваизләрдәр бири нәгл едирди:

Имамын евиндә нечә мәҹлис сөһбәт етдим. О вахтын адәтинә ујғун олараг, имам, пакетин ичиндә мәнә бир мәбләғ пул верди. Бир-ики ҝүн сонра пула еһтијаҹым оларкән, пакети ачдым, ҝөрдүм онун ичиндәки мәбләғ чох аздыр. Тәәҹҹүб етдим ки, олмаја бу пул башга шәхсә вериләси имиш вә сәһвән мәнә верилиб..!

Бу маҹарадан бир мүддәт кечмишди. Бир ҝүн имамын оғлу, мәрһум Мустафа (онунла дост идик) сөһбәт едирдик. Фүрсәтдә бу мәсәләјә дә ишарә етдим. Әлбәттә, о вахтлар мәҹлисләрдән верилән пула мәним еһтијаҹым јох иди вә бу мәсәлә мәним үчүн мүһүм дејилди. Тәкҹә маҹаранын һәгигәтини билмәк истәјирдим.

Мәрһум һаҹы аға Мүстәфа, пакетин ичиндәки мәбләғи сорушду вә мән она пулун мигдарыны (...) дедим. О да тәәҹҹүб едиб деди: Ағадан сорушарам, ҝөрүм маҹара нә имиш?! Ондан хаһиш етдим ки, маҹараны елә сорушсун ки, имам, мәним пулун азлығына е’тираз етдијими тәсәввүр етмәсин. О да сөз верди ки, маҹараны елә мәһарәтлә сорушаҹаг ки, мәним үчүн пис олмасын.

Бир мүддәтдән сонра һаҹы аға Мүстәфа мәнә деди: Пакет маҹарасыны ағадан сорушдум вә она дедим: Ағаҹан! Филанкәсә рөвзә мәҹлисләриндә минбәрә ҝетдији үчүн вердијин пул, елә бил сәһвән она верилиб, чүнки, мигдары чох аздыр. Ола билсин башгасына верәҹәјин пакетлә сәһв дүшүб. Аға бујурду:

Хејир, һеч бир сәһв олмајыб. Биз ондан дәвәт етдик ки, имамлар вә мәсумлар (ә) барәсиндә сөһбәт етсин, даһа демәдик ки, Хомејнин тәриф етсин. Бир минбәрдә ки, Хомејнидән тәриф олур, бундан артыг дәјәри јохдур!

Ә. Варәстә. Ҹүмһурији ислам гәзети, 29 абан 1384 (һ.ш) 10-ҹу с
Әдаләт
Вәзифәниз дејил

Имам бујурду: Сиз һәтта наркотик маддәләри тапмаг үчүн биринин евинә ҝирсәниз, онун албомуна бахмаға, сојудуҹусуну ахтармаға вәзифәли дејилсиниз вә һәтта әҝәр бир ҝүнаһ етмиш олса ону тутуб, ифша етмәјә вәзифәли дејилсиниз.

Һөҹҹәтүл ислам Натиг Нури

Бүтүн тәләбәләрә ев верәркән

Нәҹәфи-әшрәфдә бәзи тиҹарәтчиләр имамын евинә ҝәлирдиләр вә дејирдиләр: Вүҹуһатдан (хумс вә зәкатдан) јох, бәлкә өзүмүздән сизә вә аға Мустафаја ев алмаг истәјирик. Имам ҹавабларында бујурурду:

Һәр вахт бүтүн тәләбәләрә ев вердиләр, бир мәнзил Мустафаја, бир мәнзил дә мәнә вериләҹәк.

Һөҹҹәтүл ислам Фәгиһи

Имам аиләдә
Ханыма иш демәзди
Имам өмрүнүн ахырына гәдәр һеч вахт ханыма: бир стәкан су вер, демәди. Амма өзү бу иши ханым үчүн едәрди.Мәсәлән, бәзән билирди ки, ханым дәрманлардан истифадә етмәји јаддан чыхарыб, онун јадына саларды.

Фәридә Тәбатәбаи

Ананызын јанына ҝедин

Бир дәфә һәм имам һәм дә ханым хәстәләнмишдиләр. Биз адәтән ики-үч нәфәр олурдуг. Әҝәр бизләрдән бири имамын јанында галсајдыг, дәрһал дејәрди : -Мәнә бир кәс лазым дејил, ҝедин ананызын јанына.
Бизи белә өз отағындан чыхарарды ки, ханым тәк галмасын.

Фәридә Мустәфәви

Ҝеҹәни бөлүрдү

Ханым дејирди ки, ушаглар ҝеҹәләр чох ағладыглары вә сәһәрә гәдәр ојаг галдыглары үчүн, имам ҝеҹәни бөлмүшдү; јәни мәсәлән, ики саат өзү ушаглары сахлајырды вә мән јатырдым вә ики саат өзү јатырды, мән ушаглары сахлајырдым. Ҝүндүзләр дәрс гуртардыгдан сонра имам вахтынын бир саатыны ушагларла ојнамаға һәср едәрди ки, ушагларын тәрбијәсинә көмәк етмиш олсун.

Имам Хомејнинин давранышларындан сечмәләр.
БӨЈҮК ҸИҺАД ЈА НӘФСЛӘ МҮБАРИЗӘ

Өмрүмүздән бир ил дә кечди. Сиз ҹаванлар гоҹалыға доғру, биз гоҹалар исә гаршыда олан өлүмә доғру ҝедирик. Бу бир иллик тәһсилдә сиз өз тәһсилатынызын һәдләринә вә газандығыныз елмә вагифсиниз; билирсиниз ки, нә гәдәр тәһсил алыб вә нә гәдәр өз елминизин бүнөврәсини мөһкәмләндирмисиниз. Лакин, әхлагын паклығы, шәр’и гајдаларын тәһсили вә илаһи маариф барәсиндә нә етмисиниз? Һансы мүсбәт аддымы атмысыныз? Һеч өз паклыг вә ислаһыныз барәсиндә дүшүнмүсүнүз? Бу барәдә бир програмыныз олубму? Демәлијәм ки, чох тәәссүфләр олсун ки, ҝөзә дәјән бир иш ҝөрмәмисиниз вә өз ислаһыныз вә паклығыныз үчүн бөјүк аддымлар атмамысыныз.

Елм оҹагларына сифариш

Елм оҹаглары, елми мәсәләләри әһатә етмәклә јанашы, әхлаг мәсәләләрини вә мәнәви елимләри дә өјрәниб-өјрәтмәлидирләр. Онлара әхлаг һидајәтчиләри, руһани тәрбијәчиләри вә өјүд-нәсиһәт мәҹлисләри лазымдыр .
Пејғәмбәр (с)-ын мәб’ус олунмасында әсас мәгсәд олан әхлаг вә ислаһ програмлары, тәрбијә вә паклыг дәрсләри, илаһи маарифи өјрәнмәк, ҝәрәк елми мәркәзләрдә ҝенишләрәк, гануни олсун.

Тәәссүфләр олсун ки, елми мәркәзләрдә белә лазымлы вә зәрури мәсәләләрә аз диггәт олунур, мә’нәви вә руһани елимләр азлыға доғру ҝедир. Горху бурасындадыр ки, елим оҹаглары ҝәләҹәкдә әхлаг алимләри, паклыг вә ҝөзәллик мүрәббиләри јетишдирә билмәсинләр. Мүгәддимә мәсәләләриндә олан бәһс вә тәһгиг, Гүр’ани Кәрим, Пејғәмбәри Ә’зәм (с) вә башга пејғәмбәр вә өвлијаларын (ә) инајәт јери олан әсли мәсәләләр үчүн маҹал вермәсин.

Јахшы олар ки, елим оҹагларынын диггәт мәркәзиндә олан бөјүк фәгиһләр, јүксәк мәгамлы устадлар, дәрс вә бәһс әснасында тәләбәләрин тәрбијә вә паклығы үчүн һиммәт едиб, мәнәви вә әхлаги мәсәләләрә чох јер ајырсынлар.

Елм оҹагларынын ислаһчыларына да лазымдыр ки, фәзиләтли адәтләр газанмагда вә нәфси паклашдырмагда сә’ј едиб, өз үзәриләриндә олан мүһүм вәзифәләрә вә ағыр мә’сулијјәтләрә әһәмијјәт версинләр.

Тәләбәләрә сифариш

Бу ҝүнләри елим оҹагларында тәһсил алыб, сабаһ ҹәмијәтин рәһбәрлик вә һидајәтини өһдәсинә алмаг истәјән сиз тәләбәләр, вәзифәнизин тәкҹә бир овуҹ термини өјрәнмәкдән ибарәт олдуғуну хәјал етмәјин. Бәлкә, башга бир вәзифәниз дә вардыр. Сиз ҝәрәк бу елми һөвзәләрдә өзүнүзү елә дүзәлдәсиниз вә тәрбијә едәсиниз ки, бир шәһәр вә ја кәндә ҝедәркән, оранын әһалисини һидајәт едиб, сафлашдыра биләсиниз.

Сиздән ҝөзләнилән будур ки, фигһ мәркәзләриндән ҝедәркән, өзүнүзү белә пакламыш вә ислаһ етмиш оласыныз ки, ҹамааты да ислаһ едә биләсиниз вә исламын әхлаг ҝөстәришләри вә гајдаларына ујғун шәкилдә онлары тәрбијәләндирәсиниз.

Амма әҝәр, Аллаһ еләмәмиш, елми һөвзәләрдә өзүнүзү ислаһ едә билмәдиниз вә мә’нәвијјат газанмадыныз, һара ҝетсәниз (Аллаһа пәнаһ апарырыг) ҹамааты јолдан аздырыб, ислама вә руһанијјәтә гаршы бәдбин едәҹәксиниз.

Сизин ағыр вәзифәниз вардыр. Әҝәр елми мәркәзләрдә өз вәзифәнизә әмәл етмәсәниз вә нәфсинизи паклашдырмасаныз, тәкҹә нечә термини өјрәнмәк ардынҹа олуб, үсул вә фигһ мәсәләләрини дүзәлдәсиниз, ҝәләҹәкдә ислам вә ислам мүһүтү үчүн (Аллаһа пәнаһ апарырыг) зәрәрли олуб, халгын сапынмасына вә јол азмасына сәбәб оларсыныз. Әҝәр сизин лајигсиз әмәл вә рәфтарыныз үзүндән, бир нәфәр јолуну азыб, исламдан үз дөндәрсә, олдугҹа бөјүк ҝүнаһа дүшмүш олурсунуз вә сизин төвбәнизин гәбул олунмасы чәтиндир. Неҹә ки, әҝәр бири сизин васитәнизлә (ҝөзәл әмәл вә рәфтарыныза ҝөрә) һидајәт тапа, һәдисә әсасән, бу (сизин үчүн) «Јахшыдыр о шејләрдән ки, ҝүн она ишыг салыр»

Сизин вәзифәниз ағырдыр. Сизин вәзифәниз ади ҹамаатын вәзифәсиндән фәрглидир. Бәзи ишләр вардыр ки, үмуми ҹамаат үчүн мүбаһдыр, амма сизин үчүн иҹазәли дејил вә мүмкүндүр ки, сизин үчүн һарам олсун. Чохлу мүбаһ әмәлләр вардыр ки, ҹамаат сиздән онлара мүртәкиб олмағынызы ҝөзләмирләр. Онда ки, гала чиркин вә һарам әмәлләр ола. Әҝәр, Аллаһ еләмәмиш сиздән белә әмәлләр баш версә, бунлар ҹамааты ислама вә руһанијјәт ҹәмијјәтинә гаршы бәдбин едәр. Дәрд бурасындадыр ки, әҝәр ҹамаат сиздән ҝөзләдикләринин әксинә олан бир әмәл ҝөрсәләр, диндән сапынырлар, руһанијјәтдән дөнүрләр, даһа һәмән фәрддән јох. Еј каш, фәрддән, үз дөндәрәјдиләр вә бир фәрдә гаршы бәдбин олајдылар. Амма, әҝәр бир руһанидән нәзакәтин әксинә олан вә лајигсиз бир әмәл ҝөрсәләр ону тәһлил етмирләр. Неҹә ки, тиҹарәтчиләр арасында дүз олмајан вә јолуну азмыш фәрдләр вардыр вә идарәләрдә фасид вә пис ишләр төрәдән шәхсләр ҝөрүнүр. Руһаниләрин дә арасында бир ја бир нечә белә шәхсин олмасы мүмкүндүр. Она ҝөрә дә бир баггал хилаф етсә, дејирләр филан баггал хилафкардыр. Әҝәр бир әттар пис бир әмәлә мүртәкиб олса, дејирләр филан әттар пис әмәл едәндир. Амма әҝәр бир ахунд пис бир иш етсә, демирләр ки, филан ахунд јолуну азыб, дејирләр, ахундлар писдирләр.

Елм әһлинин вәзифәләри чох ағырдыр. Алимләрин мә’сулијјәти башга ҹамааткындан чохдур. Әҝәр, “Кафи”
 китабынын “Үсул” вә “Вәсаил”
 китабынын алимләрин вәзифәләри барәсиндә олан бөлмәләринә мүраҹиәт етсәниз, елм әһли үчүн неҹә ағыр тәклиф вә мә’сулијјәтләрин бәјан олдуғуну ҝөрәрсиниз. Рәвајәтдә вар ки, ҹан һүлгума јетишәндә, даһа алим үчүн төвбә јери јохдур. Бу һалда алимин төвбәси гәбул олунмаз. Чүнки, Аллаһ о кәсләрдән та өмүрләринин ахырына гәдәр төвбәни гәбул едир ки, онлар ҹаһил олублар.
 Башга бир рәвајәтдә ҝәлибдир ки, алимин бир ҝүнаһы бағышланана гәдәр ҹаһилин јетмиш ҝүнаһы бағышланар.
 Чүнки, алимин ҝүнаһынын ислам вә ислам мүһүтүнә чохлу зәрәрләри вардыр. Ади вә ҹаһил шәхсләр әҝәр бир ҝүнаһа дүчар олсалар, тәкҹә өзләрин бәдбәхт едиб, өзләринә зәрәр вурурлар. Амма, әҝәр бир алим јолуну азыб, пис әмәлә дүчар олса, бир аләми јолдан чыхарыб, ислама вә ислам алимләринә зијан вурур.
 Бу ки, рәвајәтдә ҝәлиб:«ҹәһәннәм әһли өз елминә әмәл етмәјән алимин үфунәтли ијиндән әзијјәт чәкирләр»
, она ҝөрәдир ки, дүнјада ислам вә ислам ҹәмијјәтинә хејир вә ја зәрәр вермәкдә алим вә ҹаһил арасында чохлу фәрг вардыр. Әҝәр бир алим јолуну азса, мүмкүндүр ки, бир үммәти јолдан чыхарыб, үфунәтә чәксин вә әҝәр бир алим өзүнү сафлашдыра, ислам әхлагы вә әдәбләринә риајәт едә, бүтүн ҹәмијјәти паклајыб, һидајәт едә биләр.
Јајда ҝетдијим бәзи шәһәрләрдә оранын ҹамаатыны шәриәт әдәбләри илә әдәбләнмиш ҝөрүрдүм. Сәбәби дә бу иди ки, оранын салеһ вә пәрһизкар алими вар иди. Әҝәр бир мүһүт, шәһәр вә мәнтәгәдә доғручу вә тәгвалы алим јашаса, онун варлығы ҹамаатын һидајәтинә вә сафлығына сәбәб олар. Һәтта о алимин тәблиғ вә һидајәти сөзлә олмаса да.
 Биз елә шәхсләри ҝөрмүшүк ки, онларын варлыглары нәсиһәт вә ибрәтә сәбәб олуб. Тәкҹә онлары ҝөрмәк ајылмаға сәбәб олуб. Индинин өзүндә дә мәһәлләләр бир бириндән фәргләнир. Саф вә пак алим јашајан мәһәлләдә, салеһ вә иманлы ҹамаат вар. Башга мәһәлләдә ки, бир нәфәр јол азмыш фасид, әммамә гојуб, имам ҹамаат олуб, өзүнә базар ачыб, ҝөрүрсән ки, бир дәстәни алдадыб, ҝүнаһа булашдырыб вә јолдан чыхарыбдыр. Бу һәмән ҝүнаһкар алимдир ки, онун үфунәтли ијиндән ҹәһәннәм әһли әзијјәт чәкирләр. Бу бир үфунәтдир ки, пис алим әмәлсиз алим, јолазмыш алим ону бу дүнјада газаныб вә онун пис ији о бири дүнјада ҹәһәннәм әһлинә әзијјәт верир. Даһа орада буна бир шеј артырылмајыбдыр.

Ахирәт аләминдә ваге олан шејләр, бу дүнјада һазырланан шејләрдир. Бизә өз әмәлимиздән хариҹ бир шеј вермирләр. Фәсад едән вә хәбис бир алим, мүһүтү үфунәтә чәкир, амма бу дүнјада онун үфунәтли ијини бурунлар һисс етмирләр.

Лакин, ахирәт аләминдә онун пис ији һисс олунур. Амма бир нәфәр ади адам ислам ҹәмијјәтиндә вә ислам мүһүтүндә белә бир фәсад вә чиркинлик јарада билмәз. Ади инсанлар һеч вахт өзләринә иҹазә вермирләр ки, имамәт вә мәһдәвијјәт, пејғәмбәрлик вә Аллаһлыг иддиасы етсинләр, фәсада дүшәр.

Нәфси пакламаг вә сафлашдырмағын әһәмијјәти

Тәкҹә динләрини дүзәлдәрәк, чохлу ҹәмијјәтләрин зәлаләт вә алданмасына сәбәб оланларын әксәријјәти елм әһли олуб. Онлардан бәзиләри елми мәркәзләрдә тәһсил алыб, чәтинликләр чәкибләр.

Батил фиргәләрдән биринин башчысы, бизим бу елми һөвзәләримиздә тәһсил алыб. Лакин, тәһсилаты нәфси паклашма илә бәрабәр олмадығы, Аллаһ јолунда гәдәм ҝөтүрмәдији вә дахили чиркинликләри өзүндән кәнарлашдырмадығы үчүн, бу гәдәр русвајчылыг јаратды. Әҝәр инсан хәбасәти (дахили чиркинликләри) өз ичәрисиндән тәмизләмәјә, һәр нә гәдәр дәрс охуја вә тәһсил ала һеч бир фајда вермәмәјиндән әлавә, зәрәрләр дә верәҹәкдир. Елм белә бир хәбис мәркәзә варид оларса, хәбис будаглар вә јарпаглар чыхарыб, хәбис ағаҹа чевриләҹәк. Бу мәфһумлар паклашмамыш вә гаралмыш үрәкдә нә гәдәр артса, о үрәјин пәрдә вә һиҹаблары да бир о гәдәр артаҹагдыр.

Пакланмамыш бир нәфсдә елм гара бир пәрдәдир. Чүнки, фасид алимин шәрри ислам үчүн, бүтүн шәрләрдән чох вә горхулудур. Елм нурдур. Амма, фасид вә гара үрәкләрдә тәкҹә гаранлыг вә зүлмәтин әһатәсини ҝенишләндирир. Инсаны Аллаһа јахынлашдыра биләҹәк елм, дүнјатәләб нәфсә дахил олса, инсаны Зул-Ҹәлалын дәрҝаһындан даһа чох узаглашдыраҹаг. Төвһид елми дә әҝәр Аллаһдан башгасы үчүн олса, зүлмәт пәрдәләриндәндир. Чүнки, Аллаһдан башгалары үчүн мәшғул олмагдыр. Әҝәр бир кәс Гүр'ани Кәрими он дөрд гираәтлә Аллаһдан гејриси үчүн әзбәрләјә вә охуја, пәрдә вә Һәгг-Тәаладан узаглашмагдан башга һеч бир шеј она нәсиб олмајаҹаг. Амма, буну билиниз ки, «елм» илә   “паклашмаг” арасында чох фәрг вә чох фасилә вардыр. Бизим устадымыз
 мәрһум шејх (Аллаһ она рәһмәт етсин) бујурурду: Бу ки, дејирләр: “Молла олмаг асандыр, адам олмаг чәтин ” дүз дејил. Бәлкә, ҝәрәк белә дејилсин: Молла олмаг чәтин, адам олмаг исә гејри мүмкүндүр!

Инсани үстүнлүк, кәрамәт вә адамлыг низамы газанмаг чох чәтин вә ағырдыр ки, бу да сиз тәләбәләрин үзәриндәдир. Елә ҝүман етмәјин ки, инди шәриәт елимләри илә мәшғулсунуз вә елимләрин ән шәрәфлиси олан фигһ елмини өјрәнирсиниз, даһа раһатсыныз вә өз вәзифә вә тәклифләринизә әмәл етмисиниз.

Әҝәр бунларла јанашы ихлас вә гүрбәт (Аллаһа јахынлашмаг) нијјәти олмаса, бу елмләрин һеч бир фајдасы јохдур. Әҝәр сизин тәһсилатыныз Аллаһ үчүн олмаса вә өз нәфси истәкләриниз, мәгам, күрсү вә шәхсијјәт әлдә етмәк үзүндән бу јолда гәдәм ҝөтүрмүсүнүзсә, онда өзүнүз үчүн әзаб вә пис агибәт һазырламысыныз. Өјрәндијиниз бу терминләр, әҝәр Аллаһдан гејриси үчүн олса, әзаб вә пис агибәт демәкдир. Бу терминләр һәр нә гәдәр чох олса, паклыг вә тәгва илә јанашы олмазса, мүсәлман ҹәмијјәтинин дүнја вә ахирәтинин зијанына тамам олаҹагдыр.

Тәкҹә бу терминләри билмәјин фајдасы јохдур. Төвһид елми дә әҝәр нәфсин сафлашдырылмасы илә бирликдә олмаса, чәтинлик вә әзаба чевриләҹәкдир. Нә гәдәр шәхсләр вар иди ки, сизин билдикләринизи онлар даһа јахшы билирдиләр, лакин, дүз јолдан аздыгларына ҝөрә, ҹәмијјәт арасына дүшәркән, онлары да азғынлыға чәкдиләр. Бу гуру терминләр, әҝәр тәгва вә нәфси паклыгдан ајры оларса, һәр нә гәдәр зеһиндә көк атыб, дәринләшә, худбинлик вә тәкәббүрүн дә әһатәси нәфсдә ҝенишләнәҹәк вә тәкәббүр јели үстүнә дикилмиш бу гарабәхт алим, өзүнү вә ҹәмијјәти ислаһ едә билмәјәҹәк, ислам вә мүсәлманлара да зијандан башга һеч бир нәтиҹә вермәјәҹәк. Нечә илләр елм тәһсилиндән, шәриәт мәсәләрини өјрәнәндән, исламын һүгуг вә рәфтарларыны биләндән сонра, ислам вә мүсәлманларын ирәлиләјишинин гаршысында сәддә чеврилир вә халгы дүз јолдан сапындырыр. Бу гәдәр дәрс вә бәһсләрин, елм оҹагларында олмағын бәһрәси; исламын дүнјада танынмасынын вә Гүр’анын һәгигәтләринин дүнјаја јајымасынын гаршысыны алмаг олар. Белә бир шәхсин варлығы, дүнјанын, исламы вә руһанијјәти танымағына мане олмасы мүмкүндүр.

Мән демирәм дәрс охумајын вә тәһсил алмајын. Әҝәр ислама вә ислам дүнјасына хејир вермәк вә тәсир гојмаг истәјирсинизсә, ҝәрәк диггәтли оласыныз ки, милләтә рәһбәрлик едиб, онлары ислама тәрәф јөнәлдә биләсиниз. Исламын әсасларыны горујун. Сизә фигһин әсасларыны мөһкәмләндириб, нәзәр саһиби олмағыныз лазымдыр. Аллаһ еләмәмиш дәрс охуја билмәсәниз, мәдрәсәдә галмағыныз һарамдыр вә ислам елимләри өјрәнәнләрин һүгугларындан истифадә едә билмәзсиниз.

Әлбәттә, елм өјрәнмәк лазымдыр, лакин фигһ вә үсул мәсәләләриндә зәһмәт чәкдијиниз кими өзүнүзү ислаһ етмәк үчүн дә чалышын. Елми өјрәнмәк үчүн атдығыныз һәр аддым гәдәр өз нәфси истәкләринизи әзмәк, руһани гүввәнизи мөһкәмләндирмәк, ҝөзәл әхлаглар газанмаг, мәнәвијјат вә тәгва әлдә етмәк үчүн дә гәдәм ҝөтүрүн.

Бу елимләри өјрәнмәк, һәгигәтдә нәфсин паклашмасынын вә фәзиләтләр әлдә етмәјин вә илаһи маариф вә әдәбләрин башланғыҹыдыр. Нәтиҹәни бурахыб, өмрүнүзүн ахырына гәдәр бу башланғыҹда, мүгәддимәдә галмајын. Сиз, Аллаһы танымаг вә нәфси сафлашдырмаг кими, али мәгсәдләр вә һәдәфләр үчүн бу елимләри өјрәнирсиниз. Буна ҝөрә дә ҝәрәк өз ишинизин нәтиҹә вә сәмәрәсини әлә ҝәтирмәјин ардынҹа оласыныз. Өз әсли вә әсас мәгсәдләринизә чатмаг үчүнҹидди олун.

Сиз елим оҹагларына варид оларкән, һәр шејдән габаг өз ислаһыныз үчүн чалышын. Нә гәдәр ки, елм оҹагларындасыныз, тәһсил илә јанашы ҝәрәк өзүнүзү паклајасыныз ки, һөвзәдән кәнарлашәркән шәһәр вә мәһәлләләрдә халгын рәһбәрлијини өһдәнизә ала биләсиниз. Ҹамаат да сизин әмәл вә рәфтарларыныздан, әхлаги фәзиләтләриниздән истифадә етсинләр, ибрәт ҝөтүрсүнләр, ислаһ олсунлар. Ҹәмијјәт арасына варид олмаздан габаг, өзүнүзү ислаһ един вә паклашдырын. Әҝәр инди асудә олдуғунуз һалда, нәфсинизи ислаһ едиб, сафлашдырмасаныз, иҹтимаијјәтин сизә үз ҝәтирдији ҝүн өзүнүзү ислаһ едә билмәјәҹәксиниз.

Чохлу шејләр вардыр ки, инсанын чарә јолларыны бағлајыб, паклашмағынын вә тәһсилинин гаршысыны алыр. Онлардан бири бә’зиләри үчүн һәмән саггал вә әммамәдир! Әммамә ки, бир аз бөјүк олду вә саггал узаныды, әҝәр шәхс нәфсини паклашдырмамыш олса, тәһсилдән ҝери галыр. Белә дүшүнүр ки, нәфси әммарәни ајаг алтда гојмаг вә бир кәсин дәрсиндә отурмаг даһа чох чәтиндир. Шејх Туси 
 (Аллаһ она рәһмәт етсин) әлли ики јашы оларкән, һәлә дә дәрсә ҝедирмиш. Бир һалда ки, бу китабларын бәзиләрини, ијирми беш вә отуз јашларында јазыбдыр! О, әлли ики јашында һөвзәдә мәрһум Сејјид Мүртәзанын (Аллаһ она рәһмәт етсин) дәрсинә ҝедәркән, артыг о мәагма чатмышды.

Аллаһ еләмәсин, фәзиләтли адәтләр газанмаздан вә мәнәви гүввәни ҝүҹләндирмәздән габаг, инсанын саггалы бир аз ағара вә әммамәси бөјүјә. Белә олан һалда о, мәнәви истифаләрдән вә бүтүн бәрәкәтләрдән ҝери галыр. Нә гәдәр ки, саггал ағармајыб бир иш ҝөрүн ки, ҹамаат сизә тәрәф јөнәлсин. Өз һалыныз барәсиндә бир фикирләшин. Аллаһ еләмәсин инсан өзүнү дүзәлтмәздән габаг ҹамаат она үз тута вә ҹамаат арасында нүфуз вә шәхсијјәт гәзана. Бу вахт белә бир шәхс өзүнү удузур вә итиртир. Ихтијарыныз әлиниздән алынмамыш өзүнүзү дүзәлдин вә ислаһ един. Ҝөзәл әхлагларла зинәтләнин. Рәзилә әхлаглары өзүнүздән узаглашдырын. Ихлас дәрс вә бәһсләриндә олунуз ки, та бунлар сизи Аллаһа јахынлашдырсын. Әҝәр ишләрдә нијјәт халис олмаса, бу сизи рүбубијјәт дәрҝаһындан узаглашдыраҹаг. О ҹүр олмасын ки, јетмиш илдән сонра, сизин әмәл намәнизи ачалар, ҝөрәләр ки, јетмиш ил Иззәт вә Ҹәлал саһиби олан Аллаһдан узаг дүшмүсүнүз. О дашын һекајәтини ешитмисиниз ки , ҹәһәннәмә тәрәф атылды вә јетмиш илдән сонра онун сәси ҹәһәннәмин дибиндән ҝәлди. Рәвајәтә әсасән һәзрәти Пејғәмбәр (с) бујурду: «Јетмиш јашлы гоҹа бир киши өлдү. О, бу јетмиш ил мүддәтиндә ҹәһәннәмә ҝедирди».
 Диггәтли олун ки, мәбадә әлли ил, бир аз чох ја аз елим оҹагларында әл зәһмәти, алын тәри илә ҹәһәннәм газанмыш оласыныз! Ҝәрәк бунлары дүшүнәсиниз. Нәфсин паклыг вә сафлашмасы, әхлагын ислаһы барәсиндә програм тәнзимләјәсиниз. Өзүнүз үчүн әхлаг устады тапын, моизә, сөһбәт, өјүд-нәсиһәт мәҹлисләри тәшкил един. Бунларсыз, өзбашына нәфси рәзиләләрдән паклаша билмәзсиниз. Әҝәр елим оҹагларында бу ҹүр устадлар вә өјүд нәсиһәт мәҹлисләри олмазса мәһвә доғру ҝедәҹәк. Нә ҹүр олур ки, фигһ вә үсул елминин устада еһтијаҹы олур, дәрс вә бәһс истәјир, дүнјада бүтүн елимләрә вә сәнәтләрә устад лазым олур, һеч кәс өзбашына һеч бир фәндә, мүтәхәссис ола билмир, фәгиһ вә алим олмур, лакин, пејғәмбәрләрин ҝөндәрилмәсиндә әсил һәдәф олан, ән ләтиф вә ән дәгиг елимләр олан мә’нәви вә әхлаг елмләринин тә’лимә еһтијаҹы олмур. Дәфәләрлә ешитмишәм ки, фигһ вә үсул устады олан, мәрһум шејх Әнсаринин әхлаг вә мә’нәвијјат устады сејјид Ҹәлили олубдур.

Илаһи пејғәмбәрләр (ә) адам тәрбијә етмәк, бәшәри писликләрдән, фәсадлардан, рәзилә әхлаглардан узаглашдырыб, ҝөзәл әхлаг вә әдәбләрлә таныш етмәк үчүн ҝөндәрилибләр. «Мәб’ус олдум ки, ҝөзәл әхлаглары өз камал һәддинә чатдырым.»
 Мүтәал Аллаһын бу гәдәр әһәмијјәт вердији вә она ҝөрә пејғәмбәрләр мәб’ус етдији белә бир елм, инди елми һөвзәләрдә јајылмыр вә һеч кәс она лајигинҹә әһәмијјәт вермир. Мә’нәви елм вә маарифин елм оҹагларында азлығы нәтиҹәсиндә иш о јерә чатыб ки, мадди вә дүнјәви мәсәләләр руһаниләр арасында артыб вә чохларыны мәнәвијјатдан вә руһанијјәтдән елә узаглашдырыб ки, руһанијјәтин нә олдуғуну да билмирләр. Билмирләр ки, руһанинин һансы вәзифәләри вар вә һансы програмлары олмалыдыр. Бәзиләри буну ахтарырлар ки, бир нечә кәлмә өјрәниб, өз јерләринә ја башга јерләрә ҝедиб, өзләри үчүн мал вә мәгам газансынлар. О кәс кими олмасын ки, дејиб: Гој Шәрһи Лүмәни охујум онда биләрәм кәндхүда илә нә едәрәм ! О ҹүр олмасын ки, сизин тәһсилдән һәдәф вә мәгсәдиниз күрсү вә мәгам әлә ҝәтирмәк олсун вә филан кәндин ја шәһәрин башчысы олмаг истәјәсиниз. Мүмкүндүр ки, бу нәфсани истәкләринизә вә шејтани арзуларыныза чатасыныз. Амма, буну билин ки, белә олан һалда, өзүнүз вә ислам дүнјасы үчүн зијан вә бәдбәхтликдән башга һеч нә газанмајыбсыныз. Мүавијјә дә узун мүддәт башчы олубдур, амма өзүнә лә’нәт, нифрәт вә ахирәт әзабындан башга һеч бир нәтиҹә алмады.
Өзүнүзү пакламағыныз лазымдыр ки, әҝәр бир ҹәмијјәт ја тајфанын башчысы олсаныз, онлары да паклаја биләсиниз. Дүнјанын ислаһ олмасы вә дүзәлмәси үчүн гәдәм ҝөтүрүн. Сизин һәдәфиниз ислама вә мүсәлманлара хидмәт олсун. Әҝәр Аллаһ үчүн аддым атсаныз, Мүтәал Аллаһ үрәкләрдә дәјишиклик јарадандыр. Мүгәллибәл-Гүлуб
, үрәкләри сизә тәрәф јөнәлдәр: «Һәгигәтән иман ҝәтирән вә салеһ әмәлләр едәнләр үчүн, Рәһман Аллаһ тезликлә мәһәббәт гәрар верәҹәк.»
 Сиз Аллаһ јолунда хидмәт един вә фәдакарлыг един, Аллаһ сизи әҹирсиз гојмаз. Әҝәр бу дүнјада олмаса да, о дүнјада мүкафатынызы верәҹәк.

Әҝәр сизин әҹир вә мүкафатынызы бу дүнјада вермәзсә даһа јахшы. Дүнја бир шеј дејил. Бу һај-һујлар, ҹәнҹәлләр вә шәхсијјәтләр инсанын ҝөзү өнүндән кечән бир јуху кимидир ки, нечә ҝүндән сонра сона јетәҹәк. Лакин, ахирәт әҹри нәһәјәтсиз вә тамам оласы дејил.

Елм оҹагларына хәбәрдарлыг

Мүмкүндүр ки, напак әлләр әкстәблиғатларла сизә ислаһ вә әхлаг програмларыны әһәмијјәтсиз ҝөстәриб, өјүд-нәсиһәт үчүн минбәрә ҝетмәји елми мәгамла башга-башга шејләр олдуғуну ҹилвәләндирсинләр вә елми һөвзәләри тәнзимләмәк вә ислаһ етмәк истәјән бөјүк шәхсијјәтләрә “минбәрчи” ады вермәклә,     онлары өз ишләриндән сахласынлар. Мүмкүндүр ки, бу ҝүн бәзи елм оҹагларында бәлкә, минбәрә ҝетмәји вә нәсиһәт етмәји рүсвајчылыг билсинләр вә бундан гафил олсунлар ки, Әли (ә) минбәрчи иди вә минбәрдә ҹамааты нәсиһәт едиб, хәбәрдарлыг верирди вә һидајәт едирди. Башга имамлар (ә) да бу ҹүр идиләр.

Бәлкә дә ҝизли үнсүрләр бу зәһәрли ијнәләри вурурлар ки, мәнәвијјат вә әхлагы, елми һөвзәләрдән кәнарлашдырсынлар. Нәтиҹәдә исә бизим елим оҹагларымыз фәсада чәкилсин вә мәһв олсун. Дәстәләрә бөлүнмәкликләр, худхаһлыглар, нифаглар вә ихтилафлар һөвзәләрин дахилиндә үз версин. Һөвзәнин адамлары бир-биринин ҹанына дүшсүнләр, гаршы-гаршыја дајансынлар, бир-бириләринә һөрмәтсизлик едиб, јаланчы сајсынлар. Бунунла да ислам дүнјасында абырлары ҝетсин. Нәтиҹәдә исә әҹнәбиләр вә ислам дүшмәнләри, һөвзәләрә әл тапа билсинләр вә ону бир-биринә вурсунлар. Бәдхаһлар билирләр ки, халг елми һөвзәләрә дајагдырлар вә та, о ҝүнә гәдәр ки, халг дајаг дурур, ону мәһв етмәк мүмкүн дејил.
Амма, һөвзәнин фәрдләринин вә тәһсил аланларынын әхлаги бүнөврәләри вә ислами әдәбләри олмаса, бир-бириләринин ҹанына дүшсәләр, ихтилаф вә груплар јаратсалар, пак вә саф олмасалар, пис вә хошаҝәлмәз әмәлләр етсәләр, һөкмән ислам милләтләри, елми һөвзәләрә вә руһанијјәтә гаршы бәдбин олуб, онлары һимајәт етмәк вә дајаг олмагдан әл чәкәҹәкләр. Нәтиҹәдә исә дүшмәнләрин нүфуз етмәјинә вә гүдрәт ҝөстәрмәјинә јол ачылаҹаг.

Әҝәр дөвләтләрин руһанијјәт вә дин рәһбәрләриндән горхмаларыны вә онларла һесаблашдығыны ҝөрсәниз, билин ки, бу милләтләрин онлара дајаг дурдуглары үчүндүр. Јә’ни һәгигәтдә халгдан горхурлар вә ҝүман едирләр ки, әҝәр бир руһанијјә һөрмәтсизлик вә ҹәсарәт етсәләр халг ајаға галхаҹаг вә үсјан едәҹәк. Лакин, әҝәр руһаниләр бир-бириләри илә ихтилаф етсәләр, бир-бириләрини бәднам етсәләр вә ислами әдәб вә әхлагларла әдәбләнмәсәләр, ҹәмијјәт арасында олан нүфузлары дүшәҹәк вә халгы да әлдән верәҹәкләр.
 Халг сиздән руһани вә ислам әдәбләри илә әдәбләнмәјинизи ҝөзләјир. Һизбуллаһ олун, Аллаһын гошуну олун, һәјатын сачмағындан вә онун јаланчы ҹилвәләриндән өзүнүзү горујун. Исламын бөјүк арзу вә истәкләрини ирәли апармаг үчүн вә ислам милләтинә хидмәт етмәк јолунда, һеч бир фәдакарлыгдан сәһләнкарлыг етмәјин. Аллаһ-Тәала јолунда вә Онун разылығындан өтрү аддым атын. Јеҝанә Јарадандан башга һеч кимә үз тутмајын. Әҝәр халг өз интизарларынын әксинә олараг, ҝөрдүләр ки, сиз мә’нәви вә һәгиги аләмә диггәт етмәк әвәзинә, бүтүн фикриниз дүнјадыр вә башгалары кими, дүнја мәнфәәти вә өз шәхси мәнфәәтләриниз үчүн чалышырсыныз вә бир-биринизлә дүнја вә онун дәјәрсиз малындан өтәри дава едирсиниз, ислам вә Гүр’аны да өз нәһс мәгсәдләринизә чатмаг үчүн, әлиниздә бир аләтә чевирмисиниз; бәдбин олурлар. Сиз, бу ишинизә ҝөрә, ҹаваб вермәли олаҹагсыныз. Әҝәр елми һөвзәләрин бә’зи апарыҹылары өз шәхси гәрәзләри үзүндән вә дүнја мәнфәәти газанмаг үчүн, бир-бириләринин ҹанына дүшәләр вә бир-бириләринә һөрмәтсизлик едәләр, фасиг адландыралар, һај-күј салалар, бу вахт ислама, Гүр’ан вә илаһи әманәтләрә хәјанәт етмиш олурлар. Мүгәддәс ислам дини вә Гүр’ан әманәт үнваны илә бизим әлимизә тапшырылыбдыр. Алим вә руһаниләр Аллаһын әманәтдарларыдырлар. Бу бөјүк әманәти горумаг вә она хәјанәт етмәмәк, онларын вәзифәләридир. Шәхси вә дүнјәви ихтилафлар ислам вә онун бөјүк Пејғәмбәринә (с) хәјанәтдир.

Мән билмирәм бу ихтилафлар, дәстәләрә бөлүнмәк, нә үчүндүр? Әҝәр дүнја үчүндүрсә, сизин ки, дүнјаныз јохур! Әҝәр дүнја ләззәтләри вә мәнфәәтләриниз олсајды да белә, јенә ихтилаф етмәјә дәјмәзди. Сиз о вахт, ихтилаф едә биләрсиниз ки, руһани олмајасыныз, фәгәт әба-гәба ҝејиб, руһани адыны дашыјасыныз.

Мә’нәви аләмә әлагәси олан вә исламын һәмишә ҹанлы вә паклајыҹы тә’лимләринә үз тутмуш вә ону әлдә етмиш вә өзүнү Әлијјибни әби Талибин (ә) шиәси вә ардыҹылы билән руһани, һеч вахт дүнја арзуларынын далынҹа дүшмәз.

Онда ки, галыб, ондан өтәри ихтилаф сала! Сиз Әлинин (ә) ардыҹылы олмағынызы иддиа едирсинизсә һеч олмаса о бөјүк шәхсијјәтин һәјатыны бир аз диггәтлә мүталиә един. Ҝөрүн һәгигәтән о һәзрәтин давамчысысыныз? Ҝөрүн о һәзрәтин зөһд, тәгва вә садә јашајышындан бир шеј билирсиниз вә һәјата кечирирсиниз? О бөјүк шәхсијјәтин зүлм, ганунсузлуг, тәбәгәчилик (варлы вә јохсула бөлмәк) илә мүбаризәсиндән вә мәзлумлары мүдафиә етмәјиндән, онлара дааг олмағындан, ҹәмијјәтин мәһрум вә әзијјәт чәкән тәбәгәләринә көмәк етмәјиндән бир шеј баша дүшмүсүнүз вә о принсипләрә әмәл едирсиниз? “Шиә”нин мә’насы тәкҹә исламын заһири шәклинә дүшмәк вә онун заһири либасыны ҝејинмәкдирми?
 Буна ҝөрә дә сизләрин бу ишләри јеринә јетирмәкдә сиздән чох ирәлидә олан башга мүсәлманларла нә фәргиниз вар? Онларла мүгајисәдә нә үстүнлүјүнүз вар?

Бу ҝүн дүнјанын бир һиссәсини атәшә чәкән, ган төкән, гәтилләр төрәдәнләр , халгы сојмагда, онларын әл зәһмәтләрини вә сәрмајәләрини әлә кечиртмәкдә бир-бириләри илә јарышырлар, зәиф вә ҝеридә галмыш өлкәләри өз һөкүмранлыглары вә әсарәти алтына ҝәтирмәјә чалышырлар. Она ҝөрә дә азадлыг, абадлыг, мүстәгиллији мүдафиә, өлкәнин әрази бүтөвлүјүнү горумаг вә башга алдадыҹы адларла һәр ҝүн дүнјанын бир тәрәфиндә мүһарибә оду шөләләндириб, милјонларла одлу бомбалары пәнаһсыз милләтләрин башларына төкүрләр. Бу мүһарибәләр. дүнјапәрәстләрин чиркин ағлына вә мәнтигинә әсасән, дүзҝүн вә јериндәдир. Амма сизин ихтилафларыныз онларын мәнтигинә әсасән јерсиздир.

Чүнки, әҝәр онлардан сорушсалар ки, нә үчүн дава едирсиниз? Дејәҹәкләр ки, истәјирик филан өлкәни алаг вә филан өлкәнин сәрмајәси вә газанҹы ҝәрәк, бизим олсун. Амма әҝәр сиздән сорушула ки, нә үчүн ихтилаф едирсиниз, нә үстә дава едирсиниз, нә ҹаваб верәҹәксиниз? Сиз дүнјадан нә бәһрә алмысыныз ки, онун үстүндә дә давалашасыныз? Сизә шәһријјә (ајлыг) үнваны илә верилән ајлыг ҝәлириниз, башгаларынын бир ајда папироса вердији пулдан аздыр!

Мән бир гәзет ја журналда (дәгиг јадымда дејил) охудум ки, Ватиканын Вашингтонда олан кешишә ҝөндәрдији бүдҹә, бир ири гәләмдир. Онун гијмәтини һесаблајыб ҝөрдүм ки, шиә елми һөвзәләринин һамысынын бүдҹәсиндән чохдур! Сизин бу јашајыш вә вәзијјәтинизлә бир-биринизә гаршы ихтилаф етмәјиниз, дәстәләрә бөлүнүб, бир-биринизә гаршы дурмағыныз, дүзҝүндүрмү?

Бүтүн гејри-мүгәддәс олан һәдәфләрдә ихтилафын көкү дүнјасевәрликдир вә әҝәр сизин дә аранызда белә бир ихтилаф варса буна ҝөрәдир ки, дүнја мәһәббәтини үрәјиниздән чыхармамысыныз. Дүнјанын мәһдуд мәнфәәтини газанмагдан өтәри бир-биринизлә рәгабәт едирсиниз. Сиз бир мәгам истәјирсиниз, башгалары да һәмән мәгамы истәјирләр. Бу һөкмән бир-биринизә һәсәд етмәјә чевриләҹәкдир. Лакин, илаһи шәхсијјәтләр, дүнја мәһәббәтини үрәкләриндән чыхарыблар вә Аллаһдан башга һеч бир һәдәфләри јохдур. Һеч вахт бир бириләрлә ихтилаф етмирләр вә белә бир фәсад вә мүсибәтә дүчар олмурлар. Әҝәр бу ҝүн бүтүн илаһи пејғәмбәрләр (ә) бир јерә јығылалар, һеч вахт ихтилаф етмәзләр. Чүнки, онларын һәдәф вә мәгсәдләри бирдир. Онлар һамысы үрәкләриндән дүнја мәһәббәтини чыхарараг, Һәгг-Тәалаја тәрәф үз тутублар вә Она тәрәф јөнәлибләр.

Әҝәр сизин әмәл вә рәфтарыныз, һәјат тәрзиниз, инди мүшаһидә олундуғу кими ҝедәрсә, онда горхун бундан ки, Әли (ә) шиәси олмамыш кими дүнјадан ҝедәсиниз. Горхун бундан ки, төвбә етмәјә мүвәффәг олмајасыныз вә о һәзрәтин шәфаәти сизә нәсиб олмаја. Фүрсәт әлиниздән чыхмамыш чарә јолу ахтарын.

Бу јерсиз вә рүсвајчы чәкишмәләрдән әл чәкин. Бу дәстәләрә бөлүнмәк вә икитирәлик бөјүк бир сәһвдир. Мәҝәр сиз ики милләтин әһлисинизми? Мәҝәр сизин мәзһәбинизин мүхтәлиф шөбәләри вар? Нә үчүн ајрылырсыныз? Нә үчүн бир-биринизин арасында сәфа, сәмимијјәт вә гардашлыг јохдур? Ахы нә үчүн?

Бу ихтилаф вә чәкишмәләр чох горхулудур. Өз ардынҹа гаршысыалынмаз фәсадлар ҝәтирир. Елм оҹагларыны мәһв едир. Сизи дә ҹәмијјәт арасында мәһв едир вә абырдан салыр. Бу дәстәләрә бөлүнмәк тәкҹә сизин зәрәринизә тамам олмур, тәкҹә сизә абырсызлыг ҝәтирмир, бәлкә бир ҹәмијјәт вә бир милләт вә исламын абыр вә һејсијјәтинә зәрәр ҝәтирир. Әҝәр сизин ихтилафыныз фәсадларын јаранмасына сәбәб олурса, бу бағышланмаз бир ҝүнаһ вә Аллаһ-Тәаланын јанында олан чох-чох ҝүнаһлардан ағырдыр. Чүнки, бу иш ҹәмијјәти ҝүнаһа чәкиб, дүшмәнин һөкүмранлығы вә нүфузу үчүн јол ачыр. Ола билсин ҝизли әлләр елми оҹагларыны бир-биринә вурмагдан өтәри нифаг вә ихтилаф јаратсынлар вә мүхтәлиф васитәләрлә нифаг вә ајрылыг тохуму сәпсинләр. Фикирләри зәһәрли вә зеһинләри алудә едиб, өзләриндән “шәр’и тәклифләр” дүзәлтсинләр вә бу “шәр’и тәклифләрлә” елм оҹагларында фәсад јаратсынлар. Бунунла да ислам үчүн фајдалы олан шәхсләри мәһв етсинләр ки, онлар ҝәләҹәкдә ислам вә ислам үммәти үчүн хидмәт едә билмәсинләр.

Ајыг вә аҝаһ олмағыныз лазымдыр. Өзүнүзү “мәним шәр’и тәклифим белә истәјир, шәр’и вәзифәм будур ”, демәклә алдатмајын. Бә’зән шејтан сизин үчүн тәклиф вә вәзифә тәјин едир. (Јәни, сиз елә ҝүман едирсиниз ки, сизин шәр’и тәклиф вә вәзифәниз беләдир, амма һәгигәтдә шејтан сизи алдадыбдыр)
Бә’зән дә нәфси истәкләр, шәр’и вәзифәләр ады илә инсаны бә’зи ишләри ҝөрмәјә мәҹбур едир. Бир мүсәлмана һөрмәтсизлик етмәк, дин гардашынын архасынҹа даншмаг шәр’и вәзифә дејил! Бәлкә, бу, дүнјаја мәһәббәт вә өзүнү севмәкдир. Бу, шејтанын тәлгинидир ки, инсаны белә бир гара ҝүнә салыр. Бу дүшмәнчилик, ҹәһәннәм әһлинин дүшмәнчилијидир. “Бу ихтилаф ҹәһәннәм әһли үчүн һәггдир.” Ҹәһәннәмдә дава вә дүшмәнчилик вар, онлар бир-бириләри илә дава едиб, пәнҹәләширләр. Әҝәр сиз дүнја үчүн дава етсәниз, билин ки, өзүнүзә ҹәһәннәм һазырлајырсыныз вә ҹәһәннәмә тәрәф ҝедирсиниз.
Ахирәт ишләри үчүн дава јохдур. Ахирәт әһли бир-бириләри илә сүлһ вә сәфададырлар. Онларын гәлби, Аллаһ вә онун бәндәләринин мәһәббәти илә долудур. Аллаһа мәһәббәт, Аллаһа иман ҝәтирәнләри дә севмәјә сәбәб олар. Аллаһ бәндәләринә мәһәббәт, һәмән Аллаһа мәһәббәтин сајә вә көлҝәсидир.

Сиз өз әлинизлә од галамајын; ҹәһәннәм одуну шөләләндирмәјин. Ҹәһәннәм инсанын пис әмәл вә рәфтарлары илә алышыр. Бу бәшәрин ҝүнаһларыдыр ки, од јарадыр. Одур ки, Әли (ә) бујурур: “Биз ҹәһәннәмдән кечдик, бир һалда ки, о сөнмүш иди!”
 Әҝәр бәшәр өз әмәл вә рәфтарлары илә од галамасалар, ҹәһәннәм сөнмүш һалдадыр. Бу тәбиәтин батини, ҹәһәннәмдир; тәбиәтә үз тутмаг ҹәһәннәмә үз тутмагдыр. Инсан бу дүнјадан, о дүнјаја көчәндән вә пәрдәләр кәнара чәкиләндән сонра баша дүшүр ки,  «ذلک بما قدمت ايديکم» Бу онларын габагҹадан ҝөндәрдикләринә ҝөрәди
  « و وجدوا ما عملوا حاضر»Вә әмәл етдикләри шеји һазыр ҝөрәрләр.

Бу дүнјада инсандан баш верән әмәлләрин һамысы о дүнјада ҝөрүнәр вә онун гаршысында тәҹәссүм олар. “فمن يعمل مثقال ذرﺓ خيرا يره و من يعمل مثقال ذرﺓ شرا يره ”

Һәр кәс зәррә ағырлығында јахшы иш ҝөрмүш олса, ону ҝөрәҹәк вә һәр кәс зәррә ағырлығында пис иш ҝөрмүш олса ону ҝөрәҹәкдир.

Инсанын бүтүн әмәл, рәфтар вә данышығы, о дүнјада белә ҝөрүнәр ки, елә бил камера илә чәкилибдир вә о дүнјада ҝөстәрилир. Бунлары инкар етмәк мүмкүн олмајаҹаг. Бизим бүтүн әмәл вә һәрәкәтләримизи, әзаларымызын шәһадәт вермәјиндән әлавә, бизә дә ҝөстәрәҹәкләр. قالوا انطقنا ﷲ الذي انطق کل شيئ“” јәни, дејәрләр: Аллаһ һәр шеји нитгә ҝәтириб, бизи данышдырыр.

Һәр шеји натиг вә данышан гәрар верән Аллаһын гаршысында өз пис әмәлләринизи инкар едиб, ҝизләдә билмәјәҹәксиниз.

Бир аз фикирләшин, узагҝөрән олун, ишләрин агибәтини дүшүнүн, горхулу кечидләри јада салын. Гәбир сыхынтысындан, бәрзәх аләминдән, онун далынҹа ҝәлән чәтинликләрдән гафил олмајын. Һеч олмаса ҹәһәннәмә инанын. Һәгигәтән бу горхулу кечидләрә инанын. Өз јолунузу дәјишин. Сизин әҝәр бу ишләрә иман вә јәгининиз олса, бу ҹүр бош-бошуна вә өзбашына јашамајаҹагсыныз. Өз гәләм, гәдәм вә дилинизи горујуб, нәфсинизи ислаһ етмәјә вә паклашдырмаға чалышаҹагсыныз.

Аллаһын инајәти

Аллаһ Тәбарәкә вә Тәаланын өз бәндәринә инајәти олдуғу үчүн, онлара ағыл вериб, нәфси паклашдырмаға гүввә вериб, пејғәмбәрләр вә өвлијалар ҝөндәриб, ки, һидајәт олсунлар вә өзләрини ислаһ етсинләр, ҹәһәннәмин ағыр әзабына дүчар олмасынлар. Әҝәр бүтүн бунларла белә, инсан ајылмаса вә өз нәфсини паклаја билмәсә, Меһрибан Аллаһ башга јолларла ону ајылдыр; мүхтәлиф чәтинликләр, фәгирлик, јохсуллуг, хәстәлик вә бәлалара дүчар етмәклә онлары ојадыр. Бир тәҹрүбәли тәбиб, меһрибан вә маһир шәфгәтчи кими хәстә инсанларрын горхулу хәстәликләринин мүалиҹәсинә чалышыр. Әҝәр, Аллаһын инајәти она шамил олса, бу бәлалар она асан ҝәлир вә бунун да тәсириндән Аллаһа тәрәф јөнәлир вә паклашыр. Јол будур вә бундан башга јол јохдур. Амма инсан ҝәрәк өзү, өз ајағы илә бу јолу ҝетсин ки, та бир нәтиҹә алсын. Әҝәр бу јолдан да бир нәтиҹә алынмады вә дүз јолдан сапынмыш бәшәр мүалиҹә олмады вә беһишт не’мәтләринә мүстәһәгг олмады, ҹан верәркән она тәзјигләр варид олур ки, бәлкә гајытсын вә ајылсын. Әҝәр јенә дә тәсири олмазса, гәбирдә, бәрзәх аләминдә вә горхулу кечидләрдә сыхынтылар вә әзаблар варид едир ки, та бу инсан паклансын вә ҹәһәннәмә ҝетмәсин. Бунлар һамысы Һәгг-Тәала тәрәфиндән олан инајәтләрдирләр ки, инсанын ҹәһәннәмә ҝетмәсинин гаршысыны алыр.

Әҝәр Һәгг-Тәаланын бүтүн бу инајәт вә диггәти илә инсан мүалиҹә олмаса неҹә? Онда, нөвбәт ахрынҹы әлаҹ јолу олан, дағламаға чатыр. Әҝәр инсан бурада да пакланмаса вә (ҝүнаһларын чохлуғу нәтиҹәсиндә) мүалиҹәнин она әсәри олмаса, онда еһтијаҹ вардыр ки, Меһрибан вә Кәрим Аллаһ, өз бәндәсини одла ислаһ етсин, неҹә ки, гызыл ҝәрәк, одла халис вә пак олунсун.

Бу ајәнин « لابيثين فيها احقابا »јәни , онлар узун мүддәт орада галаҹаглар; 
 шәрһиндә рәвајәт олуб ки, “һүгб” о кәсләр үчүндүр ки, әсил иманларны галмыш олсун. Әҝәр иманымыз олса, сәнин вә мәним үчүндүр. Һәр “һүгб”-үн , јәни, “узун мүддәтин ” нечә ил олдуғуну Аллаһ билир.

Мәбадә иш о јерә чата ки, бу әлаҹларын һеч бири фајдалы вә тәсирли олмаја вә Аллаһын әбәди немәтләринә лајиг олмаг үчүн ахырынҹы дәрмана еһтијаҹ ола вә бунун үчүн инсанын бир мүддәт ҹәһәннәмә ҝетмәји лазым ола вә одда јана ки, та рәзилә әхлаглардан вә руһи чәтинликләрдән вә хәбис шејтани сифәтләрдән паклана , “ағаҹлары алтындан чајлар ахан ҹәннәтә ”
 ҝетмәјә ләјагәти ола.

Доғрусу, бу инајәтләр о бәндәләр үчүндүр ки, онларын ҝүнаһ даирәси о гәдәр чохалмајыб ки, Аллаһын инајәт вә рәһмәти онлардан тамамилә кәсилмиш ола. Бәлкә, о кәсләр үчүндүр ки, онларын һәлә дә ҹәннәтә ҝетмәјә зати ләјагәтләри вардыр. Аллаһ еләмәсин ки, инсан ҝүнаһларынын чохлуғуна ҝөрә Мүтәал Аллаһын дәрҝаһындан говула, рәдд ола вә илаһи рәһмәтдән мәһрум ола. Белә оларса, ҹәһәннәм одунда әбәди галмагдан башга һеч бир јол јохдур.

Илаһи рәһмәт вә инајәтдән мәһрум олуб, Онун гәзәб вә әзабына дүчар олмагдан горхун.

Сизин әмәл, рәфтар вә данышығыныз елә олмасын ки, она ҝөрә Аллаһын тофиги сиздән кәсилә вә әбәди одда галмагдан башга јолунуз олмаја. Сиз инди исти дашы, бир дәгигә дә олсун әлиниздә сахлаја билмирсиниз. Бәс ҹәһәннәм одундан горхун вә ону елми һөвзәләрдән вә руһанијјәт мүһүтүндән хариҹ един. Бу чәкишмә вә нифаглары гәлбиниздән узаг един, Аллаһын мәхлуглары илә ҝөзәл рәфтар един, јахшы давранын. Атифә вә меһрибанлыгла онларла доланын. Әлбәттә ҝүнаһкара гаршы, ҝүнаһ етдији үчүн вә һәддини ашдығы үчүн, јахшы олмајын. Онун пис вә дүзҝүн олмајан ишләрини үзүнә вурун вә онлары бу ишләриндән чәкиндирин. Амма, һәрҹи-мәрҹликдән чәкинин.

Аллаһын јахшы вә салеһ бәндәләри илә ҝөзәл рәфтар един. Алимләрә елминә ҝөрә, һидајәт јолунда оланлара јахшы әмәлләринә ҝөрә, ҹаһил вә наданлара исә Аллаһ бәндәләри олдуглары үчүн, еһтирам един.

Хошрәфтар, меһрибан, доғручу, пак вә бир-биринизлә гардаш олун. Сиз ҹәмијјәти пакламаг вә һидајәт етмәк истәјирсиниз. Өзүнү паклаја вә идарә едә билмәјән шәхс, башгаларыны неҹә һидајәт едәр?

Шә’бан ајындан нечә ҝүндән артыг галмајыбдыр. Бу нечә ҝүндә, төвбә етмәјә мүвәффәг, нәфсинизи ислаһ етмәјә вә сағлам нәфс илә мүбарәк Рамазан ајына дахил олмаға чалышын.

Шә’банијјә мүнаҹатындан нөгтәләр

Шә’бан ајынын
 әввәлиндән ахырына гәдәр “шәбанијјә мүнаҹатыны”
 охумаг ҝөстәриш верилибдир. Индијә кими бу дуа илә Аллаһ-Тәбарәкә вә Тәаланы мүнаҹат етмисиниз? Аллаһын рүбубијјәт мәгамыны танымаг вә она иманда бу дүанын али вә өјрәдиҹи мәзмунундан истифадә етмисиниз?

Бу дуанын барәсиндә ҝәлибдир ки, бу дуа һәзрәти Әли (ә) вә онун өвладларынын мүнаҹатыдыр. Пак имамларын (ә) һамысы бу дуа илә Аллаһы чағырыблар, онунла мүнаҹат едибләр. Бу мүнаҹат һәгигәтдә инсанын мүбарәк Рамазан ајында олан вәзифәләрини гәбул етмәјә һазырлыг вә ајыглыг үчүн бир мүгәддимәдир. Ола билсин, аҝаһ вә ајыг инсанлара да оруҹ тутмағын сиррини вә гијмәтли сәмәрәсини јада салмаг үчүн олсун. Пак имамлар (ә) чохлу мәсәләләри дуаларла бәјан едибләр. Онларын дуа дили илә бәјан етдикләри һөкүмләр, башга диллә дедикләриндән чох фәрглидир. Ән чох руһани, мәнәви, дәгиг илаһи мәсәләләри вә Аллаһа мәрифәт мәсәләләрини, дуаларын дили илә бәјан едибләр. Биз дуалары ахыра кими охујуруг, амма чох тәәссүфләр олсун ки, бу мәналара диггәт етмирик вә онларын нә истәдикләрини баша дүшмүрүк.

Бу мүнаҹатда охујуруг :

الهي هب لي کما ل الا نقطاع اليك ; و انر ابصار قلوبنا بضياء نظرها اليك ; حتي تخرق ابصا ر القلوب حجب النور فتصل الي معدن العظمه و تصیر ارواحنا معلقتا بعز قدسك
Јәни, Илаһи, мәнә ишләримин Сәндә хәтм олмасынын камалыны нәсиб ет вә гәлбимизин ҝөзләрини Өз ҝөрүшүнлә ишыгландыр ки, та гәлбимизин ҝөзләри нур пәрдәләриндән кечиб, Сәнин әзәмәт вә ҹәлал мәдәнини ҝөрсүн вә руһларымыз Сәнин иззәт вә мүгәддәс дәрҝаһына бағлансын.

“Илаһи һәб ли кәмаләл ингитаә иләјк” ҹүмләси, ола билсин, бу мәнаја олсун ки, аҝаһ олан илаһи шәхсијјәтләр, Рамазан ајы ҝәлиб чатмаздан габаг, өзләрини, һәгигәтдә дүнја ләззәтләриндән узаг олмаг вә ондан ајрылыг олан, бир оруҹлуға һазырлашдырырлар. Ишләрин Аллаһда хәтм олмасынын камиллији бу садәликлә әлә ҝәлмир. Фөгүл’адә чалышмалара, зәһмәт, ријазәт вә давама еһтијаҹы вардыр ки, та инсан бу ҹүр бүтүн гүввәсиндән истифадә етмәклә, Аллаһдан башга һәр бир шејдән өзүнү ајыра билә вә Аллаһдан башга шејләрә үз тутмамаға гадир ола билә.

Бүтүн азад инсанлыг сифәтләри, Аллаһдан башга бүтүн шејләрдән ајрылмагдадыр. Буну әлә ҝәтирә билән шәхс, бөјүк сәадәтә наил олмушдур. Лакин, азҹа да олса дүнјаја үз тутмагла, Аллаһа јөнәлмәк гејри-мүмкүндүр. Рамазан ајынын оруҹуну, онун бүтүн гајдалары илә истәнилән кими, јеринә јетирмәк истәјән шәхсә, дүнјадан тамам вә камил ајрылмағы вә тәкҹә Аллаһа үз тутмағы лазымдыр. О, шәхс јалныз бунунла гонаглығын мәрасим вә гајдаларыны јеринә јетирә биләр вә мизбанын
 мәгамыны мүмкүн олан гәдәр таныјар.

Һәзрәти Рәсули-Әкрәмин (с) бујруғуна әсасән, мүбарәк Рамазан ајында бүтүн бәндәләр, Мүтәал Аллаһын гонаглығына дәвәт олунублар. О јердә ки, Пејғәмбәр (с) бујурур: “Еј ҹамаат, Аллаһ ајы сизә үз ҝәтирди... вә сиз бу ајда Аллаһ гонаглығына дәвәт олундунуз.”

Сиз, Рамазан ајына галмыш бу бир нечә ҝүндә өз фикриниздә олун. Өзүнүзү ислаһ едиб, Һәгг-Тәалаја үз тутун. Өз лајигсиз әмәл вә рәфтарыныздан истиғфар един. Аллаһ еләмәмиш, әҝәр ҝүнаһа мүртәкиб олмусунузса, мүбарәк Рамазан ајына дахил олмамыш, төвбә един. Дилинизи Һәгг-Тәала илә мүнаҹат етмәјә адәт етдирин. Мәбадә мүбарәк Рамазан ајында сиздән бири гејбәт, төһмәт вә хүласә бир ҝүнаһ баш верә вә илаһи не’мәтләр гаршысында вә Аллаһын гонаг сарајында ҝүнаһа батмыш һалда Бөјүк Рәббин мәһзәриндә оласыныз. Сиз бу шәрәфли ајда Аллаһ зијафәтинә дәвәт олунмусунуз « دعيتم الي ضيافت الله » Өзүнүзү Һәзрәти Һәггин әзәмәтли гонаглығына һазырлајын. Һеч олмаса оруҹун заһири әдәбләринә бағлы олун, јеринә јетирин. Оруҹун мәнасы тәкҹә јејиб-ичмәји тәрк етмәк дејил, ҝәрәк ҝүнаһлардан да өзүнү сахлајасан. Бу өзүнү дүнја ләззәтләриндән ајырыб, Аллаһа үз тутмаға башлајанлар үчүн олан оруҹун илкин гајдаларыдыр. (Аллаһын әзәмәт мәдәнини дәрк етмәк истәјән илаһи шәхсијјәтләр үчүн, оруҹун бундан да башга гајдалары вардыр) Сиз (бу јолда тәзә аддым атанлар) һеч олмаса оруҹун илкин гајдаларына вә әдәбләринә әмәл един. Гарнынызы јемәк-ичмәкдән горудуғунуз кими, ҝөз, гулаг вә дилинизи дә ҝүнаһдан сахлајын. Индидән дилинизи гејбәт, төһмәт, пис данышыг вә јаландан горумаға башлајын. Һәсәд вә башга шејтани рәзилә сифәтләри гәлбиниздән чыхарыныз. Әҝәр Аллаһдан башга шејләрдән үзүлүб, јалныз ишләринизин Онда хәтм олунмасыны әлдә едә билсиниз; өз әмәлләринизи халис вә ријасыз јеринә јетириниз; Инс вә ҹиндән олан шејтанлардан узаглашыныз. Заһирдә беләдир ки, биз белә бир үстүн мәгама чатмагдан мә’јус олуруг. Ән азы сә’ј един ки, оруҹунуз һарама гарышмасын. Бундан гејри сурәтдә, јәни әҝәр оруҹ олдуғунуз һалда, һарама дүшсәниз, оруҹунуз шәр’и ҹәһәтдән сәһиһ олса да, илаһи дәрҝаһда гәбул олунмајаҹаг вә јухары галхмајаҹаг. Әмәлләрин јухары галхмасы вә гәбул олунмасы, шәр’и ҹәһәтдән сәһиһ олмасы илә чох фәрглидир. Әҝәр мүбарәк Рамазан ајынын баша чатмасы илә сизин әмәл вә рәфтарынызда һеч бир дәјишиклик баш вермәсә, рәфтар вә јолунуз оруҹлугдан габагкы ајларла фәрг етмәсә, мәлум олур ки, оруҹу сиздән истәнилән кими јеринә јетирмәмисиниз. Јеринә јетирдијиниз оруҹ исә үмуми оруҹ (һејвани) олубдур. Аллаһ гонаглығына дәвәт олундуғунуз бу шәрәфли ајда әҝәр Һәгг-Тәалаја мәрифәт тапмадыныз, ја сизин мәрифәтиниз артмады, билин ки, Аллаһ зијафәтинә дүзҝүн варид олмамысыныз вә зијафәтин һаггларыны әмәлә ҝәтирмәмисиниз. “Аллаһ ајы” адланан бу мүбарәк ајда, Аллаһын рәһмәт гапыларынын бәндәләринин үзүнә ачыг олдуғуну вә шејтанларын (рәвајәтә әсасән) зәнҹирләрә чәкилдијини јаддан чыхармајын. Әҝәр өзүнүзү ислаһ едә вә паклаја билмәдиниз, нәфси әммарәни өз ирадәниз алтына ҝәтирин вә нәфси истәкләринизи ајаг алтда гојун, дүнја вә маддијјат илә әлагәнизи кәсин. Оруҹлуг ајы баша чатдыгдан сонра бу мәсәләләри әмәлә ҝәтирә билмәјиниз чох чәтиндир. Она ҝөрә дә бу фүрсәтдән истифадә един вә бу бөјүк фејз гуртармамыш, өзүнүзүн ислаһ, паклыг, сафлыг ишләриндә чалышын. Өзүнүзү оруҹлуг ајынын вәзифәләрини јеринә јетирмәјә һазырлајын. Белә олмаја ки, Рамазан ајы баша чатандан сонра, саат әл илә гурулуб, өз-өзүнә ишләдији кими, сиз дә шејтанын зәнҹирә чәкилдији бу ајда өз-өзүнә ҝүнаһ едәсиниз вә ислам ҝөстәришләринин әксинә әмәл едәсиниз! Бәзән ҝүнаһкар инсан һагдан узаглашдығына ҝөрә вә ҝүнаһларынын чохлуғу әсәриндә, зүлмәт вә ҹәһаләтә елә гәрг олур ки, даһа шејтанын вәсвәсәсинә еһтијаҹ олмур, инсан өзү шејтанын рәнҝинә дүшүр. Өз нәфси истәкләринин ардынҹа ҝедән вә шејтана табечилик едән кәс, тәдриҹлә онун рәнҝинә дүшүр.

Сиз гәсд един ки, һеч олмаса бу ајда өз әмәлләринизи ҝөзләјәсиниз вә Аллаһ-Тәаланын разы олмадығы рәфтар вә данышыглардан узаглашасыныз. Елә индиҹә, бу мәҹлисдә, өз Аллаһынызла әһд бағлајын ки, Мүбарәк Рамазан ајында гејбәтдән, төһмәтдән, башгаларынын пислијинә данышмагдан өзүнүзү горујаҹаг; дил, ҝөз, әл, гулаг вә башга бәдән үзвүләринизи өз ирадәниз алтына ҝәтирәҹәксиниз. Әмәл вә данышыгларынызы ҝөзләјәҹәксиниз. Ола билсин ки, сизин бу лајигли әмәлиниз (Аллаһ илә әһд бағламағыныз), Аллаһ Тәбарәкә вә Тәаланын сизә нәзәр етмәсинә сәбәб ола вә сизә мүвәффәгијјәт инајәт едә вә оруҹлуг баша чатдыгдан сонра ки, шејтан зәнҹирдән бурахылыр, бу вахт сиз, ислаһ олмуш оласыныз вә бир даһа шејтана алданмајасыныз. Јенә тәкрар едирәм ки, бу отуз ҝүн мүбарәк Рамазан ајында дил, ҝөз, гулаг вә башга бәдән үзвүләринизи горујун. Һәмишә диггәтли олун ҝөрүн ки, бу етмәк истәдијиниз әмәлин, дилинизә ҝәтирмәк истәдијиниз данышығын, бу ешитмәк истәдијиниз мәтләбин шәр’и ҹәһәтдән һөкмү нәдир?. Бу оруҹлуғун илкин вә заһири әдәбидир. Ән азы оруҹлуғун бу заһири гајдаларына әмәл един. Әҝәр бир кәсин гејбәт етмәк истәдијини ҝөрсәниз, гаршысыны алын вә она дејин ки, биз әһд бағламышыг ки, бу отуз ҝүн Рамазан ајында һарам әмәлләрдән өзүмүзү сахлајаг. Әҝәр ону гејбәтдән сахлаја билмәсәниз, о мәҹлисдән чыхын. О мәҹлисдә отурмајын вә гулаг асмајын. Бир кәс ки, мүсәлманлар онун әлиндән, дилиндән вә ҝөзүндән аманда дејил, о кәс мүсәлман дејил.
 О заһири мүсәлмандыр. Ла илаһә илләлаһын
 заһирини дејиб. Аллаһ еләмәмиш, әҝәр биринә ҹәсарәт, әдәбсизлик ја гејбәтә мүртәкиб олмаг истәсәниз билин ки, сиз Уҹа Рәббин мәһзәриндәсиниз, Онун гонағысыныз вә Һәгг-Тәаланын һүзурунда Онун бәндәләринә гаршы әдәбсизлик етмәк истәјирсиниз. Онлар Аллаһын бәндәләридирләр. Мәхсусән, әҝәр о елм әһли олуб, елм вә тәгва јолунда ола. Бәзән ҝөрүрәм ки, инсан бу әмәлләри васитәси илә бир јерә чатыр ки, өлүм вахты Аллаһы инкар едир. Аллаһ ајәләрини инкар едир. “Сонра онларын пис әмәлләринин нәтиҹәси бу олду ки, Аллаһын ајәләрини тәкзиб етдиләр вә онлара истеһза етдиләр.”
 Бу ишләр тәдриҹлә олур. Бу ҝүн бир һарам бахыш, сабаһ бир кәлмә гејбәт, о бири ҝүн бир мүсәлманы тәһгир вә... бу ҝүнаһлар јаваш-јаваш инсанын үрәјиндә анбара чеврилир вә үрәји гаралдыр. Инсаны Аллаһ мәрифәтиндән сахлајыр. Та о јерә чатыр ки, һәр шеји инкар едиб, һәгигәтләри инкар едир.

Бә’зи ајә вә рәвајәтләрин тәфсиринә әсасән, инсанын әмәлләри Аллаһ Пејғәмбәринә (с) вә пак имамлара (ә) ҝөстәрилир вә онларын мүбарәк бахышындан кечир.
 О һәзрәтләр бу хәталара вә анбара чеврилмиш ҝүнаһлара бахәркән, нә гәдәр нараһат олурлар? Аллаһ Пејғәмбәринин (с) нараһат олмағыны истәмәјин. Разы олмајын ки, о һәзрәтин мүбарәк гәлби сынсын вә гәмләнсин. О һәзрәт сизин әмәл намәнизи мүшаһидә, ону ғејбәт, төһмәт вә мүсәлманларын пислијинә данышыгла долу, үрәкләринизин дүшмәнчилик, һәсәд, кин вә бир-биринизә гаршы бәдбинликлә долу вә тамам диггәтинизин дүнја вә маддијјат олдуғуну ҝөрәндә, Аллаһ Тәбарәкә вә Тәаланын вә мәләкләрин һүзурунда хәҹаләт чәкмәси мүмкүндүр ки, онун үммәти вә ардыҹыллары илаһи не’мәтләрә гаршы нашүкүр олуб, Аллаһ әманәтләринә хәјанәт едибләр. Инсана бағлы олан бир шәхс, һәтта онун нөкәри дә олса белә, әҝәр бир хилаф иш ҝөрмүш олса, бу инсан үчүн хәҹаләт ҝәтирир. Сиз дә Пејғәмбәрә (с) бағлысыныз. Сиз елми һөвзәләрә дахил олмагла, өзүнүзү ислам фигһинә, Аллаһ Пејғәмбәринә (с) бағламысыныз. Әҝәр бир пис әмәл етсәниз, бу о һәзрәтә гајыдыр вә она ағыр ҝәлир. Сизи нифрин етмәји дә мүмкүндүр. Аллаһ, Пејғәмбәри (с) вә пак имамларын (ә) ниҝәран олмағына, кәдәрләнмәјинә разы олмајын!

Инсан гәлби пак вә ишыглы бир ҝүзҝү кимидир. Дүнјаја үз тутмаг вә чохлу ҝүнаһ етмәјин әсәриндә гаралыр. Амма әҝәр инсан ән азы оруҹуну Һәгг-Тәала үчүн халис вә ријасыз јеринә јетирсә (демирәм ки, башга ибадәтләри халис олмасын, бәлкә бүтүн ибадәтләри халис вә ријасыз јеринә јетирмәји лазымдыр), шәһвәтдән, ләззәтләрдән узаглыг вә Аллаһдан башга бүтүн шејләрдән үзүлмәк олан бу ибадәти (оруҹу), бу бир ајда јахшы јеринә јетирсә, ола билсин ки, бунунла да илаһи фәзиләтләр онун һалына шамил олуб, үрәк ҝүзҝүсүнүн гаралығыны ондан паклаја. Үмүд вар ки, ону тәбиәт аләминдән вә дүнјәви ләззәтләрдән дөндәрсин вә “Гәдр ҝеҹәсинә” дахил олмаг истәркән, өвлијалар вә мөминләр үчүн һасил олан нуранијјәти, о да әлә ҝәтирсин.

Белә бир оруҹун әҹри, Аллаһын өһдәсинәдир; неҹә ки, бујурур: “Оруҹ мәним үчүндүр вә онун әҹрини дә Өзүм верәҹәјәм”.
 Бу оруҹун әҹри башга бир шеј ола билмәз. Не’мәтли ҹәннәт белә бир оруҹун гаршысында дәјәрсиздир вә онун мүкафаты сајыла билмәз. Амма әҝәр инсан оруҹ ады илә ағзыны јејиб-ичмәкдән бағласа вә ҹамаатын гејбәтини етмәјә ачса, мүбарәк Рамазан ајынын ҝеҹәләриндә, ҝеҹә мәҹлисләриндән истифадә едиб, буну фүрсәт билә, сәһәрә гәдәр мүсәлманларын гејбәтини едә, онлара төһмәт вура, һөрмәтсизлик едә, онун оруҹуна һеч бир шеј вермәзләр. Белә бир оруҹун она һеч бир јахшы тәсири олмајаҹаг. Бәлкә, белә бир оруҹ тутан шәхс, гонаглыг мәҹлисинин әдәбләринә вә һаггына риајәт етмәјиб вә өз не’мәт саһибинин һаггыны зај етмиш олур. Бир не’мәт саһиби ки, инсанын јарадылышындан габаг һәр ҹүр јашајыш вә асајыш вәсиләләрини вә тәкамүлүнә сәбәб олан бүтүн шејләри һазырлајыб, онун һидајәти үчүн пејғәмбәрләр ҝөндәриб, сәмави китаблар назил едиб, инсанын нур мәнбәјинә вә әзәмәт мә’дәнинә чатмасы үчүн, гүдрәт вериб, ағыл вә дәрк инајәт едиб, кәрамәтләр верибдир. Инди дә бәндәләрини дә’вәт едиб ки, Онун гонаг евинә варид олуб, бөјүк не’мәт сүфрәсинин кәнарында әјләшсинләр вә баҹардыглары гәдәр о һәзрәтин шүкрүнү јеринә јетирсинләр. Бәс бәндәләрин Онун сәрилмиш не’мәт сүфрәсиндән бәһрәләниб, онларын ихтијарында гојулмуш асајиш вәсиләләриндән вә сәбәбләриндән истифадә етмәји сонра да өз саһиб вә мизбанлары илә мүхалифәт едиб, вә онун зиддинә гијам етмәкләри, дүздүрмү? Аллаһын онлара вердикләри вәсилә вә сәбәбләри, Онун истәјинин әксинә ишләтмәкләри дүздүрмү? Инсанын өз саһибинин сүфрәси башында отуруб, әдәбсиз әмәл вә рәфтары илә һөрмәтли мизбана вә өз не’мәт саһибинә һөрмәтсизлик етмәси вә ҹәсарәт етмәси, мизбанын пис билдији вә хошламадығы әмәлләрә мүртәкиб олмасы нашүкүрлүк вә дуз-чөрәји танымамаг дејилми?

Гонаг ҝәрәк һеч олмаса, өз мизбаныны танысын вә онун мәгамына мәрифәти олсун. Мәҹлисин әдәб вә гајдаларыны таныјыб, әхлаг вә нәзакәтин әксинә олан бир әмәлин ондан баш вермәмәсинә чалышсын. Мүтәал-Аллаһын гонағы ҝәрәк, Һәзрәти Зул-Ҹәлалын Аллаһлыг мәгамына ариф олсун, ону танысын. Елә бир мәгамы ки, пак имамлар (ә) вә бөјүк илаһи пејғәмбәрләр (ә) һәмишә ону даһа камил танымаг истәјибләр вә белә бир нур вә әзәмәт мә’дәнинә әл тапмағы арзу едибләр; “Илаһи гәлб ҝөзләримизи өз ҝөрүшүн нурујла ишыгландыр, та нур пәрдәләриндән кечиб, әзәмәт вә ҹәлал мә’дәнинә говушсун.”

Аллаһ зијафәти, елә һәмин “әзәмәт мә’дәнидир”. Аллаһ Тәбарәкә вә Тәала бәндәләрини нур вә әзәмәт мә’дәнинә дахил олмаг үчүн дә’вәт едибдир. Лакин, әҝәр бәндә лајиг олмаса, белә әзәмәтли вә ҹәлаллы мәгама варид ола билмәз. Аллаһ Тәала бәндәләрини бүтүн хејир вә јахшылыглара, чохлу руһани вә мәнә- ви ләззәтләрә дәвәт едибдир. Амма әҝәр белә бир али мәгамда олмаға һазыр олмаса, варид ола билмәз. Руһи алудәчиликлә, рәзилә әхлагла, гәлбин ҝүнаһлары илә рүбубијјәт мәһзәриндә неҹә һазыр олмаг олар вә әзәмәт мә’дәни олан Рәббин, гонаг сарајына неҹә дахил олмаг олар? Бу ләјагәт вә һазырлыг истәјир.

Үзүгаралыгла вә зүлмәт пәрдәләринә бүкүлмүш алудә үрәклә бу руһани мә’на вә һәгигәти дәрк етмәк олмаз. Ҝәрәк, бу пәрдәләр јыртылсын вә үрәкләрә чәкилмиш, Аллаһ вүсалына мане олан гара өртүкләр кәнар олунсун ки, нурани вә әзәмәтли илаһи мәҹлисә дахил ола биләсән.

Инсанын пәрдәләри

Аллаһдан гејрисинә үз тутмаг инсаны зүлмәт вә нур пәрдәләри илә өртүр. Бүтүн дүнјәви ишләр әҝәр инсанын дүнјаја үз тутмасына вә Аллаһдан гафил олмасына, сәбәб олса, зүлмәт пәрдәләринин јаранмасына баис олар. Тамам аләмләрин ҹисимләри зүлмәт пәрдәләри олар. Әҝәр дүнја, һагга јөнәлмәјә вә “дарүт-тәшриф” адланан ахирәтә чатмаға вәсилә олса, зүлмани пәрдәләр, нурани пәрдәләрә чевриләр. Аллаһа јөнәлмәјин камалы одур ки, бүтүн зүлмани вә нурани пәрдәләр јыртылыб, кәнара чәкилсин, та “әзәмәт мә’дәни” олан Аллаһын гонаг сарајына дахил ола биләсән. Она ҝөрә дә, бу мүнаҹатда үрәјин нуранијјәтини вә ҝөрмәклијини тәләб едирләр ки, нурани пәрдәләрдән дә кечиб, әзәмәт мә’дәнинә говушсун.

Амма зүлмәт пәрдәләрини һәлә кәнар етмәјән вә бүтүн диггәти тәбиәт аләминә олуб, Аллаһ јолундан азмыш, мә’нәви вә руһани аләмдән хәбәрсиз, һеч вахт бу мәгамда олмајараг, өзүнү сафлашдырмајан, өзүндә руһани вә мәнәви гүввә, һәрәкәт јаратмајан, үрәјинә көлҝә салмыш гара пәрдәләри кәнарлашдырмајан кәсләр, ән галын вә ән ашаға дәрәҹәли зүлмәт өртүкләри илә өртүлүбләр. ثم رددناه اسفل سافلين «
 Бир һалда ки, аләмләрин Рәбби инсаны ән али мәртәбә вә мәгамда јарадыбдыр:

لقد خلقنا الانسان في احسن تقويم
Јәни, һәгигәтән биз инсаны ән ҝөзәл јаранышлы јаратдыг.

Өз нәфси истәкләринин архасынҹа ҝедән вә өзүнү таныјан ҝүндән, гаранлыг тәбиәт аләминдән башга бир аләмә диггәт етмәјиб вә һеч вахт бу гаранлыға бүкүлмүш дүнјадан башга бир јер вә мәнзилин варлығынын мүмкүн олмасыны, фикирләшмәјән кәс, зүлмәт пәрдәләринә бүкүлмүшдүр. Белә шәхс, “дүнјаја үрәк бағлады вә өз нәфси истәкләринин ардынҹа ҝетди”
 кәламынын мисдагына чеврилибдир. О, зүлмәт пәрдәләринә бүкүлмүш, ҝүнаһа алудә үрәклә, чохлу ҝүнаһ етмәк нәтиҹәсиндә Һәгг-Тәаладан узаглашмыш тутгун руһла, һәгигәти ҝөрән ағыл вә ҝөзүнү кор едән дүнјапәрәстлик вә нәфси истәкләрин далынҹа ҝетмәклә һеч вахт зүлмәт пәрдәләриндән бурахыла билмәз. Онда ки, гала нурани пәрдәләрдән кечиб, Аллаһа говуша.

О, чох етигадлы олмалыдыр ки, Аллаһ өвлијаларынын мәгамыны инкар етмәсин, бәрзәх аләмини, сираты, мәады, гијамәти, һесабы, китабы, ҹәннәт вә ҹәһәннәми әфсанә сајмасын. Инсан, ҝүнаһын вә дүнјаја үрәк бағламағын әсәриндә, тәдриҹән һәгигәтләри инкар едир.

Елм вә иман

Бә’зән ҝөрүрсән ки, инсанын бу һәгигәтләрә елми вардыр, амма, иманы јохдур. Өлүјујан өлүдән горхмур, чүнки, өлүнүн әзијјәт едә билмәмәсинә јәгини вардыр. Өлү, дири вә руһу бәдәниндә оларкән, бир иш едә билмирдисә, инди бош бәдәнлә нә едә биләр?. Амма өлүдән горханларын, горхмаларынын сәбәби будур ки, онлар бу һәгигәтә инанмырлар, бу ишә тәкҹә елимләри вардыр. Аллаһа вә ҹәза ҝүнүнә елимләри вар, амма, јәгинләри јохдур. Ағылларынын дәрк етдији шејләрдән, үрәкләри хәбәрсиздир.

Ашкар дәлилләрлә билирләр ки, Аллаһ, мәад вә гијамәт вардыр. Амма, һәмән ашкар әгли дәлилләрин үрәјә пәрдә олмасы вә иман нурунун үрәјә сачмасына мане олмасы мүмкүндүр. Та о вахта гәдәр ки, Мүтәал-Аллаһ, ону зүлмәтдән вә гаранлыгдан чыхарыб, нур аләминә дахил етсин: “Аллаһ мө’минләрин рәһбәридир. Онлары зүлмәтдән чыхарыр вә нура дахил едир.”

Аллаһ Тәбарәкә вә Тәала, бир кәсин рәһбәри ола вә ону зүлмәтдән чыхара, белә шәхс бир даһа ҝүнаһа мүртәкиб олмаз, гејбәт етмәз, төһмәт вурмаз, мө’мин гардашына һәсәд вә кин етмәз. Өз гәлбиндә нуранијјәт һисс едиб, дүнјаја вә онда оланлара үрәк бағламаз. Неҹә ки, һәзрәти Әли (ә) бујурур. “Әҝәр тамам дүнја вә онда оланлары мәнә верәләр ки, арпа габығыны зүлм илә гарышганын ағзындан алам, һеч вахт буну гәбул етмәрәм.”
 Амма сизин бәзиләриниз һәр шеји ајаг алтда гојурсунуз; исламын бөјүкләринин гејбәтини едирсиниз. Әҝәр башгалары күчә башында баггалын вә ја әттарын гејбәтини едиб, пислијинә данышырса, сизләрдән бәзиләри исә ислам алимләринә рәва олмајан шејләр дејиб, һөрмәтсизлик вә ҹәсарәт едирләр. Чүнки, иман һәлә дүзәлмәјиб вә әмәл вә рәфтарларын ҹәзасына иманлары јохдур.

“Исмәт”, камил имандан ајры бир шејдир. Пејғәмбәрләрин (ә) вә өвлијаларын (ә) исмәтинин мәнасы будур ки, Ҹәбраил (ә) онларын әлиндән тутсун. Бәлкә исмәт имандан доғулур. Әҝәр, инсанын Аллаһа иманы олса, вә ону гәлбинин ҝөзү илә ҝүнәш кими (јәни зәррәҹә шәкк вә шүбһә етмәдән) ҝөрсә, ҝүнаһа мүртәкиб олмағы мүмкүн дејил. Неҹә ки бир силаһлы гүдрәтлинин гаршысында исмәт јараныр. Бу горху һүзура етигаддан ирәли ҝәлир ки, инсаны ҝүнаһ етмәкдән горујур. Мәсумлар (ә) пак фитрәт үзәриндә хилгәт олундугдан сонра, чохлу ријазәтләр чәкмәјин вә нуранијјәт газанмағын вә фәзиләтли адәтләр газанмағын нәтиҹәсиндә һәмишә өзләрини һәр шејә аҝаһ вә һәр бир шејә әһатәси олан Мүтәал-Аллаһын мәһзәриндә ҝөрүрдүләр. Онларын,  “Ла илаһә илләллаһ”-ын мәнасына иманлары вар иди вә инанырдылар ки, Аллаһдан башга һамы вә һәр бир шеј фани олуб, инсан талеһиндә һеч бир әсәри ола билмәз: “Онун (Аллаһын) Затындан башга һәр бир шеј мәһв олаҹаг.”
 Әҝәр инсанын, тамам заһири вә батини, аләмләрин Рәббин мәһзәриндә олдуғуна вә Һәгг-Тәаланын һәр јердә һазыр вә назир олдуғуна јәгини олса, Һәггин һүзурунда вә Һәгг не’мәтләринин гаршысында ҝүнаһа мүртәкиб олмасы гејри-мүмкүндүр. Инсан, јахшыны вә писи сечә билән, бир ушаг гаршысында ҝүнаһ еләмир, өврәтини ачмыр. Бәс неҹә олур ки, Һәгг-Тәала гаршысында вә Рәббин мәһзәриндә өврәтини ачыр! Һеч бир ҹинајәтдән чәкинмир? Сәбәби будур ки, ушағын һүзуруна (ону ҝөрмәсинә) иманы вардыр, амма Рәббин мәһзәринә елми олса да иманы јохдур. Бәлкә, ҝүнаһларынын чохлуғунун тәсириндән, онун гәлби гаралыб вә белә мәсәләләри вә һәгигәтләри һеч ҹүр гәбул едә билмир. Ола билсин, бунларын доғрулуғуна еһтимал да вермир. Сизин пис әмәл вә давранышларынызын дәјишмәси үчүн, Гүр’анда олан бу хәбәрләрин вә вә’дәләрин доғрулуғуна јәгининизин олмасы чох да лазым дејил. Сиз әҝәр өз јолунузда вәһши һејванларын олмағына вә сизә әзијјәт едә билмәсинә, ја да силаһлы бир шәхсин јолда дајаныб, сизә һәмлә едә билмәсинә еһтимал да версәниз, сөзсүз ки, о јолу ҝетмәкдән чәкиниб, дајанаҹагсыныз вә онун доғру олуб-олмамағыны јохлајаҹагсыныз. Бәс неҹә мүмүкүндүр ки, бир кәс ҹәһәннәмин варлығыны вә одда әбәди олмағы еһимал верә вә бунунла белә ҝүнаһа мүртәкиб ола? Бир кәсин, Мүтәал Аллаһы һазыр вә назир билиб, өзүнү Рәббин мәһзәриндә ҝөрүб, дедикләри вә етдикләринә ҝөрә ҹәзанын, һесаб вә агибәтин олдуғуна еһтимал вериб, бу дүнјада атдығы һәр бир аддымын вә дүчар олдуғу һәр бир әмәлин јазылдығыны, Рәгиб вә Әтид мәләкләринин ону изләдәкләрини
, бүтүн данышыг вә әмәлләринин јазылдығыны еһтимал вердији бир һалда ҝүнаһ әмәлләрә дүчар олмағындан горхусу олмадығыны демәк олармы? Дәрд бурададыр ки, бу һәгигәтләрин олмағына еһтимал да вермирләр. Бәзиләринин ҝетдији јолдан мә’лум олур ки, тәбиәтдән башга бир аләмин олмағына еһтимал да вермирләр. Чүнки, тәкҹә еһтимал кифајәтдир ки, инсан чохлу лајигсиз вә јарамаз әмәлләрдән чәкинсин.

Нәфси сафлашдырмаг јолунда илк аддым

Нә вахта гәдәр гәфләт јухусунда јатмаг вә фәсадда батмаг истәјирсиниз? Аллаһдан горхун; ишләрин агибәтиндән горхун; гәфләт јухусундан ајылын. Сиз һәлә ајылмамысыныз, һәлә илк аддымы атмамысыныз. Нәфси пакламагда атылан илк аддым, “јәгзәдир”
. Амма сиз һәлә дә јухудасыныз; ҝөзләр ачыг, үрәкләр исә јухуја гәрг олубдур. Әҝәр үрәкләриниз јухуламыш вә ҝүнаһларын әсәриндә гаралмасајды, белә асудә, дүзҝүн олмајан әмәл вә данышыгларыныза етинасыз олуб, давам етдирмәздиниз. Әҝәр ахирәт ишләри вә горхулу агибәтләр барәсиндә бир аз дүшүнсәјдиниз, үзәриниздә олан бу ағыр тәклиф вә мә’сулијјәтләрә даһа чох әһәмијјәт верәрдиниз. Сизин башга бир дүнјаныз да вар: мәад вә гијамәт дә јенә сизин үчүн вардыр. (Гајыдышы олмајан башга мөвҹудлар кими дејилсиниз) Нә үчүн ибрәт алмырсыныз? Нә үчүн ајылмыр вә диггәтли олмурсунуз? Нә үчүн бу гәдәр асудә, өз мүсәлман гардашларынызын гејбәтини едир, пислијинә данышыр вә ја данышанлара гулаг асырсыныз? Һеч билирмисиниз ки, гејбәт үчүн ачдығыныз бу дил гијамәтдә башгаларынын ајағы алтда әзиләҹәкдир? Хәбәриниз вармы ки, “Гејбәт, ҹәһәннәм итләринин хөрәјидир”?
 Һеч бу ихтилафларын, әдавәтләрин, һәсәдләрин, бәдбинликләрин, худхаһлыгларын, гүрур вә тәкәббүрүн һансы пис агибәти олдуғу барәдә фикирләшмисинизми? Бу рәзилә вә һарам әмәлләрин агибәтинин ҹәһәннәм олдуғуну вә әбәди одда галмаға сәбәб олаҹағынын мүмкүнлүјүнү билирсиниз?

Аллаһ еләмәсин, инсан ағрысыз хәстәликләрә дүчар ола? Ағрысы олан хәстәликләр инсаны она әлаҹ етмәјә, һәкимә вә хәстәханаја мүраҹиәт етмәјә вадар едир. Лакин, ағрысыз вә һисс олунмајан хәстәликләр чох горхулу олурлар. Инсан иш-ишдән кечәндән сонра хәбәрдар олур. Руһи хәстәликләрин дә әҝәр ағрысы олсајды, јахшы иди. Нәһајәти бу иди ки, инсаны, онун мүалиҹәсинә мәҹбур едәрди. Амма нә етмәк олар ки, бу хәтәрли хәстәлијин ағрысы јохдур. Гүрур вә худхаһлыг кими хәстәликләр ағрысыздыр. Башга ҝүнаһлар да ағры вермәдән үрәк вә руһу хараб едир. Бу хәстәликләр ағрысы олмамагдан әлавә, заһири ләззәтләри дә вардыр. Гејбәтлә кечән мәҹлис вә јығынҹаглар, олдугҹа исти вә ширин олур!

Ҝүнаһларын көкү олан, өзүнүсевмәк вә дүнјаја мәһәббәтин дә ләззәти вардыр.

Сусузлуг хәстәлијинә тутулан, су ичмәкдән өлүр, амма ону ахыр нәфәсинәдәк ичмәкдән ләззәт алыр. Сөзсүз ки, әҝәр инсан бир хәстәликдән ләззәт ала вә ағрысы да олмаја, һеч вахт мүалиҹә далынҹа ҝетмәјәҹәк. Һәр нә гәдәр дә онун горхулу вә өлдүрүҹү олдуғуну десәләр дә, инанмајаҹаг. Әҝәр инсан дүнјапәрәстлик, вә нәфси истәкләр хәстәлијинә дүчар олса, дүнја мәһәббәти онун гәлбини тутса башга аләмдән вә онда олан шејләрдән гачса (Аллаһа пәнаһ апарырыг), Аллаһа вә онун бәндәләринә, илаһи пејғәмбәр вә өвлијалара, Аллаһ мәләкләринә дүшмәнчилик едәҹәк вә кин бәсләјәҹәк. Мәләкләр, Сүбһан Аллаһын әмри илә онун ҹаныны алмаға ҝәләркән, онлара нифрәт едәҹәк. Чүнки, ҝөрүр ки, Аллаһ вә Онун мәләкләри, ону өз мәһбубундан (дүнја вә дүнја ишләриндән) ајырмаг истәјирләр. Белә шәхсләрин Һәгг-Тәалаја гаршы әдавәт вә дүшмәнчиликлә дүнјадан ҝетмәләри мүмкүндүр. Гәзвинин бөјүк шәхсијјәтләриндән бири (Аллаһ она рәһмәт етсин) данышыр ки, ҹан верән бир кишинин башы үстә ҝетдим. Өмрүнүн ахыр дәгигәләриндә ҝөзләрини ачыб, деди: Аллаһын мәнә етдији зүлмү, һеч кәс етмәјибдир! Чүнки, һансы зәһмәтлә бөјүдүб, тәрбијә етдијим өвладларымдан мәни ајырмаг истәјир. Бундан да бөјүк зүлм олармы? Әҝәр инсан өзүнү сафлашдырмаја вә дүнјадан үз чевирмәјә, дүнја мәһәббәтини үрәјиндән чыхармаја, горху бурададыр ки, өләркән үрәји Аллаһа вә онун өвлијаларына гаршы кин вә дүшмәнчиликлә долу һалда ҹан версин. Белә бир инсан ән шәрәфли мәхлугатын кәсилмиш овсарыдыр вә ја һәгигәтдә ән шәридир: “Анд олсун әсрә ки, бүтүн инсанлар зијандадырлар. О кәсләрдән башга ки, иман ҝәтирибләр, салеһ әмәлләр едибләр, бир-бирләрини һәггә вә сәбрә сифариш едирләр.”
 Бу сурәдә салеһ әмәлләр едән мө’минләр истисна едилибдир. Салеһ әмәл, о әмәлдир ки, руһла сазиши олсун. Амма ҝөрүрсән ки, инсанын әмәлләринин чохунун ҹисмлә сазиши вардыр. Сифариши дә јохдур. Әҝәр дүнја мәһәббәти вә өзүнүсевмәклик сизә гәләбә едәҹәксә, һәгигәтләри дәрк едиб, өз әмәлинизи Аллаһа ҝөрә халис јеринә јетирмәјә гојмајаҹагса, сизи һәггә вә сәбрә сифариш етмәкдән сахлајыб, һидајәт јолунузда бир манеәјә чеврилиҹәксә, сиз зијандасыныз. Хәсәрәд-дүнја вәл ахирәтсиниз.
 Чүнки, ҹаванлығынызы әлдән вермисиниз, ҹәннәт не’мәтләриндән вә ахирәт ләззәтләриндән дә мәһрум олмусунуз. Дүнјаныз да јохдур. Башгаларынын, илаһи беһиштә јоллары олмаса, Аллаһын рәһмәт гапылары онларын үзүнә бағланса да, ҹәһәннәм одунда әбәди олсалар да ән азы дүнјалары вардыр, дүнја ләззәтләриндән бәһрәләнирләр. Амма сиз...

Дүнја мәһәббәтинин вә өзүнү севмәклијин сиздә тәдриҹлә артмағындан горхун. Гојмајын иш бир јерә чата ки, шејтан сиздән иманынызы ала билә. Шејтанын бүтүн тәлашы сизин иманынызы әлиниздән алмагдыр. Һеч ким сизин иманынызын сабит галаҹағына сәнәд вермәјибдир.Ола билсин ки, сизин иманыныз аријәдир (мүвәггәти верилмиш) вә ахырда шејтан ону сиздән алсын. Сиз дә Аллаһ-Тәала вә онун өвлијалары илә әдавәтлә дүнјадан ҝедәсиз. Бир өмүр илаһи не’мәтләрдән истифадә едиб, имам Заман (ә.ҹ.) сүфрәсинин башында әјләшиб, ахырда өз не’мәт саһибинә гаршы имансыз вә дүшмәнчиликлә ҹан верәсиз.

Әҝәр дүнјаја мәһәббәт варыныздырса ону кәсмәјә чалышын. Дүнја бүтүн бу зәр-зивәрләри, заһири ҹилвәләри илә јенә севилмәјә лајиг дејил. Онда ки, гала инсан, бу заһири јашајышдан да мәһрум ола. Сизин дүнјадан нәјиниз вардыр ки, она да үрәк бағлајасыныз? Сизсиниз бир дә бу мәсҹид, меһраб, мәдрәсә ја да евин күнҹү. Мәсҹид вә меһраб үстүндә бир-биринизлә чәкишиб, ихтилаф јарадыб, ҹәмијјәти фәсада чәкмәјиниз дүздүрмү? Бундан әлавә, әҝәр дүнја әһли кими асајиш вә рифаһла јашајышыныз олса вә өмрүнүзү ејш-ишрәтдә кечирсәниз белә, өмүр баша чатдыгда ҝөрәҹәксиниз ки, ширин бир јуху кими кечибдир, амма бүтүн агибәт вә мәсулијјәтләри һәмишә сизин үзәриниздәдир. Заһири ширинлији илә тез өтүб, кечән бу һәјатын, нәһајәти олмајан әзабын гаршысында нә дәјәри вардыр? Дүнја әһлинин әзабы бә’зән сонсуздур. Бундан да әлавә, дүнја әһли хәјал едирләр ки, дүнјаја әл тапыб, онун бүтүн дад вә мәнфәәтләриндән бәһрәләнибләр. Амма белә дејил, онлар гәфләтә вә сәһвә дүчар олублар. Һәр кәс дүнјаја өз јашадығы мүһит вә мәһәлдән бахыр вә хәјал едир ки, дүнја елә будур ки, вар! Бу ҹисимләр дүнјасы, бәшәрин ону таныдығыны, ону кәшф вә сејр етдијини тәсәввүр етдијиндән чох-чох ҝенишдир. Бу дүнја бүтүн бу аләт вә вәсиләләри илә, рәвајәтдә ҝәлиб: ما نظر اليها نظررحمة јәни, (Аллаһ дүнјаны јаратдығы вахтдан) она рәһмәт нәзәри илә бахмајыб.
 Она ҝөрә дә ҝәрәк ҝөрәсән ки, Аллаһ Тәбарәкә вә Тәаланын рәһмәт нәзәри илә бахдығы башга аләм неҹәдир? Аллаһын, инсаны она дәвәт етдији “әзәмәт мә’дәни” нәдир вә неҹәдир?. Бәшәр, “әзәмәт мә’дәнинин” нә олдуғуну баша дүшмәкдән чох кичикдир.

Сиз, әҝәр өз нијјәтинизи халис едәсиниз, әмәлләринизи салеһ едәсиниз, худхаһлыг вә дүнја мәһәббәтини үрәјиниздән чыхарасыныз, али мәгамлар вә үстүн дәрәҹәләр сизин үчүн һазырланар. Дүнја вә онун заһири ҹилвәләринин, Алаһын салеһ бәндәләри үчүн нәзәрдә тутулмуш мәгамы мүгабилиндә, бир гара гәпик гәдәр дә дәјәри јохдур. Чалышын ки, белә бир илаһи мәгама чатасыныз. Әҝәр, өзүнүзү ислаһ едә билмәдиниз вә тәрәгги етмәдиниз, бу али мәгама вә уҹа дәрәҹәјә е’тинасыз олун вә Аллаһа бу мәгама чатмагдан өтрү ибадәт етмәјин, бәлкә ибадәтә лајиг олдуғу үчүн ибадәт един.вә ону чағырын! Онун гаршысында сәҹдә едиб, үзүнүзү торпаға сүртүн. О вахт сиз “нур пәрдәләрини” кечиб, “әзәмәт мә’дәнинә” говушмаға јол тапарсыныз. Сиз, бу һал һазырда олан әмәл вә давранышынызла, бу ҝетдијиниз јолла белә бир мәгама чата биләрсинизми? Илаһи кечидләрдән ниҹат вә горхулу агибәтләрдән, ҹәһәннәм атәшиндән гачмаг асанлыгла мүмкүн олаҹагмы? Сиз пак имамларын (ә) ағламагларыны вә имам Сәҹҹадын (ә)  наләләрини тә’лимдән вә башгаларына өјрәтмәкдән өтрү олдуғуну хәјал едирсиниз? (Һеч дә белә дејил) Онлар бүтүн мә’нәвијјат вә уҹа мәгамлары илә Аллаһ ховфундан ағлајырдылар. Гаршыда олан јолу ҝетмәјин нә гәдәр чәтин вә горхулу олдуғуну билирдиләр. Ағыр чәтинликләрдән, сиратдан кечмәјин ениш-јохушундан (ки, бир тәрәфи о дүнја вә бир тәрәфи ахирәт вә ҹәһәннәмин арасындан кечир) хәбәрләри вар иди. Гәбр, бәрзәх, гијамәт аләминдән вә горхулу кечидләрдән аҝаһ идиләр. Она ҝөрә дә һеч вахт арамлары олмајыб, һәмишә ахирәтин шиддәтли агибәтләриндән Аллаһа сығыныблар.

Сиз бу горхулу, инсанын бүтүн ҝүҹүнү алан, кечидләр барәсиндә нә фикирләшиб, һансы чарә јолларыны тапмысыныз? Нә вахт өзүнүзү ислаһ етмәјә вә сафлашдырмаға башлајаҹагсыныз? Сиз инди ҹаванлыг гүввәси олдуғу вә өз гүввәнизә галиб олдуғунуз, ҹисминизин зәифлији сизә үз ҝәтирмәмиш, бу ҹаван вахтынызда да әҝәр өзүнүзү сафлашдырмаг вә ислаһ етмәк фикриндә олмасаныз; зәифлик, сүстлүк вә сојуглуг сизин ҹисм вә ҹаныныза дүшәндән сонра, өз гәсд вә мүгавимәтинизи әлдән вердијиниз, ҝүнаһ јүкү илә гәлбинизи гаралтдығыныз, гоҹалыг вахты, неҹә өзүнүзү ислаһ едиб, сафлашдыра биләрсиниз? Һәр нәфәс чәкдикҹә, һәр аддым атдыгҹа, өмрүнүздән һәр ан кечдикҹә ислаһ етмәк дә чәтинләшир. Зүлмәт пәрдәләринин даһа да чохалмасы мүмкүндүр. Јаш артдыгҹа бу ишләрин сәадәтлә зиддијјәти артыр вә гүдрәт азалыр. Бәс гоҹа вахтынызда өзүнүзү сафлашдырмағыныза, фәзиләт вә тәгва газанмағыныза мүвәффәг олмағыныз даһа чәтинләшир. Төвбә едә билмәјәҹәксиниз. Чүнки, төвбә, “төвбә едирәм” демәклә, һәгигәтә чеврилмир. Бәлкә, пешиманчылыг вә ҝүнаһы тәрк етмәји гәсд етмәк лазымдыр.
 Пешиманлыг вә ҝүнаһын тәркинә гәсд етмәк, әлли ил ја јетмиш ил, гејбәт вә јалана мүртәкиб олуб, саггалыны ҝүнаһда ағарданлар үчүн һасил олмаз. Белә шәхсләр өмүрләринин сонуна кими, мүбтәладырлар.

Ҹаванлар! Отуруб ҝөзләмәјин ки, гоҹалыг тозу сизин сач-саггалынызы ағарда.(Биз гоҹалмышыг вә онун мүсибәт вә чәтинликләринә вагифик) Нә гәдәр ки, ҹавансыныз, бир иш ҝөрә биләрсиниз, нә гәдәр ки, ҹаванлыг ҝүҹү вә ирадәси вардыр, нәфси истәкләрдән, дүнја арзуларындан, һејвани истәкләрдән өзүнүзү узаглашдырын. Амма әҝәр ҹаванлыгда өзүнүзү дүзәлтмәк вә ислаһ етмәк фикриндә олмасаныз, гоҹаланда даһа иш-ишдән кечмиш олаҹаг.

Ҹаванын үрәји ләтиф вә мәләкутидир. Фәсада сәбәб олан амилләр онда зәифдир. Лакин јаш јухары ҝетдикҹә ҝүнаһын көкләри үрәкдә бәркијир вә мөһкәмләнир. Белә ки, ону гопартмаг мүмкүн олмур. Неҹә ки, рәвајәтдә вар: Инсанын үрәји әввәл саф вә нурани бир ҝүзҝү кимидир. Инсандан баш верән һәр бир ҝүнаһ, бир гара нөгтә онун үзәринә артырыр,
 та о јерә гәдәр гәлби гаралдыр ки, Аллаһа гаршы ҝүнаһ етмәдији бир ҝүн олмур. Гоҹалыға да чатдыгдан сонра үрәји әввәлки һала гајтармаг чәтиндир. Сиз әҝәр өзүнүзү пакламадыныз вә гаралмыш үрәклә, ҝүнаһа буланшмыш ҝөз, гулаг вә дилләрлә дүнјадан ҝетдиниз, Аллаһла неҹә ҝөрүшәҹәксиниз? Сизә пак олараг верилмиш бу илаһи әманәтләри, ҝүнаһа вә рәзиләтә булашмыш һалда неҹә гајтараҹагсыныз? Сизин ихтијарынызда олан бу ҝөз вә гулаг, сизин әмриниз алтында олан бу әл вә дил, онларла јашадығыныз бу бәдән әзаларыныз, һамысы сизә пак олараг тапшырылмыш, Мүтәал Аллаһын әманәтләридирләр. Әҝәр бунлары һарама буласаныз, рәзиләләшәрләр вә әманәти гајтараркән мүмкүндүр сиздән сорушалар ки, әманәтдарлығын гајда-гануну будурму? Биз бу әманәтләри сизә белә вермишдикми? Сизә вердијимиз үрәк белә идими? Сизә тапшырдығымыз ҝөз белә идими? Ихтијарынызда гојдуғумуз о бири бәдән үзвүләри бу ҹүр алудә идими? Бу суалларын гаршысында нә едәҹәксиниз? Өз Аллаһынызла, Онун әманәтләринә етдијиниз бу хәјанәтләрлә неҹә ҝөрүшәҹәксиниз?

Сиз ҹавансыныз; өз ҹаванлығынызы бу јолда гојмусунуз. Бир һалда ки, дүнјәви бахышларын сизин үчүн һеч бир хејри јохдур, әҝәр бу гијмәтли вахтынызы вә ҹаванлыг баһарыны Аллаһ јолунда вә мүгәддәс һәдәфләрә сәрф етсәниз зәрәр етмәзсиниз. Бәлкә сизин дүнја вә ахирәтиниз дә тә’мин олар. Амма әҝәр индики бу мүшаһидә олунан һал илә ҝетсәниз, өз ҹаванлығынызы мәһв едиб, өмрүнүзү һәдәр етмисиниз. О бири дүнјада да ҹаваб вермәли олаҹагсыныз. Бу фәсад ҝәтирән әмәл вә давранышларынызын ҹәзасы тәкҹә о дүнја илә мәһдудлашмыр, будүнјада да јенә чәтинлик, мүсибәт, ағыр сыхынтыда олуб, бәла вә гарабәхтлик бурулғанына дүшәҹәксиниз.

Башга бир хәбәрдарлыг

Сизин ҝәләҹәјиниз гаранлыг ҝөрүнүр. Чохлу дүшмәнләр һәр тәрәфдән вә һәр тәбәгәдән сизин әтрафынызы дөврәләјибләр. Сизи, елми һөвзә вә мәркәзләри мәһв етмәк үчүн, хәтәрли планлар чәкибләр. Истисмар әлләри сизин үчүн ағыр јухулар ҝөрүбләр. Ислам вә мүсәлманлар үчүн ағыр јухулар ҝөрүбләр. Ислам ады илә сизә горхулу планлар чәкибләр. Сиз тәкҹә сафлашмаг, дүзҝүн нәзм вә тәрбијә сајәсиндә бу фәсад вә чәтинликләри өз јолунуздан галдыра биләрсиниз, онларын планларыны мәһв едә биләрсиниз. Мән, инди өмрүмүн ахыр ҝүнләрини јашајырам. Тез, ја ҝеҹ сизин араныздан ҝедәҹәјәм. Амма, сизин үчүн габагда гара ҝүнләр ҝөрүрәм. Әҝәр, өзүнүзү ислаһ етмәсәниз, өз дәрс вә јашајышынызын нәзм вә инзибатынызы тәнзимләјә билмәсәниз, ҝәләҹәкдә мәһвә мәһкум олаҹагсыныз.

Фүрсәт әлиниздән ҝетмәмиш, дүшмән сизин дини вә елми ишләринизин һәр тәрәфинә әл тапмамыш, бир чарә ахтарын. Ајыг олун, ајаға галхын! Илк мәрһә-ләдә нәфси сафлашдырмаг, пакламаг вә ислаһ етмәк јолунда аддым атын. Елми мәркәзләрдә нәзм вә инзибат јарадын. Јадларын ҝәлиб, сизин елми һөвзәләринизи тәнзимләмәсинә јол вермәјин. Дүшмәнләрин; лајиг дејил, әлләриндән иш ҝәлмир, бир дәстә ишсиз һөвзәјә јығылыб, бәһанәләри илә һөвзәләрә әл атмағына иҹазә вермәјин. Нәзм вә ислаһат ады алтында һөвзәләри фасид етмәкләринә вә сизи өз һөкүмләри алтында сахламагларына иҹазә вермәјин. Әҝәр сиз мүнәззәм вә пак олсаныз, һәр тәрәфли әдәб вә тәрбијәниз олса, башгалары сизә тамаһ етмәзләр. Елми һөвзәләрә вә руһанијјәт мүһитинә нүфуз етмәјә јоллары олмаз. Сиз өзүнүзү сафлашдырын вә гаршыдан ҝәлмәк истәјән фәсадларын гаршысыны алмаға һазыр олун. Өз елми һөвзәләринизи гаршыдакы һадисәләр гаршысында мүгавимәтә һазыр един.

Гаршыда сизин (Аллаһ еләмәсин) гара ҝүнләриниз вардыр. Бу ҹүр ки, ҝөрүнүр гара ҝүнләр ҝөрәҹәксиниз. Истисмарчы әлләр истәјирләр ки, исламын бүтүн һејсијјатыны арадан апарсынлар. Сиз, ҝәрәк онларын гаршысында мүгавимәт едәсиниз, дајанасыныз. Өзүнүзү севмәклә, дүнјаја мәһәббәтлә, тәкәббүр вә гүрурла мүгавимәт етмәк олмаз. Пис алим, дүнјаҝир алим, өз күрсү вә рәјасәтини горумаг фикриндә олан алим, ислам дүшмәнләри илә мүбаризә едә билмәз. Онун вурдуғу зәрәр башгаларынкындан да чохдур. Аддымларынызы илаһиләшдирин, дүнја мәһәббәтини үрәјиниздән чыхарын. Белә етсәниз мүбаризә едә биләрсиниз. Индидән бу нөгтәни үрәјиниздә бәсләјин вә тәрбијә един ки, мән ҝәрәк бир силаһлы әсҝәр вә исламчы олам вә ислама фәда олам. Мән ҝәрәк ислама бир иш ҝөрәм сонра өләм. Өзүнүз үчүн бәһанәләр дүзәлтмәјин ки, “бу ҝүнүн истәји бу дејил вә бу мәндән истәнилмәјиб”.

Чалышын ки, исламын ҝәләҹәји үчүн дәрдә дәјәсиниз. Хүласә бир инсан олун. Истисмарчылар инсандан горхурлар, адамдан горхурлар. Онлар бизим һәр шејимизи јағмаламаг истәјирләр. Онлар бизим елми вә дини университетләримиздә адам тәрбијә олмағынын гаршысыны алмаг истәјирләр. Чүнки, адамдан горхурлар. Әҝәр өлкәдә бир адам, тапылса онларын ишинә әнҝәл олар вә мәнафеләрини мәһв едәр.

Сиз өзүнүзү ислаһ етмәјә вә ислам дүшмәнләринин аҹы планлары гаршысында дајанмаға вәзифәлисиниз. Әҝәр һәр тәрәфли һазырлыглы олмасаныз вә һәр ҝүн ислам пејкәринә дәјән зәрбәләрә гаршы мүгавимәт вә мүбаризәјә галхмајасыныз онда, һәм өзүнүзү, һәм дә исламын һөкм вә ганунларыны мәһв едәҹәксиниз. Бу ишләринизә ҝөрә дә ҹаваб вермәли олаҹагсыныз. Сиз алимләр вә елм әһли вә сиз мүсәлманлар, мә’сулијјәт дашыјырсыныз. Башда алим вә тәләбәләрин, сонра да башга мүсәлманларын өһдәсиндә мә’сулијјәт вардыр:

” کلهم راع و کلهم مسئول عن رعییته “ Cиз ҹаванлар ҝәрәк өз ирадәнизи гүввәтләндирәсиниз ки, һәр бир зүлмүн вә һагсызлығын мүгабилиндә дајана биләсиниз. Бундан башга һеч бир чарәниз јохдур. Өзүнүзүн, исламын вә ислам мәмләкәтләринин абыр вә һејсијјаты сизин дуруш вә мүгавимәтинизә бағлыдыр.

Мүтәал Аллаһ исламы, мүсәлманлары вә ислам өлкәләрини әҹнәбиләрин шәрриндән горусун. Истисмарчыларын вә хаинләрин әлини ислам өлкәләриндән вә елми һөвзәләрдән үзсүн. Ислам алимләрини вә бөјүк мүҹтәһидләри Гүр’ани-Кәримин мүгәддәс ганунларыны мүдафиә етмәкдә вә исламын мүгәддәс принсипләрини ирәли апармагда мүвәффәг етсин. Ислам руһаниләринә индики әсрдә өз ағыр вәзифәләрини вә мә’сулијјәтләрини танытдырыб, аҝаһ етсин. Елм оҹагларыны вә руһанијјәт мәркәзләрини ислам дүшмәнләринин нүфузундан вә она әл тапмағындан, истисмарчы әлләрдән горусун. Ҹаван руһани нәслинә, универиситетләрә вә үмуми мүсәлманлара, өзүнү ислаһ етмәк, сафлашдырмаг вә нәфсләрини пакламагда мүвәффәгијјәт инајәт етсин. Ислам милләтини гәфләт јухусундан, е’тинасызлыг, сүстлүк вә фикирләринин дајанмасындан, буза дөнмәсиндән азад етсин ки, илһамла Гүр’анын инсаны дәјишдирән вә нурани тә’лимләри илә өзләринә ҝәлсинләр, ајаға галхсынлар, бирлик сајәсиндә истисмарчы, зоракы вә исламын гәдимдән үзү бәри олан дүшмәнләринин әлләрини, ислам өлкәләриндән кәссинләр. Өз әлдән чыхмыш азадлыг, истиглал вә әзмәтинә наил олсун.

ربنا افرغ علينا صبرا و ثبّت اقدامنا وانصرنا علي القوم الکافرين
Пәрвәрдиҝара! Бизә сәбир әта ет вә бизим гәдәмләримизи сабит ет вә кафирләрә галиб олмагда бизә көмәк ет.

Еј бизим Рәббимиз, дуаларымызы гәбул ет!
Сәадәт

Инсан тәбиәт аләминин вә һәрәкәтдә олан, дүнја өвладыдыр. Јаранышын әввәлиндән тәбиәтин гојнунда тәрбијә олур. Руһанијјәт вә фитрәт дә елә бу пәрдәдә варид олур. Сонра исә тәбиәт һөкүмләри ону әһатә едир вә тәбиәт аләминдә нә гәдәр галыб, бөјүсә тәбиәт һөкүмләри дә бир о гәдәр она үз тутур вә галиб олур. Түфејлијјәт мәртәбәсинә чатаркән исә үч гүввә илә растлашаҹаг: шејтәнәт, гәзәб вә шәһвәт гүввәси. Инсан һәр нә гәдәр һәјат сүрсә, бу үч гүввә дә онда артыб, камилләшир; тәбиәт һөкүмләри вә һејванијјәт она галиб олур. Бу пәрдәләр вә зүлмәтләр вә тутгунлуглар нәфсә јөнәлир вә она галиб олур. Аз олар ки, бир кәс өз-өзүнә бу пәрдәләрдән чыха билсин вә мүтләг камала, ҹәмала, нура вә мүтләг ҹәлала чатсын. Аллаһ Тәбарәкә вә Тәала, бөјүк пејғәмбәрләри (ә) бәшәрин тәрбијәси үчүн ҝөндәрди вә сәмави китаблары назил етди ки, онлар хариҹдән, дахили фитрәтә көмәк етсинләр вә нәфсә бу сәһв јолдан ниҹат версинләр. Буна ҝөрә дә сәмави һөкүмләр вә илаһи ашкар ајәләр, бөјүк пејғәмбәрләрин ҝөстәришләри өвлијаларын кәрамәтләри, инсан фитрәтини, мүтләг камал олан Һәггә вә Онун затына, сифәт вә фе’лләринә тәрәф јөнәлтмәк үчүндүр. Чүнки, јараныша, мәада, сәмави китаблара, Аллаһа, пејғәмбәрләрә, мәләкләрә, ахирәт ҝүнүнә имандан олан рүбубијјәт мәгсәдләри вә ән мүһүм вә үмдә олан нәфсани сејр мәртәбәләри, һөкүмләрин чохлу ән мүһүм шахәләри олан, намаз, оруҹ, һәҹҹ вә б. кими һөкүмләр бу мәгсәдә бағлыдыр. Истәр васитә илә олсун ја вәситәсиз.

Елә бир һәсрәтләр вардыр ки, сону јохдур, пешиманчылыглар вардыр ки, онун үчүн миннәт јохдур.

Бәли бир кәсә ки, Аллаһ Тәбарәкә вә Тәала бүтүн тәрәгги, мә’нәви тәкамүл вә сәадәтә чатмаг вәсиләләрини онун үчүн ҝениш шәкилдә һазырлајыб – истәр ағыл, сечки гүввәси, нәһајәтә јетишмәк исте’дады, камиллик вә камала олан фитри ешг кими батини вәсиләләр олсун, истәрсә дә өмүр, вахт, мүнасиб мүһит, сағлам бәдән үзвүләри вә лап үмдә олан һидајәт јолунун һидајәтчиләри, сәмави китаблар, илаһи ҝөстәришләр вә онун тәфсирчиләри кими, заһири вәсиләләр олсун– бүтүн бу вәсфләрлә әҝәр о шәхс, бу нәһајәти олмајан илаһи не’мәтләрә күфр едиб, бәлкә, илаһи әманәтләрә хәјанәт едиб, ағыл вә шәриәтә табе олмагдан бојун гачырыб, нәфси истәкләрә, инс вә ҹиндән олан шејтанлара табечилик етмәји, бүтүн не’мәтләрин саһиби олан, Һәггә табе олмагдан үстүн билсә, тәбиәт аләминин ағыр јухусундан, сонсуз гәфләтдән, мәстлик вә һушсузлугдан бир вахт өзүнә ҝәләҹәк ки, даһа бүтүн фүрсәтләри әлдән вериб вә бүтүн илаһи не’мәтләр әлиндән чыхыб, өзүнә әбәди бәдбәхтликләр газаныбдыр.

Һабелә бир бичарәни тәсәввүр ет! Өз јолдашларынын, һәмнөвләринин вә һәмвәтәнләринин сәадәтә вә сон камала чатдығыны, өзүнүн исә камилләр гафиләсиндән ҝери галдығыны, нагисләрә вә бәдбәхтләрә гошулдуғуну вә өз нөгсанларына һеч бир чарә вә гајыдыш јолунун олмадығыны ҝөрәндә неҹә һәсрәтләр чәкир.

Нәфсимизи ислаһ вә руһумузун хәстәликләринә әлаҹ етмәјин вахты чатмајыбмы? Ҹаванлыг сәрмајәсини һәдәр јерә әлдән вердик. Һәр ики ҹаһанын сәрмајәсини һазырламаг үчүн олан ҹаванлығымызы, нәфси вә шејтани гүрурла әлдән чыхардыг. Бунунла белә јенә дә ислаһ үчүн чалышмырыг вә һәјатымызын сәрмајәси әлимиздән ҝедир, там зијан вә бәдбәхтликлә дүнјадан көчүрүк.

Нәфси ислаһ едиб, сафлашдырмаг үчүн ҹаванлыг дөврү даһа мүнасиб, вә лајиглидир. Чүнки о вахт һәм ирадә ҝүҹлүдүр, һәм нәфси сыхынты вә зүлмәтләр аздыр вә фитрәтә чох јахыныг, һәм дә ҝүнаһ јүкү о гәдәр чохалмајыб ки, ҝери гајытмаг чәтин ола. Ҹаванлар, өз ҹаванлыг дөврүнүн гәдрини билсинләр вә бу бөјүк не’мәти гәфләтдә кечирмәсинләр. Чүнки гоҹалыг дөврүндә нәфси ислаһ етмәк чох чәтиндир. Гоҹалыг чағында чохлу чәтинликләр вардыр ки, бунлар ҹаванлыг чағында јохдур. Лакин шејтан вә нәфси әммарә, инсаны мәғрур едир вә инсаны ҹаванлыг вахты ислаһ олмаға гојмурлар. Та о вахта гәдәр ки, инсан гоҹалығын зәифлик вә сүстлүјүнә дүчар олур вә ҝүнаһа дүшүр, нәфси сыхынтылар чохалыр. Бу вахт да јенә бу ҝүн-сабаһа салмаг вә сонраја сахламагла, һәлә тездир дејәрәк, өзүнү алдатмагла әсил сәрмајә олан ҹаванлығы әлдән верир, зијан вә хәсарәтлә интигам евинә (ахирәтә) варид олур:

والعصر• انّ الانسان لفي خسر
Јәни, Анд олсун Әсрә ки, бүтүн инсанлар зијандадырлар.

Бундан да бөјүк һансы зијан ола биләр ки, әбәди сәадәт сәрмајәсини, әбәди бәдбәхтчиликдә сәрф едәсән, хәрҹләјәсән, һәјат вә ниҹат мајасыны өз һәлакәт вә мәһвин үчүн ишләдәсән, өмрүнүн ахырына гәдәр гәфләт вә мәстликдән өзүнә ҝәлмәјәсән.

Cәадәтә чатмағын јоллары
Нәфслә мүбаризә

Инсан тәәҹҹүблү бир варлыгдыр вә ики аләми вардыр: дүнјәви вә мәләкути.

Дүнјәви аләм онун бәдәнидир. Мәләкути аләм исә башга бир дүнјадыр. Мәләкути вә гејб аләминдән олан инсан нәфсинин, мәгам вә дәрәҹәләр вардыр. Бүтүн бу мәгам вә дәрәҹәләр үчүн дә рәһмани вә әглани гошун вә көмәкчиләр вардыр ки, ону уҹа мәләкут аләминә ҹәзб едир вә сәадәтә дә’вәт едирләр. Нәфсин, бунларын мүгабилиндә олан, шејтани вә ҹәһлани гошунлары да вардыр ки, ону ашағы вә бәдбәхтлијә чағырырлар. Бу ики гошун арасында һәмишә дава вә чәкишмә вардыр. Инсан, бу ики тајфанын дөјүш мејданыдыр; әҝәр рәһмани гошунлар галиб олсалар, инсан сәадәт вә рәһмәт әһлиндән олаҹаг, амма әҝәр шејтани гошунлар вә ҹәһлин дәстәси галиб олса, инсан бәдбәхтләрдән вә гәзәб олунмушлардан олар.

Нәфслә неҹә мүбаризә етмәк лазымдыр?

Нәфсин биринҹи мәгамы «Мүлк» мәнзили, заһир вә онун дүнјасыдыр. Бөјүк ҹиһад вә Һәгг Тәала јолунда өлдүрүлмәкдән үстүн сајылан, нәфслә мүбаризә, бу биринҹи мәгамда, инсанын өз заһири гүввәләринә галиб олмасындан вә онлары Бөјук Јараданын әмринә табе етмәкдән вә мәмләкәти (нәфс мәмләкәтини) Шејтан вә онун гошунунун алдадыҹы гүввәсиндән бошалтмагдыр.

Нәфслә мүбаризәнин вә Һәгг Тәалаја тәрәф һәрәкәтин биринҹи шәрти, тәфәккүрдүр. Бу мәгамда тәфәккүр, инсанын ән азы һәр ҝеҹә вә ҝүндүзүн бир гәдәрини (аз да олса) өз саһиби барәсиндә фикирләшмәсиндән ибарәтдир. Фикирләшмәк лазымдыр ки, ону бу дүнјаја ҝәтирән, бүтүн асајиш вә раһатлыг сәбәбләрини онун үчүн һазырлајан, һәр бири мәнфәәтли олараг, ағыллары һејран гојан сағлам бәдәни вә гүввәни инајәт едән, бүтүн бу не’мәт бүсатларыны верән, рәһм едән, башга бир тәрәфдән исә бүтүн бу пејғәмбәрләри ҝөндәрән, китаблар назил едән, һидајәтчиләр ҝөндәрән вә дә’вәтләр едән Падишаһлар Падишаһы олан бир саһибин гаршысында онун вәзифәси нәдир? Бүтүн бу вериләнләр, һејванларын һамысы илә шәрик олдуғумуз, һејвани һәјат вә шәһвәти идарә етмәк үчүндүрмү ја башга бир мәгсәд вардыр? Бүтүн кәрамәтли пејғәмбәрләр вә әзәмәтли өвлијалар, бөјүк һикмәт саһибләри, һәр бир милләтин алимләри ҹамааты ағыл вә шәриәт ганунларына дәвәт едирдиләр, онлары һејвани шәһвәтләрдән вә бу фани дүнјадан чәкиндирирдиләр; онларла дүшмәнчиликләри вар иди ја биз бичарә вә шәһвәтә гуршанмышларын ислаһ јолуну бизим кими билмирдиләр?

Әҝәр ағыллы инсан бир ан фикирләшсә баша дүшәр ки, бизим үчүн сәрилмиш бу не’мәт сүфрәсиндән, мәгсәд башга бир шејдир. Јарадылыш аләминдән ҝөзләнилән шеј чох-чох бөјүк мәгсәддир. Бу һејвани һәјат, һәмән мәгсәд дејил.

Ағыллы инсан ҝәрәк өзүнә чарә фикриндә олсун вә өз чарәсизлијинә рәһм еләсин, өзүнә хитаб етсин: Еј бәдбәхт нәфс, узун илләр боју өмрүнү шәһвәт далын ҹа кечирдин, һәсрәтдән башга бир шеј нәсибин олмады. Јахшыдыр ки, бир аз да өз һалына рәһм едәсән. Падишаһлар Падишаһындан һәја едәсән, бир гәдәр дә һәмишәлик һәјата вә сәадәтә сәбәб олаҹаг, әсил мәгсәд јолунда аддым атасан. Вар ҝүҹүнлә чалышсан да әлә ҝәлмәјән, нечә ҝүнлүк фани шәһвәтә, һәмишәлик сәадәти сатма. Гәдимдән индијә гәдәр ҝөрдүјүн, билдијин дүнја әһлинин барәсиндә бир аз фикирләш. Бах ҝөр, онларын зәһмәтләри, чәкдикләри әзијјәтләр, раһатлыглары гаршысында нә гәдәр чохдур. Бир һалда ки, һәр инсан үчүн дә раһатлыг вә хошлуг тапылмыр. О кәс ки, инсан сурәтиндәдир, амма шејтанын гошунундандыр вә онун тәрәфиндән ҝөндәрилиб, сәни шәһвәтә чағырыр, дејир ки, ҝәрәк мадди һәјатыны тә’мин едәсән, бир гәдәр дә белә инсанын өзү барәсиндә тәһәммүл ет, фикирләш, ону данышдыр, ҝөр онун өзү өз вәзијјәтиндән разыдырмы? Ја өзү дә мүбтәладыр вә истәјир ки, башга бир бичарәни дә өзү кими мүбтәла еләсин?

Һәр һалда өз Рәббиндән аҹизанә вә ағлар һалда тәмәнна ет ки, сәни өз вәзифәнлә таныш етсин. Ҝәрәк бу сәнинлә Онун арасында олсун. Үмид вар ки, нәф-си әммарә вә шејтанла мүбаризә гәсди илә етдијин бу тәфәккүр, сәнин үчүн ајры бир јол ҝөстәрсин вә мүбаризәнин башга бир мәнзил вә мәрһәләсинә мүвәффәг оласан.

Нәфслә мүбаризәнин тәфәккүрдән сонракы мәгам вә мәнзили «әзм», јә’ни, ирадә вә гәсддир. Әзм бундан ибарәтдир ки, инсан ҝүнаһлары тәрк етмәјә вә ва-ҹибләри јеринә јетирмәји вә јеринә јетирмәдији үчүн гәзаја ҝетмиш әмәлләри һәјатда оларкән әмәлә ҝәтирмәји гәсд етсин. Нәһајәт, әзм будур ки, инсан өз заһирини әгли вә шәр’и етсин. Белә ки, шәриәт вә ағыл онун заһиринә хатир һөкм етсин ки, бу шәхс инсандыр. Шәр’и инсан, о кәсә дејирләр ки, шәриәтин истәјинә ујғун рәфтар етсин вә онун заһири, Рәсули-Әкрәмин (с) заһири кими олсун вә бүтүн һәрәкәтләриндә, етдији әмәлләрдә, тәрк етәдијә ишләрдә о һәзрәтин давамчысы олсун. Бу бәс гәдәр мүмкүн олан бир ишдир. Чүнки, заһири о һәзрәтә бәнзәтмәјә, Аллаһ бәндәләринин һәр бири гадирдир.

Инсан нә гәдәр ки, шәриәт әдәбләри илә әдәбләнмәјиб, һеч бир ҝөзәл әхлагла сифәтләнмәјиб, Аллаһын мәрифәт нурунун онун гәлбиндә ҹилвәләнмәси вә батин елминин вә шәриәт сирләринин онун үчүн ачылмасы мүмкүн дејил.

Еј әзиз! Әзм саһиби вә ирадәли олмаға чалыш. Чүнки, әҝәр әзмсиз дүнјадан көчсән, бејинсиз инсан сурәтиндәсән вә о бири аләмдә инсан сурәтиндә мәшһур олмајаҹагсан. Чүнки, о дүнја батинләрин вә сирләрин ачылаҹағы бир јердир.

Ҝүнаһа ҹүр’әт етмәк, јаваш-јаваш инсаны әзмсиз вә ирадәсиз едир вә бу да шәрәфли ҹөвһәри инсандан алыр.

Бәс еј гардаш, ҝүнаһдан гач вә Аллаһа тәрәф үз тутмағы әзм ет. Заһирини инсан заһири ет вә өзүнү шәриәт саһибләринин јолуна дахил ет. Хәлвәтдә Аллаһ Тәбарәкә вә Тәаладан истә ки, сәнә бу мәгсәдиндә јар олсун, көмәк етсин, Рәсули-Әкрәми (с) вә әһли-бејти (ә) сәнин үчүн шәфаәтчи гәрар версин, сәнә мүвәффәгијјәт инајәт етсин вә сәнин әлиндән тутсун ки, гаршыдакы учурумлара јуварланмајасан. Чүнки, инсан һәјатында учурумлар вардыр ки, бир анда о һәлакәт учурумуна елә дүшмәк олар ки, инсан бир даһа өзүнә чарә едә билмәјә. Бәлкә, чарә ахтара да билмәсин бәлкә шәфаәтчиләрин онун һалына шамил олмасын.

Нәфси илә мүбаризә едәнләрә мүшаритә, мүрагибә вә мүһасибә ишләри дә лазымдыр.
«Мүшаритә» одур ки, инсан ҝүнүн әввәлиндә мәсәлән, өзү илә шәртләшсин ки, бу ҝүн Аллаһ Тәбарәкә вә Тәаләнын әмринә зидд олан бир әмәл етмәсин. Бу мәтләби ирадә етсин. Инсанын бир ҝүн хилаф әмәл етмәмәјинин асан бир иш олдуғу мә’лумдур. Инсан, онун өһдәсиндән асанлыгла ҝәлә биләр. Сән әзм елә, шәрт бағла вә тәҹрүбә ет, ҝөр нә гәдәр асандыр. Шејтанын вә о мәл’унун гошунларынын бу иши сәнә бөјүк ҝөстәрмәләри дә мүмкүндүр. Онлар сәни бағладығын шәртдән сахламаг вә она әмәл етмәмәјини истәјирләр.Онлара лә’нәт ҝөндәр вә онларын шәрриндән Аллаһа пәнаһ апар вә Она сығын вә батил хәјаллары үрәјиндән чыхарт вә шејтана де ки, мән бир бу ҝүн өзүмлә шәрт етмишәм ки, Аллаһ Тәаланын әмринә хилаф етмәјим. Мәним не’мәт саһибим илләр бојудур ки, мәнә не’мәт вериб, сәһһәт, сағламлыг вә әмнијјәт вериб. Елә мәрһәмәтләр едибдир ки, әбәди олараг Она хидмәт етсәм дә, јенә, һеч онларын биринин өһдәсиндән ҝәлә билмәрәм. Бир кичик шәртә әмәл етмәмәјим јахшы иш дејил. Бундан сонра үмүд вар ки, Аллаһын истәји илә шејтан ҝери дөнә, гајыда вә Рәһман гошунлары гәләбә едә.

«Мүрагибә» нин сәнин ишләринин; газанҹ, сәфәр, тәһсил вә с. һеч бири илә зиддијјәт вә мүнафаты јохдур.

Бу һал илә гал, та ҝеҹә «мүһасибә» вахтыдыр.
Мүһасибә будур ки, инсан өз Аллаһы илә етдији шәртдә нәфсини һесаба чәксин ки, бағладығы шәрти јеринә јетирдими вә Не’мәт саһибинә бу кичик мүамиләдә хәјанәт етмәдими? Әҝәр дүз вәфа етмисәнсә, онда бу мүвәффәгијјәтә ҝөрә Аллаһа шүкүр ет вә бил ки, бир аддым ирәлиләмисән вә Аллаһ сәнә нәзәр едибдир. Аллаһ сәни дүнја вә ахирәт ишләринин ирәли ҝетмәсиндә һидајәт едәр. Сабаһын иши бир аз да асаншлашаҹаг. Бир нечә вахт бу әмәлләрини гору. Үмүд вар ки, бу сәндә адәтә чеврилсин вә бу ишләр даһа сәнә чох асан ҝәлсин. Бәлкә о вахт бу дүнјада Аллаһ әмринә итаәт вә ҝүнаһлары тәрк етмәјин ләззәтини бәләрсән.

Бил ки, Аллаһ Тәбарәкә вә Тәала сәнә чәтин тәклифләр етмәјиб. Сәнин өһдәндән хариҹ вә тагәт ҝәтирә билмәјәҹәјин шејләри сәнә әмр етмәјиб. Лакин шејтан вә онун гошуну иши сәнә чәтин ҹилвәләндирир.Әҝәр мүһасибә вахты өз етдијин шәртдә, сүст вә сөнүк олдуғуну ҝөрсән, Аллаһ Тәаладан үзр истә. Сөз вер ки, сабаһ бу ишин өһдәсиндән мәрдликлә ҝәләҹәксән. Бу һал илә гал ки, Аллаһ Тәала тофиг вә сәадәт гапыларыны сәнин үзүнә ачсын вә сәни инсанијјәтин дүз јолуна һидајәт етсин.

Инсана нәфс вә шејтанла мүбаризә етмәкдә камил көмәклик едән ишләрдән бири дә «тәзәккүр» дүр.

Тәзәккүр, Аллаһ Тәаланын инсана мәрһәмәт етдији не’мәтләри јада салмагдыр.

Бил ки, инсанда олан фитри ишләрдән бири дә не’мәт верәнә еһтирам етмәкдир. Ҝәрәк өз не’мәт саһибинә һөрмәт едәсән. Бу да мә’лумдур ки, не’мәт нә гәдәр бөјүк олса вә не’мәт верәнин о не’мәтдә бир гәрәзи олмаса, фитрәт бахымындан онун еһтирамы даһа чох вә даһа лазымлыдыр. Мәсәлән сизә бир ат вериб вә онда миннәт гојан кәсә вә хырда бир шеј вериб вә бунда һеч бир миннәт гојмајан кәсә һөрмәт етмәкдәки фәрг чох ајдындыр. Инди өзүн әзәмәтли ш’ән саһиби Падишаһлар Падишаһынын бизә мәрһәмәт етдији заһири вә батини не’мәтләрә диггәт ет. Әҝәр, инс вә ҹин, о немәтләрин бирини бизә вермәк истәсәләр, баҹармазлар вә биз бундан гафилик. Мәләсән, бизим ҝеҹә-ҝүндүз истифадә етдијимиз, бизим вә бүтүн мөвҹудларын она бағлы олдуғу һава, әҝәр он беш дәгигә олмаса һеч бир ҹанлы, дири галмаз. Ҝөр нә бөјүк не’мәт! Әҝәр, бүтүн инс вә ҹин онун охшарыны бизә вермәк истәсәләр, аҹиз галарлар. Һәмән ҹүр, һәр биринин һәдсиз-һүдудсуз мәнфәәтләри олан, сағлам бәдән, ҝөз, гулаг, дадма вә һисс етмә кими заһири гүввәләр вә хәјал, вәһм, ағыл вә с. кими батини гүввәләр олан илаһи не’мәтләри јада сал. Бүтүн бунлары Падишаһлар Падишаһы, бизә өзүмүз истәмәздән өнҹә вә миннәтсиз олараг инајәт едибдир. Бунларла да јенә кифајәтләнмәјиб, пејғәмбәрләр ҝөндәриб, китаблар назил едиб, сәадәт вә бәдбәхтлик, ҹәннәт вә ҹәһәннәм јолларыны бизә ҝөстәриб. Бизим ибадәт вә итаәтимизә еһтијаҹы олмадан, ја итаәт вә ҝүнаһларымызын Онун һалына һеч бир фәрг етмәдији һалда, бизим дүнја вә ахирәтдә мөһтаҹ олдуғумуз шејләри бизә инајәт едибдир. Тәкҹә бизим өз хејримизә олараг әмрләр вә гадағалар бујурубдур.

Бүтүн бәшәрин ону сајыб гуртара билмәкдән аҹиз олдуғу, бу вә бунун кими сајсыз-һесабсыз не’мәтләри јада салдыгдан сонра, сизин фитрәтинизә әсасән, белә бир немәт верәнә еһтирам лазым дејилми? Белә бир немәт саһибинә хәјанәт етмәк ағыл бахымындан неҹәдир? Фитрәтдә јоғрулан вә онда ҝизли галан ишләрдән бири дә бөјүк вә әзәмәтли шәхсә еһтирам етмәкдир.Ҹамаатын дүнја әһлинә вә сәрвәтлиләрә, һөкмүранлара, бөјүкләрә етдикләри еһтирамын сәбәби онлары бөјүк вә әзәмәтли билмәләридир. Падишаһлар Падишаһынын әзәмәт вә бөјүклүјүндән дә әзәмәтли бир шеј вармы? Онун јаратдыгларынын бири олан бу дар дүнјаны вә онда олан ади мәхлугларыны һәлә һеч бир мөвҹудун ағлы индијә гәдәр дәрк едә билмәјиб. Бәлкә, һәмин елә өз ҝүнәш системимиз ки, башга ҝүнәш системләриндән чох кичик вә нәзәрә чарпмаздыр, бунунла белә дүнјанын бөјүк алимләринин ондан лазыми гәдәр хәбәрләри јохдур. Бүтүн бу аләмләри вә минләрлә гејби аләмләри хәлг едән о Әзәмәт саһибинә, ағыл фитрәтинин һөкмү илә еһтирам етмәк лазым дејилми? Бәс еј әзиз, өз Аллаһынын әзәмәтини јада сал, онун не’мәт вә мәрһәмәтләрини јада сал. Онун һүзурунда олдуғуну јада сал вә она итаәтсизлији тәрк ет, әмриндән бојун гачырма вә бу бөјүк дөјүшдә Шејтан гошунуна гәләбә чал. Өз (нәфс) мәмләкәтини рәһмани вә һәггани мәмләкәт ет. Һәр һалда өзүнә үмид етмә. Чүнки, Аллаһ Тәаладан башга һеч кәс сәнә көмәк едә билмәз. Ағлар һалда Аллаһ Тәаланын өзүндән тофиг вә мүвәффәгијјәт истә ки, сәнә нәфсинлә бу мүбаризәдә инајәт етсин.

Иман

Бил ки, «иман» Аллаһы вә Онун јеҝанәлијини, кәмалијјә (сүбутијјә) вә ҹәлалијјә (сәлбијјә) сифәтләрини билмәкдән вә пејғәмбәрләрә, мәләкләрә, сәмави китаблара елми олмагдан ајры бир шејдир. Ола билсин ки, бир кәс бунлары билсин, амма иманы олмасын. Шејтанын бу мәртәбәләрин һамысына елми вардыр вә бунунла белә кафирдир. Бәлкә, иман гәлби вә үрәкдә олан бир әмәлдир ки, та о олмаса иман јохдур. Бир кәсин, ағыл вә ашкар дәлилләр јолу илә бир шејә елми олса вә ону билсә ҝәрәк өз үрәјиндә дә ону гәбул етсин. Бир нөв тәслим, хүзу вә гәбул етмәк олан бу гәлби әмәли јеринә јетирмәк лазымдыр ки, мө’мин вә иманлы оласан. Иманын камалы исә хатирҹәмликдир. Иман нуру ки, ҝүҹләнди, онун далынҹа үрәкдә хатирҹәмлик һасил олур. Бүтүн бунлар елимдән башга бир шејләрдир. Сизин ағлынызын дәлил јолу илә бир шеји дәрк етмәси мүмкүндүр, амма үрәк тәслим олмаса, елим фајдасыз олаҹаг. Мәсәлән, сиз ағлынызла дәрк етдиниз ки, өлү бир кәсә зәрәр вура билмир. Дүнјанын бүтүн өлүләринин бир ағҹаганад гәдәр һисс вә һәрәкәти јохдур. Онун бүтүн ҹисми вә нәфси гүввәләри ондан ајрылыб. Амма, бу мәтләби үрәкдән гәбул етмәдијиниз вә ағыла тәслим олмадығыныз үчүн, сиз өлү илә ҝеҹә бир јердә гала билмирсиниз. Амма, әҝәр үрәк ағыла тәслим олуб, бу һөкмү ондан гәбул етсә, бу иш сизин үчүн чәтин олмајаҹаг. Неҹә ки, бу иши нечә дәфә тәкрар етдикдән сонра үрәк гәбул едәҹәк вә даһа өлүмдән горхусу олмајаҹаг.

Демәли, инсанын ағыл дәлили илә Јарадан Аллаһы, Онун јеҝанәлијини, мәады вә башга әгидә мәсәләләрини исбат етмәси мүмкүндүр, амма, бу әгидәләрә иман демирләр вә белә шәхси мө’мин һесаб етмирләр. Белә инсан кафир ја мүнафиг ја да мүшрикләрин ҹәрҝәсиндәдир. Амма инди сизин үрәк ҝөзүнүз бағлыдыр вә мәләкути бәсирәтиниз јохдур. Бу дүнјәви ҝөзүнүз дәрк еләмир. Батинләр ашкар олан вә Илаһинин һәгиги сәлтәнәти ашкара чыхан, тәбиәт мәһв олуб, һәгигәт онун јерини тутаркән, хәбәриниз олаҹаг ки, Аллаһа иман ҝәтирмәмишсиниз. Ағлынызын һөкмү имана бағлы олмајыб. Ла илаһә илләллаһ, ағыл гәләми илә үрәјин саф вә пак лөвһәсинә јазылмајынҹа, инсан Аллаһын ваһидлијинә иман ҝәтирмиш дејил. Бу пак илаһи кәлмә үрәјә дахил оларкән, үрәк сәлтәнәти Һәгг Тәаланын өзү илә олар. Инсан даһа башгасыны Һәгг мәмләкәтиндә тәсирли билмир вә башгасындан ҹаһ-ҹәлал ҝөзләмир, шөһрәти башгасынын јанында ахтармыр.

Инсан ҝәрәк иман газанмаг үчүн чалышсын ки, бу дәјишҝәнлик еви олан вә һәр бир адәт, сифәт вә үрәк һалыны дәјишмәк мүмкүн олан бу дүнјадан ҝедәркән вә әлимиз дә имандан касад оларкән фөвгүл’адә зијанлар бизә дәјәҹәк вә сонсуз пешиманчылыглар бизә нәсиб олаҹаг. О дүнјада нәфсин һалларынын һеч бирини дәјишмәк мүмкүн дејил ја әҝәр бурада иман газанылмаса орада да газанмаг мүмкүн дејил.

Бәс, инсан ҝәрәк дүнјада бу нечә ҝүнү гәнимәт сајсын вә иманы һансы гијмәтә олурса олсун, һасил етсин вә үрәјини онунла таныш етсин. Бу инсанын нәфси пакламаг үчүн илк сејриндә о вахт баш тутар ки, инсан әввәл нијјәтини һәгиги иман вә танымаг јолунда халис етсин. Үрәјини, тез-тез јада салмаг вә тәкрарламаг јолу илә ихлас вә ирадә илә таныш етсин, белә ки, ихлас үрәкдә јер тутсун.

Чүнки әҝәр ихлас олмаса шејтанын сапындырыҹы әли ишә кечәҹәк вә шејтанын бу сапындырмасы илә худхаһ вә худбин нәфс һеч бир мәрифәт һасил едә билмәјәҹәк. Бәлкә, ихлассыз олараг төвһиди билмәк, инсаны төвһидин һәгигәт вә мәрифәтиндән бир аз да узаглашдырыр вә Аллаһа јахынлашмаға гојмур.

Иблисин һалына диггәт ет. Худхаһлыг, худбинлик вә өзүнү бәјәнмәк онда олдуғу үчүн, елми она һеч бир фајда вермәди вә сәадәт јолуну она ҝөстәрмәди.
Бундан сонра ҝүнаһ вә мүхалифәтчиликдән халис төвбә етмәк лазымдыр. Һәрәси дә өз шәртләринә ујғун олараг. Үрәјини алудәчиликдән тәмизләјәндән сонра Аллаһы зикр етмәјә вә Аллаһ китабыны охумаға һазырлашсын.

Үрәји Аллаһ зикринә вә Гүр’ани Кәрим үчүн һазырлашдырандан сонра төвһид вә тәнзиһ ајәләрини, төвһид зикрләрини һүзури гәлб илә вә тәһарәтли һалда үрәјинә тәлгин етсин. Өз үрәјини дил билмәјән вә она данышмағы өјрәмәк истәдији бир ушаг кими фәрз етсин. Неҹә ки, бир кәлмәни дејир вә ону ушағын ағзына атыр ки, өјрәнсин, һәмән ҹүр дә төвһид кәлмәләрини арамлыгла вә һүзури гәлб илә үрәјинә тәлгин етсин вә үрәјинә охусун ки, та үрәк дили ачылсын. Әҝәр ҝеҹәнин ахырларыны ја сәһәр ачыландан ҝүн чыхана гәдәр олан вахтларын бирини бу иш үчүн ајырса даһа јахшыдыр. Бу вахт тәһарәтли һалда Гүр’ан ајәләрини вә зикри үрәјинә јөнәлтсин. Тәзәккүрә вә төвһидә шамил олан илаһи ајәләри үрәјинә охусун вә тәлгин етсин.

Әҝәр тәзәккүр, нәфси мүһасибә вә төвһид мәртәбәләринә, Аллаһын ад вә сифәтләринә аид олан «Һәшр» сурәсинин он сәккизинҹи ајәсиндән
 та сурәнин ахырына гәдәр, нәфси вә дүнјәви ишләрдән ајрылан бир вахтда, мәсәлән, ҝеҹәнин ахырларында, ја ики түлунун арасында
 һүзури гәлб илә охуја вә о ајәләр үзәриндә фикирләшә, јахшы нәтиҹә алаҹағына үмид вардыр.

Еј әзиз! Бу ишләрә башларкән, нәфсин бу мә’наларла үнс бағламасынын чәтин олмасы мүмкүндүр. Шејтан вә нәфси вәсвәсәләр дә бу чәтинлији бир аз да артырырлар вә инсаны бу һалы һасил етмәкдән мә’јус етмәк истәјирләр. Онлар инсана вәсвәсә едиб, дејирләр: Бу һаллар бөјүк шәхсијјәтләр үчүндүр, бизә һеч бир аидијјаты јохдур. Һәтта, бәзән әҝәр едә билсәләр, истәјирләр ки, инсаны бу ишә нифрәт етдирсинләр, һәр бәһанә илә олурса-олсун ондан чәкиндирсинләр.

Амма һәгг далынҹа олан инсан, ҝәрәк нәфсин вә шејтанын вәсвәсәләринә е’тина етмәсин, о хәбисләрин тәкидләриндән һәгигәтә сығынсын, һәгг јолуну вә ону газанмағын чәтин олмасыны ҝүман етмәсин.

Инди дедијимиз бу кичик ҝөстәришләрин һеч бир чәтинлији јохдур, һеч бир ишлә дә мүхалиф дејил вә һеч бир зәрәри јохдур. Һәгг ахтаран инсан бу ҝөстәришләрә бир нечә дәфә әмәл етсә јахшыдыр. Әҝәр үрәјинин сәфасында вә онун паклығында бир дәјишиклик ҝөрсә вә өз батини нуранијјәтини тапса, вердијимиз бу ҝөстәришләрә бир аз да чох әмәл етсин.

Бу ишләри тәдриҹлә вә узун мүддәт јеринә јетирмәк лазым олдуғу мә’лумдур. (јәни, бир нечә ҝүн вә бир нечә дәфә јеринә јетирмәклә нәтиҹә һасил олмаз). Бунун әһәмијјәти фөвгүл’адә олдуғу үчүн, инсан ҝәрәк бу әһәмијјәтлә чох гаршылашсын. Бу, дүнја зәрәрләри кими дејил ки, инсан дејә: әҝәр бу ҝүн олмады, сәһәр әвәзини чыхарам. Әҝәр сәһәр дә едә билмәсә, дејә: о гәдәр дә мүһүм дејил. Бу әбәди сәадәт вә ја бәдбәхтликдир. О бәдбәхтлик ки, сону јохдур.

Бичарә гафил инсан! Дүнјанын тез өтүб кечән ишләрини өзү билир. Һәр ҝүн ҝөрүр ки, дүнја әһли, дүнјада јашајыр вә ҝедирләр. Нә гәдәр һәсрәтләр апарырлар. Бунунла белә дүнјаја бу гәдәр әһәмијјәт верир, бүтүн с’әји илә ону әлә ҝәтирмәјә чалышыр вә һәр бир зилләт, зәһмәт, мөһнәт вә чәтинликлә үз-үзә дајаныр, һеч бир ар вә данлагдан чәкинмир. Амма өзүнүн әбәди сәадәтини өһдәсинә ҝөтүрән иманы, газанмаг үчүн о гәдәр сүстдүр ки, бүтүн бу пејғәмбәр вә өвлијаларын нәсиһәти вә асимани китабларла белә јенә дә өз сүстлүјүндән әл чәкмәјиб, өзүнүн мүсибәт, зилләт вә чәтин ҝүнләри барәсиндә фикирләшмәјиб, гаја дашларыны јумшалдан, дүнјанын дашларыны хаше едән Гүр’ан нәсиһәтләри вә онун вәдәләри, бу инсанын бәркимиш үрәјинә тәсир еләмир!

Бәли, Аллаһ Тәала бујурур: «Әҝәр биз бу Гүр’аны даға назил етсәјдик, мүтләг онун Аллаһ горхусундан зәлил олуб, кичилдијини вә парчаландығыны ҝөрәрдин. Вә бу мисаллары инсанлар үчүн чәкирик ки, бәлкә фикирләшәләр»

Еј үрәји бәрк инсан! Фикирләш, ҝөр сәнин үрәјинин хәстәлији нәдир ки, ону гаја дашларындан мөһкәм едиб вә сәнә әзаблар вә зүлмәтләрдән ниҹат вермәк үчүн олан Аллаһ Гүр’аныны гәбул етмир?!
Бәли, шејтан тәләләри, дүнја вә онун гызыл-ҝүмүшү сурәтиндә сәнин нәзәриндә ҹилвәләниб, гулаг вә ҝөз јолларыны бағлајыб, үрәјини дәјишдирибдир.

Инди бу шәриф ајә барәсиндә фикирләш ки, бујурур: «Доғрудан да, Биз инсан вә ҹинләрин чохуну (санки) ҹәһәннәм үчүн јаратмышыг. Чүнки, онларын үрәкри вар, амма онунла (һәгигәтләри) дәрк еләмирләр, ҝөзләр вар лакин, онунла (ибрәт үчүн) бахмырлар, гулаглары вар, амма онунла (һәгг маарифи) ешитмирләр. Онлар, дөрдајаглылар кими, бәлкә онлардан да азғындырлар. Онлар гафилләрдирләр».
 Ҝөр ҹәһәннәм үчүн јарананларын әламәти вә ҹәһәннәм әһлинин нишанәси сәндә нәдир?

Тәдбир вә дүшүнҹә вә дүнјанын заһирини онун батининә чевирмәк нурундан мәһрум олан үрәјин, бир тикә әт парчасы олан һејван үрәјиндән фәрги јохдур. Бу дүнјанын сурәтиндән башга бир шеј ҝөрмәјән, ибрәт вә һикмәт бахышындан кор олан ҝөзүн, бу дүнјанын сәсиндән башга сәс ешитмәјән вә илаһи нәсиһәтләрдән кар олан һикмәт вә нәсиһәти гәбул етмәјән гулағын, һејванларын ҝөз вә гулағындан үстүнлүјү јохдур.
Бу үч бөјүк инсани хүсусијјәтләри олмајан кәсләр, инсан шәклинә дүшмүш һејван вә дөрдајаглылардырлар. Бәлкә онлар һејванлардан да азғындырлар. Чүнки, инсан Аллаһын гүдрәт әли илә јоғрулмуш илаһи фитрәт нуру илә вә онун үчүн ҝөндәрилән Гүр’ан вә башга сәмави китаблар вә пејғәмбәрләрин һидајәти илә белә һејванијјәт мәртәбәсиндән һеч бир һәрәкәт етмәјиб вә орада да галыб.

Һејванын сејр вә јолунун сону елә һәмин һејванлыг мәнзилидир. Амма бичарә инсан мәнзилләр арасында јол итириб вә инсанлыг сејринә чатмајыбдыр. Сәадәт сәрмајәсини әлдән вериб вә өз өмрүнү зијан вә зәрәрлә сүрүб, инсанијјәт јолундан азыб. Бәс белә инсан һејвандан да азғындыр.

Инсан әҝәр рәһмани вә әглани рәһбәрлик алтындан чыхыб, ҹәһлани вә шејтани рәһбәрлик алтына дахил олса, һејванлыг сифәтиндә бүтүн һејванлардан јухары олаҹаг. Инсани гәзәб вә шәһвәт дүнјаја од вураҹаг, ҹаһаны хараб едәҹәк, мөвҹудат силсиләсини фәнаја верәҹәк, дин вә мәдәнијјәти мәһв едәҹәк. Бә’зән олар ки, бир нәфәр өз гәзәби әсәриндә ја рәјасәтә мәһәббәтинә ҝөрә јүз минләрлә аиләни мәһв едиб, бир ҹәмијјәтин көкүнү кәсәр. Һејванларын һеч биринин гәзәб оду бу гәдәр јандырыҹы вә шәһвәт тәндирләри бу гәдәр исти дејил. Бу инсандыр ки, гәзәб вә шәһвәт оду һеч вахт сөнмүр, һәрислик вә тамаһынын сону јохдур. Бу инсандыр ки, јалан, шејтанлыг, һијлә вә мәкр илә јурдлары гәбиристанлыға чевирир вә аиләләри һәлакәт күләјинә верир.

Дүнја јер вә ҝөјлә бирликдә бу ҹанлынын ихтијарында олса белә, онун һәрислик вә тамаһ оду сөнмәз. Дүнја өлкәләри онун һөкмүранлығы алтында ола, јенә, нәфси истәкләри азалмаз. Башга һејванлар өз истәкләринә чатдыгдан сонра, шәһвәт одлары сөнүр. Әҝәр онларда надир һалларда мал топламаг һәрислији јаранса да бу чох мәһдуд вә зәиф һәрисликдир. Јаз вә јајда рузи топламаға мәшғул олан гарышгаларын, гышда рузи топламаг јоллары бағлыдыр вә бу дөвүрдә өз топладыгларындан истифадә едирләр. Әҝәр гышда чөлә чыха билсәјдиләр, јазда рузи јығмаға мәшғул олмаздылар.

Тәкҹә инсандыр ки, онун сәрвәт топламасынын һансы сәбәбләр үзүндән олдуғу мә’лум дејил. Әҝәр онун сәрвәт јығмасы хәрҹләмәк үчүн олсајды вә газанҹы јашамаг үчүндүрсә, бәс нә үчүн бунлар тәмин оландан сонра, јенә бир аз да чох онун далынҹа ҝедир. Чох топладыгҹа һәрислији бир аз да артыр? Бәс белә инсан һејвандан да ашағы вә азғындыр. Онларын мәгсәди вар, бу бичарәнин исә мәгсәди дә јохдур. Бәли мәгсәди вар амма ону итириб.
Кә’бә һәггин мәгсәдидир вә инсан һәгг ахтарыҹысыдыр. Фитрәт нуру әсасында олан бу илаһи ахтарыҹылыг, Нәһајәт сонлуға чатмагдан башга бир шеј дејил, амма өзү өз јолуну танымыр. Диванәләр кими батил мәгсәдләр ардынҹа ҝәзир вә ахтарыҹылыг оду сөнмүр :
الا بذکر الله تطمئن القلوب
Аҝаһ ол ки, үрәкләр Аллаһы јада салмагла арам олурлар!
 

Салеһ әмәл

Салеһ әмәл, нәфси һалларын, зүлмәт вә онун гошунларынын нуранијјәтә вә тәсдигә чеврилмәси үчүн фајдалыдыр. Салеһ әмәл ики нөвдүр: гәлби әмәлләр вә галиби әмәлләр.

Гәлби әмәлләрдән бурада мәгсәд, фитрәти өз әввәлки һалына вә фитри руһаннјјәтә гајтаран әмәлләрдир. Бу әмәлләрин ән үмдәси, өз батини вә заһири шәртләри илә бирликдә, төвбәдир.

Ондан сонра үрәјин паклыг вә сафлашмасына мәшғул олмаг вә ону дүнја мәһәббәтиндән, худхаһлыг вә худбинликдән тәмизләмәк лазымдыр.

Амма, галиби әмәлләрдән бурада мәгсәд, нәфсин өз һалыны өз јадына салан вә ону ағыр јухудан вә тәбиәтин мәстлијиндән ојадан әмәлләрдир. Бу әһли бејтдән(ә) варид олан зикрләрлә мәшғул олмагдыр. Бунун да шәртләри вардыр ки, ән үмдә шәрт һүзури гәлбдир. Нәфси ојатмаг вә онун өз һалыны өз јадына салмаг үчүн, һүзури гәлб илә зикрә мәшғул олмағын вахты о вахтлардыр ки, нәфсин дүнјаја мәшғулијјәти аз олсун, мәсәлән; ҝеҹәнин ахырлары вә ики түлунун арасы кими.

Төвбә

Төвбә, инсанын ҝүнаһ етдији вә фитрәт нуруна итаәт етмәдији үчүн тәбиәтин зүлмәт пәрдәләринә бүкүләндән сонра, тәбиәтдән нәфси руһанијјәтә тәрәф гајытмасындан ибарәтдир.

Нәфс, фитрәтин әввәлиндә һәр нөв камал, ҝөзәллик вә нурдан бошдур. Неҹә ки, онларын әкси олан шејләрдән дә бошдур.Үстүндә һеч бир хәтт вә ишарә олмајан бир сәһифә кимидир ки, нә руһани камилликләр, нә дә онун зидди олан сифәтләр вардыр. Амма, бүтүн бу мәгамлары газанмаг исте’дады вә ләјагәти онда әманәт гојулубдур. Ҝүнаһа мүртәкиб олса, онун сәбәбинә үрәјиндә гаралыг јаранар вә ҝүнаһы һәр нә гәдәр чохалса гаралыг вә зүлмәт дә бир о гәдәр артар, та о јерә чатар ки, үрәк тамамилә гаранлыг вә зүлмәт ичәрисиндә олар, фитрәт нуру сөнәр вә әбәди бәдбәхтлијә чатар. Әҝәр, бу һаллар арасында, тамам зүлмәт онун гәлб сәһифәсини тутмаздан габаг, гәфләт јухусундан ајылса, вә “јәгзә”
 һалындан төвбә мәнзилинә дахил олса, зүлмани һалдан вә тәбиәт гаранлығындан өз фитрәт нуруна вә зати руһанијјәтинә гајыдаҹаг, јенә дә әввәлки кими камиллик вә онун зидди олан сифәтләрдән бош олаҹаг. Неҹә ки, мәшһур һәдисдә ҝәлиб:

التا ئب من الذنوب کمن لا ذنب له
Ҝүнаһлардан төвбә едән кәс, һеч бир ҝүнаһы олмајан кәс кимидир.

Бәс, мәлум олду ки, төвбәнин һәгигәти тәбиәт вә онун һөкүмләринә табе олмагдан, руһанијјәт вә фитрәт һөкүмләринә тәрәф гајытмагдыр.

Дүзҝүн вә камил бир төвбә, шәртләри илә бирликдә чәтин ишләрдәндир. Чох аз адам бу мәгсәдинә наил ола биләр. Бәлкә ҝүнаһ етмәк, мәхсусән бөјүк ҝүнаһлар, инсаны төвбә етмәкдән тамамилә гафил едир. Әҝәр, ҝүнаһ ағаҹы инсанын үрәк тарласында бөјүјүб мејвә верә вә көкләри мөһкәмләнә, олдугҹа хошаҝәлмәз мејвәләр верәҹәк ки, онлардан да бири инсаны төвбә етмәјә гојмамасыдыр. Әҝәр бә’зән төвбә јадына дүшсә дә, бу ҝүн-сәһәрә, бу ај ҝәлән аја сахлајыр вә өз-өзүнә дејир ки, өмрүмүн ахырларында вә гоҹаланда һәгиги төвбә едәрәм. Амма бундан гафилдир ки, бунунла Аллаһа һијлә етмәк истәјир. Бир һалда ки, «Аллаһ һијләјә ҹаваб верәнләрин ән јахшысыдыр»

Ҝүман етмә ки, ҝүнаһларын көкү мөһкәмләнәндән сонра инсан төвбә едә билсин ја онун шәртләрини јеринә јетирсин. Бәс төвбәнин баһары ҹаванлыг дөврүндәдир ки, ҝүнаһ јүкү, гәлбин гаралығы вә батини зүлмәтләр аз, төвбәнин шәртләри јүнҝүл вә асандыр. Инсанын гоҹалыгда һәрислији, тамаһы, ҹаһ-ҹәлал вә сәрвәт севҝиси, узун арзулары чохдур. Инсанын гоҹалыг вахты төвбә едә билмәси өзүнү алдатмагдыр. Тутаг ки, инсан гоҹалыгда бу иши едә биләр, бәс һарадан билир ки, гоҹалыг һәддинә чатаҹаг вә онун вә’дә верилмиш әҹәли ҹаванлыг вахты вә ҝүнаһа мәшғул оларкән ону јахаламајаҹаг вә мөһләт верәҹәк?

Бәс еј әзиз! Шејтанын һијләләриндән горх вә һәзәрдә ол. Өз Аллаһына гаршы һијлә вә мәкр етмә ки, әлли ил, ја бир аз чох шәһвәт далынҹа олум вә өлүм ајағында истиғфар кәлмәси илә әвәзини чыхарам. Бунлар хам хәјаллардыр. Инсанын өз-өзүнә төвбә фикринә дүшмәси ја она мүвәффәг олмасы, ја әҝәр мүвәффәг олду, онун сәһиһлијинә вә гәбулуна ја онун камил шәртләринә әмәл етмәси надир һалларда баш тутар. Ола билсин ки, төвбә фикринә дүшмәмиш, ја она әмәл етмәмиш, әҹәл мөһләт вермәсин вә инсаны ағыр ҝүнаһ јүкләри илә вә онун сонсуз зүлмтләри илә бу дүнјадан апарсын. О вахт, Аллаһ билир ки, һансы тутгунлуг вә бәдбәхтчилијә дүчар олар.

Бәс еј әзиз, тез ишә башла, әзмини мөһкәм вә ирадәни ҝүҹлү ет. Нә гәдәр ки, ҹаванлыг дөврүндәсән, ја дүнја һәјатындасан төвбә ет. Аллаһ верән фүрсәти әлиндән чыхмаға гојма. Шејтанын вә нәфси әммарәнин һијләләринә е’тина етмә.

Камил вә дүзҝүн төвбә үчүн шәртләр вардыр ки, әҝәр онлар јеринә јетирилмәсә, дүзҝүн төвбә һасил олмаз. О шәртләрин ән мүһүмләриндән бири, кечмиш ҝүнаһ вә гүсурлардан пешиман олмагдыр. Бир башгасы исә һәмишәлик олараг, бир даһа ҝүнаһлара гајытмајаҹағыны әзм вә ирадә етмәкдир.

Еј инсан, нә гәдәр залым вә ҹаһилсән вә Немәт Саһибинин немәтинин гәдрини билмирсән. Сәнин асајиш вә раһатлығын үчүн бүтүн вәсиләләри һазырлајан вә онда һеч бир миннәт гојмајан белә бир немәт саһибинә гаршы илләр боју итаәтсизлик, дүшмәнчилик, һөрмәтсизлик, һәјасызлыг етдин вә өмрүнү өзбашыналыгда кечирдин. Инди ки, пешиман олмусан вә гајыдыб, төвбә етмисән, Һәгг-Тәала да сәни өзүнә мәһбуб вә севимли тутду. Ҝөр бу нә гәдәр ҝениш рәһмәт вә бол немәтдир.

Төвбәнин гәбул олунмасынын биринҹи шәрти, кечмишдә етдијин әмәлләрә пешиман олмаг, икинҹи, һәмишәлик олараг ҝүнаһа тәрәф гајытмамағы әзм етмәк, үчүнҹү, халгын һаггыны өзүнә гајтармаг, дөрдүнҹү, бојнунда олуб, јеринә јетирмәдијин ваҹибләрә үз тутмаг вә онлары јеринә јетирмәк, бешинҹи, һарамдан ҝөтүрдүјүн бәдәнинин әтини, гәм- гүссәјләәридәсән та дәри сүмүјә јапыша вә онларын арасындан тәзә әт әмәлә ҝәлә, алтынҹы, итаәтсизлијин ширинлијини ҹисминә дадыздырдығын кими, әмрә табе олмағын да ағрысыны она дадыздырасан. Инсан тәкҹә “төвбә етдим” демәклә, төвбә ондан гәбул олунмаз. Төвбә едән инсан одур ки, ҹамаатдан һагсыз олараг һәр нә апарыбса, онлара гајтарсын. Әҝәр онларын башга һаглары да өһдәсиндә олса вә ону өдәмәк ја саһибини разы етмәк мүмкүндүрсә ҝәрәк буну етсин. Илаһи ваҹибләрдән һәр нәји тәрк едибсә, гәзасыны јеринә јетирсин. Әҝәр бунларын һамысыны јеринә јетирмәк мүмкүн олмаса, имканы чатаны гәдәрини јеринә јетирсин. Билсин ки, бунлар бир һүгуглардырлар ки, һәр бирини тәләб едән вардыр вә о бири дүнјада чәтин вә ағыр һалларла истәјирләр. О дүнјада исә бунлары јеринә јетирмәјә һеч бир јол јохдур. Орада тәкҹә башгаларынын ҝүнаһ јүкүнү чәкиб, өз јахшы әмәлләрини онлара верәр. Бәс о вахт бичарә вә бәдбәхт олар вә хилас олмаг үчүн дә һеч бир јол вә чарә јохдур.
Еј әзиз, мәбадә шејтан вә нәфси әммарә сәнә галиб олалар вә вәсвәсә едәләр, мәтләби сәнә бөјүк ҝөстәрәләр, сәни төвбәдән гајтаралар вә ишини бирдәфәлик едәләр. Бил ки, бу ишәләрдә һәр нә гәдәр, аз да олса белә гәдәм ҝөтүрмәк чох јахшыдыр. Әҝәр гәзаја ҝетмиш намазлар, оруҹлар, кәффарәләр вә Аллаһ һаглары чох, халгын һаггы сајсыз, ҝүнаһлар вә хәталар ағыр да олса јенә, Аллаһын лүтфүндән мәјус олма вә Аллаһын рәһмәтиндән наүмид олма. Чүнки әҝәр сән ҝүҹүн чатан гәдәр игдам етсән, Аллаһ-Тәала да бу јолу сәнин үчүн асанлашдыраҹаг вә ниҹат јолуну сәнә ҝөстәрәҹәк. Бил ки, Аллаһын рәһмәтиндән мә’јус олмаг ән бөјүк ҝүнаһдыр ки, нәфсә һеч бир ҝүнаһын онун гәдәр пис вә бөјүк тәсир едә билдијини ҝүман етмирәм. Аллаһ рәһмәтиндән мәјус олмаг, бир зүлмәт кими үрәји елә әһатә едир вә овсары әлдән чыхарыр ки, һеч бир шејлә дүзәлтмәк мүмкүн олмур.

Мәбадә, Алааһын рәһмәтиндән гафил оласан вә ҝүнаһы Һәггин рәһмәтиндән бөјүк биләсән. Аллаһын рәһмәти һәр шејдән бөјүкдүр вә һәр шејә шамил олур. Аллаһ, рәһмәт вә мәғфирәт вәдәси вериб. Сән бир аддым ирәли ҝәл вә онун мүгәддәс дәрҝаһына тәрәф ајаг гој. О, Өзү һәр бир вәсиләјлә олур-олсун сәнин әлиндән тутаҹаг. Әҝәр Онун һагларыны јеринә јетирә билмәсән, өз һаггындан кечир вә әҝәр башгаларынын һаггларыны гајтара билмәдинсә, әвәзини чыхыр.
Еј әзиз, Һәгг јолу асан вә јүнҝүлдүр. Амма бир аз диггәт истәјир. Ҝәрәк гәдәм ҝөтүрәсән. Иши бу ҝүн-сабаһа салмаг, сонраја атмаг вә ҝүнаһ јүкүнү һәр ҝүн ағырлашдырмаг, иши чәтинләшдирир. Амма ишә башламаг, ишин вә нәфсин ислаһына әзм вә ирадә етмәк јолу јахынлашдырыр вә иши асанлашдырыр. Сән тәҹрүбә ет вә башла. Әҝәр нәтиҹә алдын, бу мәтләбин дүзҝүнлүјү сәнә сүбут олар. Әҝәр ишә башламасан, фәсад јолу ачыг, сәнин ҝүнаһкар әлин исә узун.
Төвбә едән шәхсә лазым олан ишләрдән бири дә Һәгг-Тәаланын “Ғәффаријјәт” мәгамына сығынмаг вә истиғфар һалыны һасил етмәкдир. Төвбә едән ҝәрәк Һәзрәти Һәгг Ҹәллә-Ҹәлалә вә О Зати Мүгәддәсин Ғәффаријјәт мәгамындан өз дили вә һалы илә аҹизанә, налә вә ағламагла ҝүнаһларынын үстүнүн өртүлмәсини истәсин.

Исламын рәһмәт гапысы һамынын үзүнә ачыгдыр. Тарихдә ҝәлибдир ки, Језид һәзрәти имам Сәҹҹаддан (ә) сорушду ки, мән төвбә едә биләрәмми? Һәзрәт бујурду: Бәли, төвбә гапысы ачыгдыр. Бәли, бир Језид ки, о ҹинајәтләри төрәдибдир. Амма сонра һәзрәти Зејнәб (ә) имам Сәҹҹаддан (ә) сорушанда ки, ахы бу нәдир? Имам бујурду: Језид төвбә етмәјә мүвәффәг олмаз, амма әҝәр төвбә етсә, гәбулдур. Бир кәс әҝәр пејғәмбәри дә өлдүрмүш олса вә төвбә етсә, гәбулдур. Амма төвбә етмәјә мүвәффәг олмазлар.

Ҝүнаһкарлар ҹиддијјәт етсинләр, инди вахт вар, вахт галыб. Нә гәдәр ки, ајагларынызы гәбрә гојмајыблар, төвбә гапысы ачыгдыр. Аллаһын рәһмәти ҝенишдир. Ҝәлин төвбә един, ҝәлин етдијиниз ишләрдән вә исламла етдијиниз мүхалифәтчиликләрдән төвбә един. Гајыдын, һамынызын төвбәси гәбулдур.

Аллаһ зикри

Аллаһ зикри вә Аллаһ јолунда бир-бири илә дост олмағын бир нечә хүсусијјәти вардыр. Онлардан бири (вә ән бөјүјү) одур ки, бәндәнин Аллаһы јада салмасы сәбәб олар ки, Аллаһ да ону јада салсын. Аллаһ јолунда бир-биринә гаршылыглы мәһәббәт, Аллаһ севҝисинә сәбәб олар вә бу севҝинин дә нәтиҹәси пәрдәләрин арадан ҝөтүрүлмәсинә сәбәб олар.

Бил ки, еј әзиз, мәһбубу јада салмаг вә мә’буду јад етмәклә кечинмәјин бүтүн тәбәгәләр үчүн чохлу нәтиҹәләри вардыр. Инсан әҝәр бүтүн һалларда вә гаршыја чыхан һадисәләрдә Һәгг-Тәаланы јад етсә вә өзүнү Мүгәддәс Затын гаршысында һазыр ҝөрсә, әлбәттә ки, өзүнү Онун разылығынын әксинә олан әмәлләрдән сахлајар вә нәфсинин өзбашыналығынын гаршысыны алар. Говулмуш Шејтанын вә нәфси әммарәнин әли илә олан бүтүн бу мүсибәтләрин һамысы Аллаһы вә Онун әзаб вә ҹәзасыны јаддан чыхартмаглыг үзүндәндир. Аллаһдан гафил олмаг, гәлбин гаралығыны артырыр, нәфс вә шејтаны инсана тәрәф јөнәлдир, фәсадлары артырыр. Аллаһы зикр етмәк вә јада салмаг үрәкләрә сәфа вә сигәл верир, Мәһбуб үчүн ҹилвәләндирир. Руһу сафлашдырыр вә халис едир. Инсаны нәфсин әсирлик бүховларындан азад едир. Хәталарын мәншәји вә писликләрин сәрчешмәси олан дүнја мәһәббәтини үрәкдән чыхарыр.
Бәс еј әзиз, Мәһбубу зикр вә јад етмәк јолунда һәр һансы бир чәтинлијә дөзсән, јенә дә аздыр. Үрәји Мәһбубу зикр етмәјә адәт етдир. Бәлкә, Аллаһын истәји илә үрәјинин сурәти, Аллаһ зикринин сурәт ола.

Һәгиги зикр илә, бәндә илә Һәгг арасында олан пәрдәләр вә һүзура мане олан шејләр арадан галхар вә үрәјин гәфләт, гәсавәт вә бәрклији ҝөтүрүләр. Уҹа мәләкут гапылары вә Һәггин лүтф вә рәһмәт гапылары, бу јолун јолчусунун үзүнә ачылар. Амма мүһүм будур ки, үрәк бу зикрдә дири олсун вә өлү олмасын вә өлүләрлә (өлү кими дириләрлә) үнсијјәтдә олмасын.

Аллаһ Пејғәмбәри (с) бујурур: Әрәбдә дејилмиш ән доғру ше’р Ләбидин ше’ридир ки, дејиб:
الا کل شيئ ما خلا ﷲ باطل јәни, Башга мөвҹудлара үрәк бағламаг, (һәр мөвҹуд олур, олсун) Аллаһдан гафил олмагдыр.
 Үрәји дирилтмәк үчүн, Аллаһ зикри, мәхсусән бу мүбарәк ады Ја Һәјју Ја Гәјјум,    «يا حيّ  يا قيّوم  » һүзури гәлб илә демәк мүнасибдир.
Бә’зи зикр вә мәрифәт әһлиндән нәгл олубдур ки, һәр ҝеҹә вә ҝүндүз бир дәфә сәҹдәјә ҝетмәк вә чохлу:

Ла илаһә илла әнтә субһанәкә инни күнтү мин әз-залимин

 لا اله الا انت سبحانك انّي کنت من الظالمين  ; демәк, руһун тәрәггиси үчүн јахшыдыр.
Бәли о кәсләр ки, Һәгги таныјыр вә О Мүгәддәс Зата, үнс вә мәһәббәтләри вар, бу ҹүр әмәлләрин онлара һеч бир зәһмәт вә мәшәггәти јохдур. Мәһбуб илә үнсијјәт, онлара һеч бир јорғунлуг ҝәтирмир, мәхсусән О Мәһбуб ки, бүтүн мәһәббәт вә мәһбубијјәтләр Онун мәһәббәтиндән сәрчешмәләнир. Ариф Шираз дејир :

Бизим үрәјимизә сығмыр Достдан башга бир кәс

Һәр ики аләми вер дүшмәнә, бизә тәкҹә Дост бәс.

Онлар ки, Достун мәһәббәт ҹамындан ичибләр, вә Онун вүсал һәјаты сујундан әбәди һәјат тапыблар, һәр ики аләми дүшмәнә лајиг билирләр. Онлар өз һаҹәт јүкләрини Доста тәрәф атыблар вә Онун Өзүндән башга һеч бир истәкләри јохдур. Һәгиги гиблә олан Ешг Ҹамалындан башга бир мәгсәдләри јохдур.

Бәли, биз карлар вә корлар вә пәрдәләнмишләр, бүтүн мәгамлардан һејвани шәһвәтләр үчүн үрәјимизи хош етмишик. Сәадәт ҹүмләсиндән бир мигдар дәјәрсиз мәфһума үрәк бағламышыг вә өзүмүзү гане етмишик. Тәкҹә һәзрәти Достун лүтф вә мәрһәмәти әлимиздән тутуб, галын пәрдәләрдән вә дүчар олдуғумуз зүлмәтләрдән бизи чыхарар вә бизим үрәјимизә өз мәһәббәти илә һәјат бәхш едәр, бизи башгаларындан үзүб, өзүнә вәсл едәр.

Инсаны сапынмадан горујан, Аллаһ зикридир. Инсан, Аллаһы јада салмагла сапынмалардан ҹаныны гуртарар вә хатирҹәмлик тапар. Хатирҹәмлик ки, тапылды вә Аллаһ зикри вә јады ки, олду бу һәмән вахдыр ки, инсан бу хитабын мүхатәби олар: -Еј мүтмәин нәфс !

(Рәвајәтдә вар ки, бу шәһидләр сәрвәри, имам Һүсејинә (ә) хитабдыр.
)

Бу хитаб, о вахтдыр ки, сизә дејиләр: -Дахил олун мәним бәндәлијимә! Даһа «Аллаһын бәндәлијинә вә ја башга бәндәлијә» дејилмәз. «Мәним бәндәлијимә» хитаб олунмасы хүсуси бир инајәтдир. Јәни, Мүтәал Аллаһ хитаб едир ки, еј бәндә сән мәним өзүмүнсән, башгасынын јох !

Бу бәшәр һамысы онун өзүнүндүр.

Тәгва

Тәгва, нәфси Аллаһын әмр вә гадағанлары илә мүхалифәт етмәкдән горумаг вә Аллаһын разылығына табе олмагдан ибарәтдир.

Аллаһ Тәбарәкә вә Тәала, тәбәгәләрә бу нәзәрлә бахмыр ки, бу тәбәгә јухарыдыр, бу баш назирдир, бу сәрдардыр, бу нә билим нәдир. Аллаһ Тәбарәкә вә Тәаланын јанында бунлар ишдә дејил. Исламда тәкҹә тәгва өтүр. О кәсләрин ки, тәгвасы вар вә даһа чохдур, Аллаһ јанында онун әзизлији даһа чохдур. О ишчи ки, өз ишиндә тәгвасы вар, о баш назир ки, өз назирлијиндә тәгвалыдыр вә сијаси тәгвасы вардыр, о назир ки, етдији ишләрдә тәгвалыдыр, о Аллаһладыр. О дөвләт башчысы ки, тәгвалыдыр Аллаһладыр. Бунлар кәримдирләр, Аллаһ јанында әзиздирләр. Аллаһ еләмәмиш, әҝәр тәгва олмаса, Аллаһ јанында һамы мәнфидир. Ҹамаатда тәгва оларкән, онлар Аллаһ јанында кәрим вә әзиздирләр: انّ اکرمکم عند الله اتقاکم
Һәгигәтән, Аллаһ јанында ән әзиз оланларыныз ән тәгвалы оланларыныздыр.

Бу ајәдә, “әзиз” кәлмәсиндән һеч ким хариҹ олмур, һәр ким тәгвалыдырса о әзиздир. Пејғәмбәри Әкрәм (с) ҹамаатын ән тәгвалысы олдуғу үчүн ән әзиз иди. Әмир әл-мөминин (ә), Аллаһ Пејғәмбәриндән (с) сонра ҹамаатын ән тәгвалысы олдуғу үчүн ән әзиз оланы иди. Нәсәб вә сәбәб, ишә кечмир. Тәкҹә тәгва ишдәдир. Тәгвалы олун ки, бүтүн чәтинликләрә гәләбә едәсиниз.

Тәвәккүл

Тәвәккүл, бүтүн ишләри саһибинә тапшырмаг вә Онун вәкаләтинә етимад етмәкдир.

Инсанлар, Мүгәддәс Затын рүбубијјәтини танымагда мүхтәлиф вә фәрглидирләр. Сүннү төвһидчиләр фәгәт дилдә олараг, бәзән дејирләр: Аллаһын ишләри мүгәддәрдир вә һәр шеј онун дәхаләти иләдир. Һеч бир варлыг, Онун мүгәддәс ирадәси олмадан мөвҹуд ола билмәз. Амма, бу сөзү дејәнләр өзләри бу мәгамын саһиби дејилләр. Ҹамаатын бу дәстәси, (әҝәр биз дә онлар кими олсаг) тәвәккүл мәгамыны танымајыблар. Таныдыглары, тәкҹә сөздә вә бош иддиаларындадыр. Она ҝөрә дә, дүнја ишләриндә һеч бир сурәтдә Һәггә етимад етмирләр. Әҝәр бәзән бир сәбәб үзүндән, Һәггә тәрәф үз тутсалар вә ондан бир шеј истәсәләр дә, ја тәглид үзүндән, ја да еһтијат үзүндәндир. Чүнки, онда бир зәрәр тәсәввүр етмирләр вә мәнфәәт еһтималы да верирләр. Белә олан һалда онлардан тәвәккүл ији ҝәлир. Амма әҝәр заһири сәбәбләри мүвафиг ҝөрәләр, Һәгг Тәаладан вә онун дәхаләтиндән тамамилә гафил олалар, ҹамаатын бу дәстәсинин дүнја ишләриндә һеч бир тәвәккүлләри јохдур. Ахирәт ишләри барәсиндә тәвәккүлдән чох дәм вурурлар. Һәр һансы бир елм, мәрифәт, нәфси пакламаг, ибадәт вә итаәт ишләрини асан сајсалар, дәрһал Һәггә вә Онун фәзлинә етимад вә Она тәвәккүл етдикләрни ҝөстәрмәк истәјирләр. Истәјирләр ки, сә’ј вә әмәл етмәдән, “Аллаһ бөјүкдүр”, “Онун фәзлинә тәвәккүл етмишәм ” сөзләри илә ахирәт дәрәҹәләрини һасил етсинләр. Дүнја ишләриндә исә дејирләр ки, сә’ј, әмәл вә тәвәккүлүн Һәггә етимадла зиддијјәти вардыр. Ахирәт ишләриндә дә сә’ј вә әмәли Һәггин фәзиләтинә вә она тәвәккүлә зидд сајырлар. Бунлар нәфс вә шејтанын һијләләриндән башга бир шеј дејил. Чүнки, бунларын нә дүнја, нә дә ахирәт ишләриндә тәвәккүлләри јохдур вә һеч бириндә Һәггә етимад етмәјибләр. Лакин, дүнја ишләринә әһәмијјәт вердикләри үчүн, сәбәбләрә әл атыб, ондан асылырлар вә Һәггә вә Онун ишләрдә дәхаләтинә етимад етмирләр. Ахирәт ишләриндә исә әксинә олараг белә шејләрә әһәмијјәт вермәдикләри үчүн вә мәад ҝүнүнә һәгиги иманлары олмадыгларына ҝөрә, онун үчүн үзр ҝәтирирләр. Бәзән дејирләр, Аллаһ бөјүкдүр, бәзән дә Һәггә етимаддан вә шәфаәтчинин шәфаәт етмәјиндән данышырлар. Бунунла белә ки, онларын бүтүн бу заһири әмәлләри вә дедикләри дил лағлағасынлан вә сәнасыз сурәтдән башга бир шеј дејил вә һәгигәти јохдур.

О ҝүн ки, нечә мәрһәләдән кечдикдән сонра сәни атанын сүлбүнә чәкдиләр вә чиркин бир зәррә идин; сәни һансы гүдрәт әли ананын бәтнинә һидајәт етди вә бу ваһид бәсит маддәни ким бу тәәҹҹүблү шәкилә салды? Һансы ибадәт вә хидмәтләринлә инсанлыг сурәтинә (шәклинә) лајиг олдун? Бүтүн бу заһири вә батини немәтләри һансы ҹиддијјәтлә газандын? Сәнин һансы истәк вә ҹиддијјәтләринлә бәтн (ана бәтни) аләминин тәрбијәләри тамам олду, бу дүнја сәһнәсинә һидајәт олдун?!

Һансы габлијјәт вә әмәлинлә, өз һәмнөвүнү парчалајан, үрәји бәркимиш вә дашлашмыш инсаны сәнә гаршы меһрибан вә шәфгәтли етди ки, бүтүн миннәтлә сәни зәһмәт, әзијјәт вә чәтинликлә дүнјаја ҝәтирдикдән сонра, сәни ағушунаалыб, бөјүтсүн?!

Бу рәһмәт вә рәһманијјәт ким тәрәфиндәндир, һансы истәк вә чалышганлыгла буну газанмысан?
О чиркли ганы, ким сәнин үчүн дүнјаја ҝәлмәздән габаг ләтиф сүдә дөндәрди ки, сәнин зәиф мә’дән үчүн ән мүнасиб хөрәкдир? Мәхлуг, һансы ҹиддијјәт вә чалышына ҝөрә бу һазырлыглары ҝөрдү?
Еј әзиз! Һансы ләјагәт, ҹиддијјәт вә чалышына әсасән, илаһи вәһјин назил олмасына лајиг олдун? Ән бөјүк илаһи рәһмәтләр вә рәббани немәтләр; дүз јола һидајәт немәти вә сәадәт јолуна һидајәтдир. Һансы газанҹ вә әмәллә, ја һансы ләјагәт вә ибадәтлә бу бөјүк немәт бизим үчүн верилди? Һансы кечмиш хидмәтләримизә әсасән, бөјүк пејғәмбәрләрин вүҹудуна вә Аллаһын кәрамәт сүфрәләринә лајиг олдуг?
Саја ҝәлмәјән вә һәддинә һеч бир рәгәмин ҝүҹү чатмајан, заһири вә батини илаһи немәтләрин һансы бириндә бәндәләрин ја башга мәхлугларын дәхаләти вә шәрикчилији вардыр?

Еј пәрдәләнмиш инсан ки, Аллаһын сонсуз немәтләриндә гәрг олмусан, рәһими вә рәһмани рәһмәтләрдә батмысан вә өз Немәт саһибини итирмисән, инди ки, бөјүмүсән вә јахшыны писдән сечә билирсән, һансы гуру отдан јапышыб вә чүрүк ағаҹа сөјкәнмисән?!

Бу ҝүн ки, ҝәрәк дүшүнҹә илә илаһи рәһмәт вә немәтләрдә зәиф мәхлугдан бир шеј истәмәкдә әл узатмағыны гысалдасан вә Аллаһын үмуми вә хүсуси лүтфләринә нәзәр етмәклә, ајағыны Ондан гејрисинин евиндән кәсәсән вә Аллаһын рәһмәтиндән башга һеч бир әсаса сөјкәнмәјәсән; инди сәнә нә олуб ки, өз Немәт Саһибиндән гәфләт едиб, өзүнә вә өз әмәлләринә сөјкәнмисән вә Аллаһа белә ҝизли ја ашкар шәрикләр гошмаға дүчар олмусан?
Һәгг Тәаланын мәмәләкәтиндә, Мүгәддәс Затын өзүндән башга бир иш ҝөрә билән тапдын, ја һаҹәтләри гәбул едән башга бирисинин сорағыны тутмусан, ја Аллаһын рәһмәт әлини гыса билирсән, ја Онун сәндән вә еһтијаҹларындан гафил олдуғуну дүшүнүрсән, ја Онун гүдрәт вә сәлтәнәтини мәһдуд ҝөрүрсән, ја Ону пахыл билирсән?

Инди бир анлыға ағыр јухудан ајыл. Икилији кәнара гој вә төвһид нуруну өз үрәјинә чатдыр вә «ла һөвла вә гуввәтә илла биллаһ»
ы руһунун дәринликләринә оху, инс вә ҹиндән олан шејтанларын әлини Һәгг мәмләкәтиндә дәхаләт етмәкдән кәс вә тамаһ ҝөзүнү, зәиф вә чарәсиз мәхлугдан чәк!
Аллаһ Тәала, Әнфал сурәсиндә мө’минләрин вәсфиндә бујурур:

«Иман ҝәтирәнләр јалныз о кәсләрдирләр ки, Аллаһын ады онларын јанында чәкиләркән, үрәкләринә горху чөкәр вә Аллаһын ајәләри онлара охунан заман иманлары артар вә өз Аллаһларына тәвәккүл едәрләр... Онлар һәгиги иман ҝәтирәнләрдирләр».

Мүтәал Аллаһ, бу ајәдә һәср јолу илә бујурур ки, мө’минләр тәкҹә бу нечә хүсусијјәтә саһиб оланлардыр вә онлардан башгалары мө’мин дејилләр.

Јенә, о ҹүмләдәндир ки, мөминләр өз Рәббләринә етимад вә тәвәккүл едәрләр вә өз ишләрини она тапшырарлар вә Онун Мугәддәс Затына үрәк бағларлар. Бәс о кәсләр ки, өз үрәкләрини бир башгасына верәләр вә Ондан башгасына етимад едәләр, өз ишләриндә үмид ҝөзләри башгасында ола, өз ишләринин ҝенишләнмәсини Һәггдән башгасындан истәјәләр, онларда иман нуру вә иманын һәгигәти јохдур. Башга ајәләрин дә мәзмунундан истифадә олунур ки, инсан иман мәртәбәсинә чатмајынҹа тәвәккүл мәгамына наил ола билмәз.
 

Риҹа

Бил ки, ағыл, нур фитрәти илә вә өз јоғрулмуш сәфасы илә тапды ки, Һәгг Тәала Мүтләг Камилдир вә Мүгәддәс Затын рәһмәт ҹилвәси һеч бир һәдлә мәһдуд вә һеч бир гејдлә гејидләнмиш дејил; бу мәрифәт вә таныманын лазимәси Һәггә вә Онун рәһмәтинә доғру риҹа вә камил үмиддир. Неҹә ки, әҝәр фитрәт, өз әсли нурундан пәрдәләнмиш олса, бу өртүлүлүк бәзән бир јерә чатар ки, Һәггин рәһмәтиндән мә’јус олар.

Сәһв вә инсаны алдадан ишләрдән бири дә гүрур вә Аллаһа риҹаны бир-бириндән ајыра билмәмәкдир.

Аллаһын ҝениш рәһмәтинә вә сәрилмиш немәт сүфрәсинә мәрифәт вә иманы олан кәс, риҹа һалындадыр. Һәмән мәрифәт, ону әмәлләрини пакламаға вә әхлагыны сафлашдырмаға, Мөвла вә Немәт саһибинин әмрләринә итаәт етмәјә дәвәт едир. Амма, гүрур саһиби олан кәс, мәрифәт вә ҝөзәл әхлаглар әлә ҝәтирмәкдән вә салеһ әмәлләр етмәкдән ҝери галыр.

Риҹа саһибләри исә әмәлләриндән ҝери галмыр, бәлкә онларын ҹиддијјәтләри башгаларынкындан да чохдур. Амма, онлар өз әмәлләринә архајын дејилләр. Бәлкә онларын етимадлары әмәл етмәклә јанашы, Аллаһадыр. Чүнки, һәм өз гүсурларыны, һәм дә Аллаһын ҝениш рәһмәтини билирләр.

Мәғрур вә гүрурлу шәхсләри, тохум сәпиб, әкмәк вә әкинчилик әвәзинә лазымсыз ишләрлә, ејш-ишрәтлә мәшғул олуб, ҝүнләрини тәнбәлликлә кечириб вә “Аллаһ бөјүкдүр, тохумсуз да мәһсул верә биләр” дејән шәхсләрә охшатмаг олар. Неҹә ки, «Кафи» китабында ҝәлиб; рави дејир: имам Садигә (ә) әрз етдим: «Ҹамаатдан бәзиләри Аллаһа гаршы ҝүнаһ едирләр вә дејирләр ки, биз үмидварыг вә о һалда галырлар вә дүнјадан да о һалда ҝедирләр». Имам бујурду: «Онлар арзуларла јашајан кәсләрдирләр, јалан дејирләр, онлар үмидвар дејилләр. Бир кәсин әҝәр бир шејә үмиди олса, ону әлә ҝәтирмәк истәјәр вә онун далынҹа ҝедәр вә әҝәр бир кәс, бир шејдән горхса, ондан гачар.»

Инди еј әзиз! Өз нәфсинин һалыны мүталиә ет вә нәфсинин сәмәрәсиндән өзүнү ајырд ет, ҝөр һансы тајфадансан? (салеһ әмәлләр етмәклә јанашы өз әмәлләринә архајын олмајыб, Аллаһа үмид едәнләрдән, ја шејтан вә нәфсин тәләсинә дүшәрәк, өз әмәлләри илә мәғрур оланлардан?)

Ҝөрәсән, Аллаһын бөјүклүјү, рәһмәтинин әзәмәти, ҝениш мәғфирәти, бағыш вә әфви бизи, о Мүгәддәс Зата үмидвар едиб, ја шејтани гүрура дүчар олмушуг вә Һәггдән вә Онун ҹәмал вә ҹәлал сифәтләриндән гафил олмушуг вә ахирәт ишләрини јүнҝүл тутмаглыға дүчар олмушуг?

Горху

Горху, өзү мәнәви камиллик олмагдан әлавә, чохлу нәфси фәзиләтләрин вә нәфси ислаһ етмәк үчүн олан ән мүһүм мәсләһәтләрдән биринин мәншәјидир. Бәлкә, ону бүтүн ислаһларын вә руһи хәстәликләрин әлаҹ вә мүалиҹә мәбдәси сајмаг олар. Аллаһа инанан вә Она тәрәф сејрдә олан инсан, ҝәрәк бу мәнзилә (горхуја) чох әһәмијјәт версин. Үрәјиндә, Аллаһдан горхуну чохалдан вә көкләрини мөһкәмләдән шејләрә диггәт етсин. Мәсәлән; әзаб, ҹәза, өлүмүн шиддәтли әзабы, өләндән сонра бәрзәхдә вә гијамәтдә вә сиратда олан һалларыны, һесабда әмәлләрин өлчүсүнү, ҹәһәннәмин мүхтәлиф нөв әзабларыны јада салмаг вә Аллаһын әзәмәт, ҹәлал, гәһр вә һакимлијини јада салмаг вә истидраҹ, Аллаһ тәдбири, пис агибәти вә бунлар кими шејләри јада салмагла, Аллаһ горхусуну үрәјиндә чохалтсын.

Һәдисдә вар ки, «Инсан ҝүнаһ етдији үчүн, онунла беһишт арасынла олан фасилә, јерлә ҝөјүн арасында олан фасиләдән чохдур. Һәр вахт ҝүнаһлардан пешиман олараг, Аллаһ горхусундан ағласа, беһиштлә онун арасындакы фасилә јахынлашар вә бу киприклә ҝөзүн арасындакы фасилә кими олар...»
 

Бизим гүдрәтлиләрдән горхмағымызын сәбәби будур ки, тәкҹә онун гүдрәтли олдуғуну хәјал едирик. Амма инсан гүдрәти, Аллаһын гүдрәти вә һәр шејин Аллаһ тәрәфиндән олдуғуну биләркән, даһа башгасындан горхмур. Бизим, (башгаларындан) горхуларымызын сәбәби будур ки, биз баша дүшмәмишик ки, гүдрәт бирдир вә о гүдрәт дә бизим һамымызын хејринәдир. О гүдрәт, бүтүн фәрдләрин, ҹәмијјәтин вә бүтүн бәшәријјәтин хејри үчүндүр. Биз әҝәр, һәгигәтән бу мәнаны дәрк етсәк вә мүшаһидә етсәк ки, һәр нә вар Аллаһдандыр вә һәр нә вар бизим хејримизәдир вә тәрбијәмиз үчүндүр бу мәсәләләр һәлл олар.

Риза

Бил ки, риза, бәндәнин Һәгг Тәаладан, Онун ирадә вә мүгәддратына разы олмагдан ибарәтдир. Ризанын ән уҹа мәртәбәси, инсан камиллијинин уҹа мәртәбәсиндән, мәһәббәт вә ҹазибә әһлинин ән бөјүк мәгамындан ибарәтдир.

Неҹә ки, мәлум олду, инсан фитри олараг Мүтләг Камал олан Һәггә ашигдир (әҝәр буну өзү билмәсә дә) вә неҹә ки, Мүгәддәс Заты, Мүтләг Камил билсә, ҹәмал вә ҹәлал сифәтләрини камил билсә, еләҹә дә Һәггин ишләрини ҝөзәл вә камил ҝөрәр. «Мүтләг ҝөзәлликдән башга, мүтләг ҝөзәллик тапа билмәмәји» ҝөзү илә ҝөрәр вә мүшаһидә едәр.

Бәс, Һәггин Мүгәддәс Затына тапдығы ешг вә разылығы (мүтләг камиллијин лазимәси олдуғу үчүн) бүтүн вүҹуду илә тапар.

Белә бәндә, Аллаһ Тәала тәрәфиндән ҝөрдүјү вә Она нисбәт вердији һәр шејә разылыг нәзәри илә бахар, Һәгг Тәаладан вә Онун ишләриндән разы олар. Аллаһдан гејрисинә вә она бағлы олан шејләрә исә нифрәт едәр.

Билмәк лазымдыр ки, риза вә башга нәфсани камилликләр үчүн чохлу мәртәбәләр вә дәрәҹәләр вардыр.
Ризанын биринҹи мәртәбәси одур ки, инсан Аллаһ рүбубијјәти вә тәрбијәси алтына дахил олдугдан сонра, бу илаһи тәрбијәјә разы ола. Бунун әламәти одур ки, тәклифин чәтинлији она ағыр ҝәлмәмәкдән әлавә, илаһи әмрләрә шад вә разы ола, ону ҹан вә үрәклә гаршылаја, шәриәтин гадаған етдији ишләрдән гача вә онлара нифрәт едә. Өзүнүн бәндәлик мәгамына вә Һәггин мөвла олмасына севинә.

Ризанын икинҹи мәртәбәси, Һәггин гәза вә гәдәринә разы олмагдыр. Јәни, гаршыја чыхан ишләрә; истәр хошаҝәлән олсун ја хошаҝәлмәз, разы олмаг вә Һәгг Тәаләнын она мәрһәмәт бујурдуғу; истәр бәла вә хәстәликләр вә севдикләринин арадан ҝетмәси олсун, истәрсә дә онун мүгабилиндә олан шејләр олсун, онун јанында бунларын һеч бир фәрги олмасын вә онларын һәр икисини, Аллаһ Тәаланын әта етдијини һесаб етсин вә онлара разы олсун.

Әҝәр инсанын Һәгг Тәаланын өз бәндәсинә рәһмәт вә меһрибанлыг мәгамына мәрифәти олмаса вә Аллаһын бу аләмдә мәрһәмәт етдији һәр бир шејин бәндәләрин тәрбијәси үчүн вә нәфси камиллији үчүн олдуғуна иманы олмаса, ризанын бу (икинҹи) мәгамы һасил олмаз. Ола биләр ки, инсан фәгирлик вә касыблыгла өз зати камал мәгамына чатсын вә ола биләр ки, хәстәлик вә зәифликлә әбәди сәадәтә чатсын.

Бәли, Аллаһын мәһәббәти ҹазибәсиндән бәһрәләнәнләр вә мәрифәт нуру илә үрәкләри нурани оланлар, һәмишә Һәггә үрәкләри хошдур вә Онун разылығы илә мәнусдурлар. Онлар бизим кими дүнја зүлмәтиндә батмајыблар вә фани дүнјанын ләззәт вә шәһвәтләри, онларын һалыны дәјишдирмир.

Еј әзиз! Мүтәал Аллаһ, Өз гәзасыны (олаҹағыны) иҹра едәҹәк, истәр биз ону кәраһәтлә вә истәр разылыгла гаршылајаг. Илаһи тәгдир, бизим истәјиб-истәмәмәјимәзә, кәраһәт вә ја разылығымыза бағлы дејил. Илаһи әмр вә гадағанлары гәзәб вә кәраһәтлә гаршыламагдан бизә галан, јалныз иманын үрәјимиздән алынмасы олаҹагдыр.

Рәвајәтдә вар ки, имам Садигә(ә) әрз олду: - Мө’минин мө’мин олмасы нәдән билинәр? Бујурду: - Аллаһа тәслим олмағы вә она варид олан хошаҝәлән вә хошаҝәлмәз ишләрә разы олмаглығы илә.
 

Мүмкүндүр, һәгг бир иш, аҹы дад дәстәсиндә ҝәлә. Амма, һәгг ардынҹа олан вә Аллаһ разылығы үчүн иш ҝөрән кәс, ҝәрәк фикирләшмәсин ки, она нә дедиләр вә нә дејирләр. Ҝәрәк, Аллаһы нәзәрдә тутсун вә Аллаһ үчүн ишләсин. Һәр кәс һәр нә истәјир десин, јахшы ишләрин дә мүхалифләри вардыр. Сиз ишләринизин Аллаһ јанында јахшы вә абырлы олмасы барәсиндә дүшүнүн.

Шүкр

Бил ки, шүкр, немәт верәнин немәтиндән тәшәккүр етмәк вә гәдирданлыг билдирмәкдир. Бу тәшәккүрүн әсәри, үрәкдә бир ҹүр ашкар олур, дилдә бир ҹүр, фелләрдә вә галиби әмәлләрдә бир ајры ҹүр. Амма үрәкдә онун әсәри хүзу, хүшу, мәһәббәт, ховф вә бунун кими шејләр, дилдә исә, сәна, мәдһ вә һәмд, бәдән үзвләриндә исә, итаәт вә бәдән үзвләрини, Немәт верәнин разылығында ишләтмәк вә бунлар кими шејләрдир.
 Бүтүн бәшәр аиләсинин онда мүвафиг вә шәрик олдуглары фитри ишләрдән бири, немәт саһибинә тә’зим етмәк вә тәшәккүр етмәкдир. Дүнја әһлинин, немәт саһибләринә вә өз дүнјадакы ағаларына, етдикләр бүтүн тәшәккүрләр дә елә һәмән илаһи фитрәтә ҝөрәдир. Тәләбәләрин мүәллим вә алимләрә етдикләри тәшәккүр вә тә’зим дә бу фитрәт әсасындадыр.

Еј пәрдәләнмиш бичарә инсан, Аллаһын миннәтсиз немәтләриндә бир өмүр кечирдин вә сонсуз рәһмәтләри илә үзләшдин вә өз Немәт саһибини танымадын, кор-коранә башгаларындан ситајиш етдин, накәсләрә әјилдин! Бәли, дүздүр ки, мәхлугдан тәшәккүр етмәк лазымдыр, неҹә ки, бујурублар: «Һәр ким мәхлуга (етдији јахшылыгларына ҝөрә) тәшәккүр етмәсә, Јарадана шүкр етмәјибдир».
 Лакин, бу тәшәккүр она ҝөрәдир ки, онлары Аллаһ Тәала немәтин чатдырылмысында васитә гәрар верибдир. Буна ҝөрә јох ки, онлара тәшәккүр етмәклә, Јараданы вә Рузи верәни ҝөрмәјәсән вә Ондан хәбәрин олмаја. Әҝәр белә олса, јәни мәхлуга шүкр едиб, әсил сәбәбкар олан Јараданы јаддан чыхартса вә ҝөрмәсә, бу, Немәт верәнин немәтинә күфр етмәкдир.

Иши, Аллаһ үчүн јеринә јетирәркән, истәр биз галиб олаг, ја олмајаг, ишләримиз Аллаһ үчүндүр. Биз тәклифимизи јеринә јетирдик. Биз тәклифимизи јеринә јетирмәк истәјирик. Мәнсәб вә мәгам газанмаг үчүн етмирдик. Тәкҹә сизләр дејил, биз дә билирик ки, Аллаһ шүкрүнүн өһдәсиндән ҝәлә билмәрик. Мән өзүмү дејирәм: шәһадәт верирәм ки, индијә кими Аллаһ үчүн ики рәкәт намаз гылмамышам. Һәр нә олуб, нәфс үчүн олуб. Дәлили дә будур ки, неҹә ки, ҹәннәт вә ҹәһәннәм, од олмаса, биз јенә һәмән ҹүр дүаја мәшғул оларыгмы? Бизим дуамыз одур ки, вар вә онун үчүндүр ки, Аллаһ Тәбарәкә вә Тәала, бизә инајәт етсин вә беһишти бизә рузи етсин, ҹәһәннәмдән узаг етсин. Бизим амалымызын нәһајәти будур. Әмәллримизин Аллаһ үчүн олмасы, о вахт мәлум олар ки, әҝәр ҹәннәт вә ҹәһәннәмин ачарыны сизә верәләр вә дејәләр ки, сиз ихтијар саһибисиниз вә сизин һеч бириниз ҹәһәннәмә ҝетмәјәҹәк вә һеч бириниз ҹәннәтдән мәһрум дејилсиниз. О вахт, биз шәһвәтимизин әксинә чыхаҹағыгмы вә намаз гылаҹағыгмы? Бунлар бизим өз јанымыздадыр (јәни, бизә мәлум олан шејләрдир). Мән өзүм билирәм ки, белә дејил; белә дејиләм.

Биз ҝәрәк хидмәтчи олаг; һәгиги бир хидмәтчи вә һәр нә гәдәр хидмәт едәк јенә дә аздыр. Бизим Аллаһ шүкрүнү јеринә јетирә билмәмәјимизин сәбәби будур ки, Аллаһ шүкрүнү јеринә јетирмәкдә чох кичикик. Лакин, бу гәһрәман вә мәзлум милләтә тәшәккүр етмәк, Аллаһа шүкрүн өзүдүр. Һәр кәс бунлара тәшәккүр етмәсә, Аллаһ шүкрүнү јетирмәмиш олур. Чүнки, бунлар Аллаһ бәндәләридирләр. Бунлар о кәсләрдирләр ки, бу өлкәјә, Аллаһа хатир хидмәт едирләр. Шүкр будур ки, биз бунлара хидмәт едәк. Һәр кәс, һәр һансы мәгамдадырса, хидмәт етсин.

Тәслим

Тәслим, нәфси сағламлыгдан сонра вә ејиб вә хәбис адәтләри ондан тәмизләјәндән сонра, үрәјин Һәггә етимады вә инанмағыдыр. Чүнки, үрәк сағлам олса, Һәггә тәслим олар.

Тәслим, мөминин ҝөзәл сифәтләриндән биридир. Һәггә вә Онун өвлијаларына сөзсүз тәслим олан вә онларын ардынҹа мәләкути бир сејр едән кәс, тезликлә өз мәгсәдинә чатар. Она ҝөрә дә, арифләрдән бәзиләри дејирләр ки, мө’минләр өз мәгсәдләринә һәкимләрдән (философлардан) јахындырлар. Чүнки, мө’минләр ајагларыны пејғәмбәрләрин ајаг јерләринә гојурлар, һәкимләр исә истәјирләр ки, тәкҹә өз ағыл вә фикирләри илә сејр етсинләр. Әлбәттә, илаһи һидајәтчиләрә табе оланлар, ән јахын јол олан, дүз јол илә өз мәгсәдләринә чатарлар вә онлар үчүн һеч бир тәһлүкә јохдур. Амма өз ајаглары илә сејр едәнләр (өз ағылларына архајын оланлар) ола билсин ки, һәлакәтә дүшсүнләр вә дүз јолу итирсинләр.
Хәстә инсан, ҝәрәк тәҹрүбәли тәбиб тапмаға чалышсын. Маһир бир тәбиб тапдыгда исә, әҝәр онун нүсхәләринә етираз етсә вә тәслим олмаса вә өз ағлы илә өзүнү мүалиҹә етмәк истәсә, һәлакәтә дүшәр. Мәләкути сејрдә, инсан ҝәрәк о јолун һидајәтчисини вә бәләдчисини тапсын. Һидајәтчи тапаркән исә, ҝәрәк она тәслим олсун, нәфсини пакламагда вә бу јолун сејриндә онун ардынҹа ҝетсин вә ајағыны онун ајағынын јеринә гојсун.

Биз Пејғәмбәри-Әкрәми (с), бу јолун һидајәтчиси тапдығымыз үчүн вә ону бүтүн илаһи маарифи бизә чатдыран билдијимиз үчүн, ҝәрәк мәләкути сејрдә она һеч бир етираз етмәдән табе олаг.
Биз хәстәләр вә јол азмышлар, ҝәрәк мәләкути сејрин вә өз үрәк хәстәликләримизин нүсхәсини һидајәт јолунун бәләдчиләриндән, нәфс тәбибләриндән вә руһ һәкимләриндән алаг вә о нүсхәјә әмәл едәк ки, төвһид сирләринә јетишмәк олан мәгсәдимизә чатаг. Бәлкә, һәмин тәслим, Аллаһ дәрҝаһында руһи хәстәликләримиз үчүн мәсләһәтли вә нәфсимизин паклығы үчүн лајигли олсун вә батинимизин нуранијјәтини һәр ан артырсын.
Сағлам үрәк одур ки, онда Аллаһдан гејриси олмаја, шәкк вә шәрикләр гошмагдан халис олсун. Илаһи өвлијаларын сифариши олан “дүнјадан үз чевирмәк” онун үчүндүр ки, үрәкләр дүнјадан ајрылсынлар вә “Аллаһла ҝөрүш” мәгамынын һәгигәти олан ахирәтә, өзләрини һазырласынлар. Бәлкә, бүтүн шәриәт вә динләр, бүтүн әхлаг вә һөкүмләр, башланғыҹ вә сонлар, разылыглар һамысы “Аллаһла ҝөрүшү” һазырламаг үчүндүр. Бу һәр шејдән әсли мәгсәддир вә камил һәгигәтә тәслим олмаг, бүтүн бу мәналары өһдәсинә ҝөтүрүр.

Бүтүн шәрик гошмалар вә шәкләр, инсанын өз руһуну, Мүтләг Саһиб олан Һәгг Тәалаја тәслим етмәмәкдән ирәли ҝәлир. Әҝәр руһ тәслим олса бүтүн вүҹуд мәмләкәти тәслим олар. Бәс заһири әзалар вә гүввәләр дә тәслим олар. Онларын тәслим олмаглары будур ки, өзләриндән һеч бир һәрәкәт вә дуруш етмәсинләр вә онларын алыныб-верилмәси, Һәгг Тәаланын ирадәси алтында ола.

Ислам Пејғәмбәри (с) вә ондан сонра олан һәгг вә доғру рәһбәрләр бәјан едибләр ки, бүтүн етигадларын әсли вә көкү (вә бизим етигадларымызын ән дәјәрлиси вә ән мүһүммү) төвһидин әслидир. Бу етигада ујғун олараг биз инанырыг ки, ҹаһаны, бүтүн варлыг аләмини вә инсаны јарадан, Аллаһ Тәаланын Мүгәддәс Затыдыр вә о бүтүн һәгигәтләрдән хәбәрдардыр, һәр шејә гадирдир вә һәр шејин саһибидир. Бу әсл (төвһидә етигад), бизә өјрәдир ки, инсан, тәкҹә Зати Әгдәс Һәгг гаршысында тәслим олсун вә һеч бир инсандан итаәт етмәсин. Тәкҹә о кәсләрдән итаәт едә биләр ки, она итаәт етмәк, Аллаһа итаәт етмәк олсун (јәни, онлардан итаәт етмәји Аллаһ әмр етмиш олсун). Она ҝөрә дә һеч бир инсанын да һаггы јохдур ки, бир башгасыны өз гаршысында тәслим олмаға мәҹбур етсин. Биз, бу етигадын әслиндән (төвһиддән) бәшәрин азадлыг әслини, өјрәнирик ки, һеч бир фәрдин, бир инсаны, ја бир фәрди, ја бир милләти вә ҹәмијјәти азадлыгдан мәһрум етмәјә һаггы јохдур. Онун үчүн ганун гојмаға һаггы јохдур. Онун рәфтар вә рабитәсини өз нагис ағыл вә дәрки илә, ја өз истәк вә мејилләринә ујғун тәнзим етмәјә һаггы јохдур. Бу әсилдән, биз јенә етигад вә инанҹ тапырыг ки, бәшәр үчүн ганун гојмаг, јалныз Аллаһын ихтијарындадыр. Неҹә ки, варлыг вә хилгәт ганунларыны Аллаһ өзү мүгәррәр едиб, инсан вә ҹәмијјәтин сәадәт вә камалы јалныз илаһи ганунлардан итаәт етмәјин ҝировундадыр вә пејғәмбәрләр васитәси илә инсанлара чатдырылыбдыр.
Бәшәрин сүгутунун вә ҝери галмасынын сәбәби, онун азадлығынын алынмасы вә башга инсанлар гаршысында тәслим олмасыдыр. Инсан ҝәрәк бу әсарәт бәндләри вә зәнҹирләри әлејһинә вә ону әсирлијә дәвәт едәнләр гаршысында, гијам етсин, өзүнү вә өз ҹәмијјәтини азад етсин ки, та һамылыгла Аллаһын тәслими вә бәндәси олсунлар. Буна ҝөрәдир ки, өзбашына гүдрәтләр, зоракылар вә истисмарчылара гаршы бизим иҹтимаи мүбаризәмиз башлајыр.

Мүгәддимә

4НАМАЗЫН ИЛКИН ВАХТЫНА ӘҺӘМИЈЈӘТ

6Әли Әкбәр(ә)-ын ады

7ИМАМЫН КӘРАМӘТЛӘРИ

8ИМАМ ВӘ ҸАМААТ


8Халга ешг

9Имам вә руһанијјәт

10Мән неҹә сығынаҹагдан истифадә едим бир һалда ки...


11Имамын тәрифдән хошу ҝәлмирди


12Әдаләт


12Вәзифәниз дејил


12Бүтүн тәләбәләрә ев верәркән


13Имам аиләдә


13Ханыма иш демәзди


13Ананызын јанына ҝедин


13Ҝеҹәни бөлүрдү


14БӨЈҮК ҸИҺАД ЈА НӘФСЛӘ МҮБАРИЗӘ


14Елм оҹагларына сифариш


15Тәләбәләрә сифариш


20Нәфси пакламаг вә сафлашдырмағын әһәмијјәти


28Елм оҹагларына хәбәрдарлыг


37Аллаһын инајәти

50Инсанын пәрдәләри


51Елим вә иман


55Нәфси сафлашдырмаг јолунда илк аддым


63Башга бир хәбәрдарлыг


67Сәадәт


70Cәадәтә чатмағын јоллары


70Нәфслә мүбаризә


71Нәфслә неҹә мүбаризә етмәк лазымдыр?


78Иман


86Салеһ әмәл


87Төвбә


92Аллаһ зикри


96Тәгва


97Тәвәккүл


101Риҹа


103Горху


104Риза


107Шүкр

1 Әли (ә) бујурур: Аллаһ Пејғәмбәри(с) мәни Јәмәнә ҝөндәрәркән бујфурду: Еј Әли! Һеч кими ислама дәвәт етмәјинҹә, онунла мүһарибә етмә! Анд олсун Аллаһа ки , әҝәр Аллаһ сәнин әлинлә бир нәфәри һидајәт етсә, бу сәнин үчүн ҝүнәшин үзәриләринә ишыг салдығы вә гүруб етдији шејләрдән(ки сәнин о шејләрии әлә ҝәтирмәјә һаггын вар) јахшыдыр.


Фүруғи Кафи 5-ҹи ҹ.


2- Үсули Кафи: Фәзлул елм китабы


� Вәсаилу-шиә : 18 ҹи ҹ; Китабул гәза. 


4 Ҹәмил ибни Дүрраҹ дејир: Имам Садиг (ә) бујурду: Ҹан бура чатаркән (әли илә боғазына ишарә етди) алим үчүн төвбә јери галмыр. Сонра һәзрәт бу ајәни тилавәт етди : «Төвбә јал-ныз о кәсләр үчүндүр ки, билмәмәзлик үзүндән пис әмәлләр едибләр» . Ниса сурәси 17-ҹи ајә.


Үсули-Кафи : 1-ҹи ҹ. Фәзлүл елм китабы.


� Һәфс ибни Гијс дејир: Имам Садиг (ә) бујурду : Еј Һәфс , али мин бир ҝүнаһы бағышланана гәдәр ҹаһилин јетмиш ҝүнаһы бағышланар. Үсули-Кафи : 1-ҹи ҹ. Фәзлүл елм китабы.


� Рәсули Әкрәм (с) бујурур : Мәним үммәтимдән ики дәстә вардыр ки, әҝәр онлар салеһ олса-лар үммәт дә салеһ олар вә әҝәр фасид олсалар үммәт дә фәсад едәр. Сорушдулар ки, онлар кимләрдирләр ? Бујурду : Алимләр вә һакимләр. Хисал : бабул иснәјн, 37-ҹи с.


Түһәфүл-үгул : 50-ҹи с. 


3 Сүлејм ибни Әл Һилали дејир : Һәзрәти Әмир әл мө'минин (ә)-дан ешитдим, Пејғәмбәр (с) –дән Һәдис дејирди ки , о һәзрәт кәламында бујурду : Алимләр ики дәстәдирләр : өз елминә әмәл едәнләр , онлар ниҹат тапыблар вә өз елминә әмәл етмәјәнләр, бунлар исә һәлак олублар. Һәги-гән ҹәһәннәм әһли өз елминә әмәл етмәјән алимин пис ијиндән әзијјәт чәкирләр.


Үсули-Кафи 1-ҹи ҹ. Фәзлул елм китабы. 


5 Имам Садиг (ә) бујурду: Ҹамааты јахшылыға дәвәт единиз. Амма дилинизлә јох. Белә ки,ҹамаат сиздә дүзҝүнлүк, доғручулуг вә тәгва ҝөрсүнләр. Үсули-Кафи 3-ҹү ҹ.


� Гүрәрүл-Һикәм : 7-ҹи ҹ. 269-ҹу с.


1 О ҹүмләдән; Мүһәммәд ибни Әбдүл Вәһһаб (вәһһаби фиргәсинин тәшкилатчысы ), вә шејх Әһмәд Еһсаји, сејјид Казим Рүшти ( шејхијјә фиргәсинин тәшкилатчылары ) , Әһмәд Кәсрәви вә Гулам Әһмәд (Гадијаниҝәринин тәшкилатчысы)... адларыны чәкмәк олар.


2- Һәзрәти Ајәтүллаһ һаҹы шејх Әбдүл-Кәрим Һаири Јәзди.


� Әбу Ҹәфәр Мүһәммәд ибни Һәсән (385-460 һ.г.) Шејхүл Таифә ләгәби илә шиәнин даһи алимләриндәндир. О, өз дөврүнүн фәгиһләринин вә кәлам алимләринин башчысы олуб. Әдәбијјат, риҹал, тәфсир, һәдис елимләриндә дә чох гүввәтли бир алим олуб. Шејх Туси шиәнин дөрд әсли китабындан икисинин: Истибсар вә Тәһзибин саһибидир. О Нәҹәф шәһәрини шиәнин елми мәркәзи гәрар верди. 


� Фејз Кашани : Кәлимати мәкнунә, 123-ҹү с. 


� Мәҹмәүл бәјан : Гәләм сурәсинин 4-ҹү ајәсинин тәфсириндә 


 � Аллаһын мүбарәк адларындан биридир вә Үрәкләрдә дәјишиклик јарадан мәнасынадыр. 


� Мәрјәм сурәси : 96-ҹы ајә 


� Әли (ә) бујурур: Әҝәр елим дашыјыҹылары ону лајиг олдуну кими, апарсалар, һәмишә Аллаһ вә Онун мәләкләри вә итаәткар бәндәләри онлары севәҹәкләр. Амма онлар елми дүнја газанмаг үчүн истәсәләр, Аллаһ онлара гәзәбләнәҹәк вә ҹамаат арасында рүсвај едәҹәк.


Түһәфүл-үгул: 201-ҹи с.


� Шејх Сәдугун Сифатуш-шиә китабы. 


� Имамларын(ә) бириндән Мәрјәм сурәсинин 71-ҹи ајәси барәсиндә сорушулдугда о һәзрәт бу ҹавабы бујурду. Елмул-јәгин китабы : 2-ҹи ҹ. 917-ҹи с. 


� Али Имран сурәси: 182-ҹи ајә.


� Кәһф сурәси: 49-ҹу ајә.


� Зилзал сурәси: 7-8-ҹи ајәләр. 


� Фуссиләт сурәси : 21-ҹи ајә. 


� Нәбә сурәси : 23-ҹү ајә. 


� Мүҹадилә сурәси: 22-ҹи ајә . 


� Һиҹри-гәмәри тарихи илә Рамазан ајындан габагкы ај 


� Игбалул-әәмал : 689-ҹу с. 


� Мизбан : гонаг саһиби, гонаглыға дәвәт едән шәхс. 


� Вәсаилу-шиә : 7-ҹи ҹ. 


� Имам мүһәммәд Багир (ә) Рәсули-Әкрәм (с) дән нәгл едир ки, о һәзрәт бујурду: Сизә мө’мин кәсдән хәбәр вермәјим? Мө’мин о кәсдир ки, мө’минләр ону өз ҹан вә малларына әмин гәрар верәләр. Сизә мүсәлман кәсдән хәбәр вермәјим? Мүсәлман о кәсдир ки, мүсәлманлар онун дилиндән вә әлиндән аманда олалар. Үсули-Кафи: 3-ҹү ҹ. 


� Аллаһдан башга Аллаһ јохдур. 


� Рум сурәси: 10-ҹу ајә. 


� Төвбә сурәсинин 105-ҹи ајәсиндә бујурулур: “вә еј Пејғәмбәр, де: (һәр нә истәјирсиниз) един. Аллаһ вәОнун Пејғәмбәри вә мө’минләр сизин әмәлләринизи ҝөрүрләр. Тезликлә ҝизли вә ашкары билән Аллаһа тәрәф гајтарылаҹагсыныз. Сонра сизин бүтүн етдикләринизи хәбәр верәр.


 Әбу Бәсир, имам Садиг (ә) дан рәвајәт едирки, имам бујурду: Бүтүн јахшы вә пис бәндәләрин әмәлләри һәр ҝүн сүбһ, Аллаһ Пејғәмбәринә (с) ҝөстәриләр. Бәс горхун. Будур Мүтәал-Аллаһын кәламынын мәнасы ки, бујурур: (һәр нә истәјирсиниз) един. Аллаһ вә Онун Рәсулу сизин етдикләринизи ҝөрүр. Үсули-Кафи: 1-ҹи ҹ.


� Фүруғи-Кафи: 4-ҹү ҹ. 


1 Шәбанијә мүнаҹатындан.


� Сонра онлары ән ашағы мәртәбәјә гајтарарыг. Тин сурәси 5-ҹи ајә 


2 Тин сурәси 4-ҹү ајә 


� Әәраф сурәси : 176-ҹч ајә. 


� Бәгәрә сурәси : 257-ҹи ајә 


� Нәһҹүл-бәлағә 215-ҹи хүтбә 


� Гәсәс сурәси : 88-ҹи ајә. 


� Гаф сурәси : 18-ҹи ајә. 


� Ојанмаг вә ајылмаг 


� Вәсаилу-шиә : 8-ҹи ҹ. 


 � Әср сурәси. 


 � Дүнја вә ахирәтинизин һәр икиси әлиниздән ҝедибдир. 


� Биһарул-әнвар : 70-ҹи ҹ. 


� Рәвајәтдә ҝәлиб ки, Әмир-әл-мө’минин Әли (ә) бујурду: “...истиғфар уҹа мәгамлыларын дәрәҹәсидир вә о, алты мәнајадыр: 1-кечмиш әмәлләрдән пешиман олмаг; 2-әбәди олараг о әмәлләрә гајытмамаг... ” Нәһҹүл-бәлағә: 409-ҹу һикмәт. 


� Имам Багирдән (ә) рәвајәт олуб: “Бүтүн бәндәләрин үрәјиндә ағ бир нөгтә вар. Ҝүнаһ едәркән орада гара бир нөгтә јараныр. Әҝәр төвбә етсә о гара нөгтә арадан ҝедир. Амма әҝәр ҝүнаһа да-вам етсә ,о гаралыг бир аз да артар вә ағ јерин һамысыны өртәр. Ағ јер өртүләндән сонра о үрәјин саһиби һеч вахт јахшылыға гајытмыр... ”. Үсули-Кафи : 3-ҹү ҹ. 


� Бәгәрә сурәси : 250-ҹи ајә. 


� Шәрһи һәдиси ҹүнуди әгл вә ҹәһл : 78-ҹи с. 


� Шәрһи һәдиси ҹүнуди әгл вә ҹәһл : 53-ҹү с. 


� Әср сурәси : 1-2 ҹи ајәләр. 


� Шәрһи һәдис ҹүнуди әгл вә ҹәһл. 


1 Шәрһи чеһел һәдис ; 5-ҹи с. 


 � Шәрһи чеһел һәдис : 37-ҹи с. 


Һәшр сурәси 18-ҹи ајә یا ايها الذين آمنوا اتقواﷲ 2 


 � Cүбһ ачыландан ҝүн чыхана гәдәр олан вахта ики түлунун арасы 


� Һәшр сурәси : 21-ҹи ајә. 


� Ә’әраф сурәси : 179-ҹу ајә. 


� Рә’д сурәси : 21-ҹи ајә 


� Шәрһи һәдиси ҹүнуди әгл вә ҹәһл ; 104-ҹү с. 


� Шәрһи һәдиси ҹүнуди әгл вә ҹәһл. 


� Јәгзә : инсанын гәфләтдән ојанма һалына дејилир. 


� Үсули-Кафи : 2-ҹи ҹилд , 453-ҹү с. 


� Али-Имран сурәси : 54-ҹү ајә. 


� Шәрһи чеһел һәдис : 272-ҹи с. 


� Сәһифеји имам : 14-ҹү ҹ, 463-ҹү с. 


� Шәрһи чеһел һәдис : 289-ҹу с. 


� Сәһиһи Мүслим: 4-ҹү ҹ , китаби шер, 422-ҹи с, 3-6 ҹы һ. 


� Илаһи сәндән башга һеч бир мәбуд јохдур. Сән паксан, һәгигәтән мән өзүмә зүлм едәнләрдәнәм. Әнбија сурәси: 87-ҹи ајә.


� Дивани Һафиз : Тәсһиһи Гәзвини вә Ғәни ; чапи мәҹлис, 1320, 267-ҹи с. 


2 Шәрһи ҹүнуди әгл вә ҹәһл ; 124-ҹү с. 


� Тәфсири Гуми : 2-ҹи ҹ, 422-ҹи с. 


� Сәһифеји имам : 4-ҹү ҹ, 34-ҹү с. 


 � Һүҹәрат сурәси : 13-ҹү ајә. 


� Сәһифеји имам : 6-ҹы ҹ , 31-ҹи с. 


� Шәрһи чеһел һәдис : 214-ҹү с. 


� Аллаһын ҝүҹ вә гүввәсиндән башга ҝүҹ вә гүввә јохдур. 


� Әнфал сурәси : 2-4 ҹү ајәләр. 


� Мүҹадилә сурәси 10-ҹу, Али-Имран 122 вә 160-ҹы , Төвбә сурәси 51- ҹи ајәләләринә мүраҹиәт едилсин. 


2 Шәрһи чеһел һәдис : 209-ҹу с. 


� Үсули-Кафи : 2-ҹи ҹ , 55-ҹи с. 


4 Шәрһи һәдиси ҹүнуди әгл вә ҹәһл : 129-ҹу с. 


� Вәсаилу-шиә : 11-ҹи ҹ , 178-ҹи с. 


� Шәрһи чеһел һәдис : 481-ҹи с. 


� Сәһифеји имам : 19-ҹу ҹ , 355-ҹи с. 


� Үсули Кафи : 2-ҹи ҹ. 


� Шәрһи һәдиси ҹүнуди әгл вә ҹәһл 161-ҹи с. 


� Сәһифеји имам : 19-ҹу ҹ . 223-ҹү с. 


� Шәрһи чеһел һәдис : 343-ҹү с. 


� Кәнзүл Үммал : 3-ҹү ҹ , 6443-ҹү һ. 


� Шәрһи һәдиси ҹүнуди әгл вә ҹәһл. 


� Сәһифеји имам : 20-ҹи ҹ , 280-ҹы с. 


� Сәһифеји имам : 20-ҹи ҹ , 126-ҹы с. 


� Шәрһи һәдиси ҹүнуди әгл вә ҹәһл : 401-ҹи с. 


� Сәһифеји имам : 5-ҹи ҹ , 387-ҹи с. 





